
SIULEQUT

Inatsit Tunngaviusoq tamat oqartussaaqataanerannik qulakkeerisuussaaq

Ukiut 100-t kingulliit nunatsinni pisoqarsimaqaaq. Inuiaat kalaallit inuiattut aammalu
nunatut namminiilernissamik sulissuteqarsimapput. Maanna Namminersorneq angusi-
mavarput, Naalagaaffinngornissarpullu maanna anguniarlugu sulileruttorpugut. 

Inatsisit tunngaviusussat pillugit Isumalioqatigiissitat Inatsisartuni ilaasortat arlaqartut 
inassuteqarnerisigut Naalakkersuisunit suliakkiutigineqarpoq. Isumalioqatigiissitani
ilaasortat siulliit 2017-mi sulillutik aallartipput, tassanilu partiit Inatsisartuni ilaasor-
taatitaqartut qinikkatigut amerlassusiligaanertik tunngavigalugu agguataarneqarlutik.
Isumalioqatigiissitat intatsimmik tunngaviusussamik Kalaallit Nunaata naalagaaf-
finngornissaani atuutilersinneqartussanik siunnersuusiortussaapput. 

Naalakkersuisut ilaasortassanik toqqaasussaapput suliakkiummillu najoqqutassior-
tussaallutik, taassumalu saniatigut immikkut ilaasortaatitanik immikkut ilisimasalin-
nillu isumalioqatigiissitat peqatigalugit inuttaliisinnaatitaallutik. 

Ukioq 2022 tikillugu Isumalioqatigiissitat innuttaasunik paasisitsiniaasinnaaneq
pisinnaatitaaffigaat, tamatumali kingorna suliassaq tamanna Naalakkersuisut akisus-
saaffigilerpaat. Isumalioqatigiissitat nualluut corona peqqutigalugu suliniarnermi
ajornartoortarput, soorlu aamma kalaallisut taaguutinik oqariaatsinillu tamaviaarnar-
torsiortarsimasut, taamatullu ilaasortassanik toqqaaniarnermi eqqugaasarsimallutik.
Suliaq maanna oqaatsinut arlariinnut suliakkiutigineqarnermisut naammassineqarsi-
malerpoq.

Nuuk. marsip 30-at ukioq 2023
 
 
 
 

Ineqi Kielsen
Isumalioqatigiissitat siulittaasuat





Kapitali I
 

 Inatsit Tunngaviusussaq Pillugu
Isumalioqatigiissitat oqaluttuassartaa 



Kapitali I: Inatsit Tunngaviusussaq Pillugu
Isumalioqatigiissitat oqaluttuassartaa 

1.1 Nunap naalakkersuinikkut aaqqissuussaanerata
oqaluttuarisaanera

Matumani tunngaviusumik inatsit eqqartorneqarmat, Kalaallit Nunaata pisortati-
goortumik tunngaviusumik inatsiseqalernissaata naalagaaffiullu inatsisitigut aaqqis-
suunneqalernissaata saniatigut, tamanna atitunerusumik isigineqassaaq. Tassami soor-
lu assersuutigalugu Danmarkip 1849-mi Danmarkimi Naalagaaffiup Tunngaviusumik
inatsiseqalersimaneratut, Kalaallit Nunaat suli nammineerluni kiffaanngissuseqarluni
tunngaviusumik inatsiseqanngilaq.

Tunngaviusumik inatsiseqarneq nunani killerni inatsisitigut paasinnittaaseq malillugu
nunap nalinginnaasumik inatsisitigut sinaakkutissaannut tunngassuteqarpoq. Kalaallit
Nunaat nammineerluni tunngaviusumik inatsiseqanngikkaluartoq imaluunniit inatsim-
mik tunngaviusumik inatsiseqanngikkaluartoq, 1721-mi Kalaallit Nunaata Danmark-
imit-Norge-mit nunasiaataalerneraniilli, inuiaqatigiinni pissutsit qanoq Kalaallit
Nunaanni maleruagassiivigineqarnissaannut tunngaviusumik inatsisitigut sinaakkutis-
sat ukiut ingerlaneranni Danmarkimi aalajangiiffigineqartarput.

1721-miit maannamut naalagaaffik pissaanilik qanoq Kalaallit Nunaanni iliuuse-
qassanersoq, tamarmik immikkut inatsisitigut sinaakkutissaqarlutik tunngaviusumik
inatsiseqarfiusut piffissat arfiniliusimapput. Piffissat arfiniliusut taakkua matumani
naatsumik nassuiarneqassapput. Pissutsit piffissanut arfiniliusunut taakkununnga
tamaginnut ilisarnaataasut tamaasa iserfiginissaat annertuallaartussaavoq. Pissutsit
immikkut pingaarutillit ilai erseqqissaannarneqassapput.

Piffissaq tunngaviusumik inatsiseqarfiusoq siulleq 1721-mi aallartippoq, tassani ajoqer-
suiartortitaq Hans Egede ulloq 3. juli Håbets Ø-mi nunassippoq aammalu Kalaallit
Nunaata nunasiaataalernera aallarnerlugu. Piffissami siullermi tassani nunani killerni
inuiaqatigiit ilusiligaanerannik nunatsinni siusissukkut aallartisaasoqarnissaanut pisor-
tatigoortumik maleruagassiisoqanngilaq. Piffissaq taanna nunasiaataalernerup aallarni-
sarneqarneranik taaneqarsinnaavoq. 

Piffissat tunngaviusumik inatsiseqarfiusut aappaat ulloq 19. april 1782 aallarner-
neqarpoq, Københavnimi ilitsersuummik taaneqartoq atsiorneqarmat, taannalu imatut
qulequtaqarpoq: ”Ilitsersuut, taanna malillugu Kalaallit Nunaanni niuertut imaluunniit
niuernermik aqutsisuusut imaluunniit pingaartumik arfanniarnermut atortussanik
nakkutiginnittut, taamatullu nalinginnaasumik niuernermi sullissinermik ingerlatsisut
tamarmik siunissami malitassaat”. 

Ilitsersuummi europamiut avataaneersut aammalu inuit najukkameersut annikin-
nerpaamik peqatigiinnissaat imaluunniit avissaartisimanissaat najoqqutassiorneqarpoq.
Ilitsersuummi innuttaasut assigiinngitsut imminnut avissaarsimatinnissaat pillugu
inuiaqatigiinni tunngaviusut ukiut 50-it missaanni atuupput. Piffissat tunngaviusumik
inatsiseqarfiusut aappaasa immikkoortua siulleq taanna taaneqarsinnaavoq piffissaq
najuutiinnarluni nunasiaateqarnermik taaneqarsinnaavoq.

1830-kkut aallartinneranni danskit Kalaallit Nunaanniinnerannik danskit paasinnit-
taasiat annertuunik allannguuteqarpoq. Tassani piffissap tunngaviusumik inatsiseqar-
fiusup aappaata immikkoortuisa aappaat aallarnerneqarpoq. Immikkoortut aappaat
taanna 1908 tikillugu atorneqarluni atuuppoq aammalu piffissaq nalinginnaasumik
nunasiaateqarnermik taaneqarsinnaalluni.

1830-kkunni allanngornerit, Kaptain Graah 1831-mi Kalaallit Nunaanni Tunup
sineriaa sinerlugu ukiuni pingasuni ilisimasassarsioreerluni Danmarkimut uternerata
malitsigisaannik pipput. Graah inerniliivoq Kalaallit Nunaanni qallunaatsiaat kingua-
avi nungussimasut. Naalagaaffiup pissaaneqartup Kalaallit Nunaanni iliuuseqarnis-
saanut taamaalinerani nunap naalakkersuinikkut aaqqissuussaaneranut tunngaviusu-
mik nutaamik aalajangertoqarani, Graah-ip inerniliinera danskit Kalaallit Nunaannik
iliuuseqarfiginninnerannik Kalaallit Nunaanniinnerannillu tunngaviusumik allanngor-
titsivoq. 

Danskit Kalaallit Nunaanniinnermut nutaamik aallaaveqalernerisa kingunerisaanik
nunasiaatillit aqutsinerminni avissaartisimatitsinissaq pillugu tunngaviusoq atorun-
naarpaat. Tunngaviusumi nutaami inuit najukkami innuttaasut akuutinneqarneruler-
put aammalu ilanngutsitsinissamut periusissiaq siunnerfeqartinneqarnerusoq aallartin-
neqarluni. Meeqqat atuarfiat annertusarneqalerpoq aammalu atuartitsissutissat nutaat
atuutsinneqalerlutik, soorlu assersuutigalugu nunalerineq. 1847-mi Nuummi (taama-
nikkut Godthaab) Ilinniarfissuaq pilersinneqarpoq aammalu 1848-mi Ajoqersuivissuaq
Ilulissani (taamanikkut Jakobshavn) pilersinneqarluni. Atuagagdliutit 1861-imi
januaarimi saqqummersinneqartalerput. 

Islandimiit Savalimmiuniillu allaanerusumik Kalaallit Nunaat 1849-mi danskit tunnga-
viusumik inatsisaata killilersugaanngitsup siulliup ataani ilanngunneqanngilaq.

1782-imiit 1850-ikkut naalernerisa tungaanut pisortatigoortumik naalagaaffimmi aaq-
qissuussaanituaasut marluupput, ataaseq Kalaallit Nunaata kujataanut ataaserlu
Kalaallit Nunaata avannaanut. Ukiuni 1857-1861, najukkani paarsisut niuertoqarfinni
ataasiakkaani pilersinneqarput. Taakkua soorunami ullumikkut ilisimasatsitut oqartus-
saaqatigiilluni politikkikkut sullissiviunngillat. Piniartut imminut pilersortut kisimik
qinersisinnaatitaasimapput. Innuttaasut allat aatsaat kingusinnerusukkut taamatut
oqartussaaqatigiilluni pisinnaatitaaffeqalernissamut periarfissaqalerput. Siullermeer-
tumik europamiut maligassiuinerat malillugu oqartussaaqatigiilluni politikkikkut piso-
qarneratut ittumi kalaallit innuttaasut peqataasinnaalerput.

1782-p kingorna aatsaat 1908-mi, danskit naalagaaffiat qanoq Kalaallit Nunaanni iliu-
useqartassanersoq inatsisitigut killissaliussat nutaat naliginnaasut Danmarkimi akueri-
neqarput. Tamanna pivoq ”Kalaallit Nunaanni niuertoruseqarfiit aqunneqarnerat il.il.
pillugu inatsisip” (Inatsit nr. 139-1908) ulloq 27. maj 1908 Rigsdagen-imi akuerineqar-
nerani. Inatsisip taassuma akuerineqarnerani Kalaallit Nunaannut piffissat tunngaviu-
sumik inatsiseqarfiusut pingajuat aallarnerneqarpoq. Piffissaq taanna erseqqissumik
nunasiaateqarnermik taaneqarsinnaavoq.

Oqartussaaqatigiinnermi 1911-mi paarsisut nunap immikkoortuini marlunni landsrådi-
nik taarserneqarnerat piffissamut ilisarnaataavoq, Kujataani Landsrådi aamma Avan-
naani Landsrådi, Nuummi (Godthaab) aamma Qeqertarsuarmi (Godhavn) inissin-
neqartut. Aningaasaqarnikkut aalisarnerup annertusitinneratigut aammalu suliffis-
suaqarnikkut aalisakkerivinnik aallartitsinermikkut aningaasaqarnikkut allanngoriar-
tortitsineq niuertoruseqarfinni aqutsisut aallarnerpaat.

Taanna arlalinnut tunngatillugu – danskit tungaanniit isigalugu – niuertoruseqarfiit
ilusiligaanerat ingerlalluartoq, Danmarki ulloq 9. april 1940 Tysklandimit tiguagaam-
mat, akornuserneqarpoq. Sorsunnerup kingorna nunasiaatilinnut nunarsuaq allanngor-
simavoq. Naalagaaffiit Peqatigiit ulloq 24. oktober 1945 pilersinneqarput, inger-
laannarlu paasinarsivoq nunarsuarmi kattuffittaap taassuma Europami nunat
nunasiaateqarnerisa allannguuteqanngitsumik ingerlatiinnarnissaat kissaatiginngikkaa.

Aallaqqaammut Kalaallit Nunaat nunasiaataasoq Danmarkip miserratiginiarsariga-
luarpaa, kisianni soorunami aalajangersumik oqaatigineqarpoq Kalaallit Nunaat
danskit nunasiaataattut isigineqartoq. Tulliullugu Danmarkip aamma Kalaallit
Nunaata imminnut atassuteqarnerat allanngortillugu suliap ingerlanerata namminer-
luinnaq aqunnissaa Danmarkip iluatsippaa. 

Kalaallit Nunaata Kunngeqarfik Danmarkimut ilaalersinnissaanut danskit periusis-
siaat, Danmarkimi Savalimmiunilu ”Danmarks Riges Grundlov”, ulloq 5. juni 1953
atuutilersup, akuerineqarnerani piviusunngorpoq. Tunngaviusumik inatsit nutaaq
pillugu innuttaasut taasitinneqarneranni Kalaallit Nunaanni innuttaasut taasisinnaati-
taasimanngillat, Danmarkillu Grundlovianut ilanngutitinneqarneq tamat oqartussaan-
nerannut amigarluinnartutut nalilerneqarpoq.

Tamanna Kalaallit Nunaannut nutaamik inatsisitigut sinaakkutissiivoq, tassanilu
piffissat tunngaviusumik inatsiseqarfiusut sisamaat aallartippoq. Maannakkut Kalaallit
Nunaat aammalu Kalaallit Nunaanni innuttaasut pisortatigoortumik Kunngeqarfik
Danmarkimut naligiissinneqarlutik ilaalerput. Naalagaaffiit Peqatigiit ulloq 9.
september 1954 aalajangersagaq atsiorlugu akueraat, tassani Danmarki nunasiaatillit
allassimaffianni peerneqarluni.

Oqartussaaqatigiinnermit isigalugu Kalaallit Nunaat 1953-imi marlunnik Folketingimi
ilaasortaqalerpoq, aammalu landsrådit marluusut 1951-imi Nunatta landsrådin-
ngorlugu kattutsinneqarlutik. Pissusiviusuni nunasiaateqarnerup aaqqissugaanerata
eqqarsartaatsillu ilarujussui allanngoratik ingerlaannarput. Kalaallit Nunaata
aqunneqarneranut pingaarnertigut killissaliussanut pissusiviusuni aalajangiisin-
naatitaaneq Københavnimi danskit oqartussaasuini suli inissisimavoq, kalaallit
danskillu akornanni inatsisitigut immikkoortitsineq suli takussaalluni.

Kalaallit Nunaata ilanngutsinneqarneranut Naalagaaffiit Peqatigiit akuereernerannit
Danmarkip Kalaallit Nunaanni aningaasaqarnikkut aningaasaliinerit annertuut inger-
lattariaqarsimavai. Taakkua G-50-imut aamma G-60-imut pilersaarutitut ilisimaneqar-
put. Kalaallit Nunaata Danmarkillu imminnut atassuteqarnerisa suli naligiinngitsumik
ingerlaneranut ersiutit malunnaateqarnerpaat ilaat tassaavoq, aatsaat 1958-imi sumi
nunaqarnermut tunngaviusutut taagorneqartup atuutsinneqalernera aammalu 1964-imi
sumi inunngorsimanermut tunngaviusutut taagorneqartup atuutsinneqalernera, tamar-
mik inuit Kalaallit Nunaanni inunngorsimasut inuillu Kalaallit Nunaanni inunngor-
simanngitsut akornanni assigiinngitsunik aningaasarsiaqarnissamik atuutsitsiviulersut.
Tamanna tunngavigalugu piffissat tunngaviusumik inatsiseqarfiusut sisamaat anngior-
tumik nunasiaateqarnertut nassuiarneqarsinnaaneruvoq.

Aatsaat 1960-ikkut aammalu 1970-ikkut ingerlaneranni Kalaallit Nunaata innuttai
tamarmik allaffissornikkut suliniutissani piviusunngortinneqartuni ilaatinneqalerput.
Assersuutigalugu Avanersuarmut inatsit Knud Rasmussenip 7. juni 1929 atuutilersitaa,
ulloq 1. januar 1963 tikilluinnarlugu atuussimavoq. Aatsaat 1967-imi Kalaallit
Nunaanni atorfilittaq qaffasinnerpaamik inissisimasoq, tassa landshøvdingi, atorfinni
aqqutigalugu Landsråd-imut siulersuisuusinnaajunnaarpoq. 

Københavnimiit ungasianiit aqutsinerup ingerlaannarnera, Kunngeqarfik Danmarki-
mi ilaalernerup kingorna Kalaallit Nunaanni misigineqartoq, 1960-ikkut aallartin-
neranni kalaallit inuusunnerusut arlallit Danmarkip Kalaallillu Nunaata imminnut
atassuteqarneranni allanngortitsinissamik kissaateqarlutik piumasaqaateqarlutillu
saqqummiisalernerannik pimoorussamik kinguneqarpoq. Kalaallit Nunaanniit
kimigiiserneq annertoorujussuanngormat Danmarki 1973-imi januaarimi namminer-
sornerulernissamut ataatsimiititaliamik pilersitsinissamut akuersivoq. Ataatsimiiti-
taliaq 1975-imi oktobarimi danskit-kalaallit namminersornerulernissamut isumalio-
qatigiissitaannit taarserneqarpoq.

Namminersornerulernissamut isumalioqatigiissitap sulinerata inerneratut inassute-
qaateqarneranilu ulloq 19. november 1978 Folketingimi ”Kalaallit Nunaanni
Namminersorneruneq pillugu inatsit” kingornalu 17. Januar 1979 Kalaallit Nunaanni
innuttaasut taasitinneqarnerini amerlanerussuteqarluarlutik Namminersornerullutik
Oqartussat eqqunneqarnissaa akuerineqarpoq. Kalaallit Nunaanni Namminersor-
nerulerneq ulloq 1. maj 1979 piviusunngorpoq, kisianni aatsaat ulloq 1. januar 1980
aallarnerfigalugu Namminersornerullutik Oqartussat danskit naalagaaffianniit allaf-
fissornikkut suliassanik tigusisalernerat aallartippoq. Tamanna piffissat tunngaviu-
sumik inatsiseqarfiusut tallimaannut aallarniutaavoq, piffissaq taana taaneqarsin-
naalluni siusissukkut nunasiaataajunnaariartorneq. 

Kalaallit Nunaanni landsrådi Kalaallit Nunaata Inatsisartuinit taarserneqarpoq.
Inatsisartunut qinersineq siulleq ulloq 4. april 1979 ingerlanneqarpoq. 1980-ikkut
aammalu 1990-ikkut ingerlaneranni Namminersornerullutik Oqartussat annertusarne-
qariartuaarput. Aatsaat 1998-imi Naalakkersuisut siulittaasuatut akisussaaffik aam-
malu Inatsisartunut akisussaaffik immikkoortunut marlunnut avissaartinneqarneri-
sigut Inatsisartuni inatsisiliortuni amerlanerussuteqartut naalakkersuisuutitaqarnis-
saat tamat oqartussaanerat aallaavigalugu atuutsinneqalerpoq.

Ukiut tuusintilikkuutaat nikinnerisa missaanni politikerit qinikkat arlallit namminer-
sornerulernermut aaqqissuussinerup atuuttup annertusitinneqarnissaa kissaatigaat.
Taamaattumik 1999-2000 ukiut nikinneranni Inatsisartut aalajangerput namminer-
sornermut isumalioqatigiissitamik pilersitsiniarlutik. Isumalioqatigiissitap ulloq 11.
april 2003 isumaliutissiissutini tunniuppaa. Ukiup tulliani, ulloq 21. juni 2004,
kalaallit-danskit ataatsimut namminersornermut isumalioqatigiissitaannut suliak-
kiussanut najoqqutassaq Kalaallit Nunaanni Naalakkersuisut siulittaasuata aamma
danskit ministeriunerata atsiorpaat. 

Isumalioqatigiissitap isumaliutissiissutaa ulloq 17. april 2008 naammassineqarpoq.
Innuttaasut amerlanerussuteqarluartut Kalaallit Nunaanni namminersornermik
atuutsitsilernissaq tapersersoraat, ulloq 5. november 2008 innuttaasut taasitin-
neqarnerisa takutippaat. Ulloq 5. februar 2009 danskit naalakkersuisuisa Kalaallit
Nunaanni Namminersorneq pillugu inatsisissamut siunnersuut saqqummiuppaat.
Inatsit ulloq 19. maj 2009 Folketingimi akuerineqarpoq. Ulloq 12. juni 2009 Ataq-
qinartorsuup Dronningip aamma ministeriunerup "Kalaallit Nunaanni Namminersor-
neq pillugu inatsit" atsiorpaat aammalu Kalaallit Nunaanni Namminersorneq ulloq 21.
juni 2009 atuutilerpoq. Taamaaliornermi piffissat tunngaviusumik inatsiseqarfiusut
arfernat, nunasiaataajunnaariartornertut ingerlallualereersutut taaneqarsinnaasoq,
aallartippoq.

Namminersorlutik Oqartussat ataanni killiffiit pingaarutillit qitiusut ilaat tassaasima-
voq ”aatsitassat pillugit ingerlatallu tamatumunnga pingaarutillit pillugit inatsisartut
inatsisaata” ulloq 7. december 2009 akuerineqarnera. Tamatuma kingunerisaanik
Namminersorlutik Oqartussat ulloq 1. januar 2010 Kalaallit Nunaanni nunap iluanut
akisussaaffik tiguaat.

Namminersorlutik Oqartussat ataanni killiffiit pingaarutillit qitiusut ilaat tassaasi-
mavoq ”aatsitassat pillugit ingerlatallu tamatumunnga pingaarutillit pillugit inatsisar-
tut inatsisaata” ulloq 7. december 2009 akuerineqarnera. Tamatuma kingunerisaanik
Namminersorlutik Oqartussat ulloq 1. januar 2010 Kalaallit Nunaanni nunap iluanut
akisussaaffik tiguaat.

Nassuiaammik Kalaallit Nunaannut tunngaviusumik inatsiseqalernissamut isumalioqa-
tigiissitamik pilersitsinissaq pillugu Inatsisartut aalajangiinissaannut tunngavissaliisus-
samik Inatsisartunut saqqummiussinissamik Naalakkersuisut peqquneqassasut, 2011-
mi ukiaanerani ataatsimiinnermi Inatsisartut isumaqatigiittut aalajangerput. Taama-
nikkut Naalakkersuisuusut ataanni suliaqarneq aallartinneqarpoq aammalu 2013-imi
qinersereernerup kingorna Naalakkersuisunngortunit ingerlateqqinneqarluni.
Taamaattoq 2014-imi Inatsisartunut qinersinissaq nalunaarutigineqaqqinnginnerani
suliaqarneq suli naammassisimanngilaq. Nassuiaatip suliarineqarnera tamatuma
kingorna unitsinneqarpoq. 

2015-imi ukiaanerani ataatsimiinnerup nalaani Inatsisartut Naalakkersuisunut
peqqussutigaat ”Kalaallit Nunaata Tunngaviusumik inatsisissaa pillugu Isumalioqatigiis-
sitamik pilersitsinissaq pillugu nassuiaammik 2016-imi Inatsisartunut saqqummius-
seqqullugit, taamaaliornikkut Namminersorlutik Oqartussat qulaajakkamik tunngaveqar-
lutik Kalaallit Nunaata Tunngaviusumik inatsisissaa pillugu Isumalioqatigiissitamik
pilersitsinissaq pillugu aalajangiisinnaassammata”.

2016-imi Inatsisartut ukiaanerani ataatsimiinnerisa nalaanni taamanikkut avatangiisi-
nut, pinngortitamut namminersornermullu Naalakkersuisuusup Suka K. Frederiksenip
aalajangiiffigisassatut siunnersuut imatut oqaasertaqartoq saqqummiuppaa:
”Nunatsinni tunngaviusumik inatsiseqalernissaanik siunnersuusiortussamik isumalioqati-
giissitamik pilersitsinissaq Inatsisartut Naalakkersuisunut piginnaatitsissummik tunnius-
sinissaat siunertaralugu Inatsisartunut aalajangiiffissatut siunnersuut”.

Aalajangiiffigisassatut siunnersuummut Kalaallit Nunaanni inatsisinut tunngaviusus-
sanut Isumalioqatigiissitamik pilersitsinissamut nalunaarusiaq ilanngunneqarpoq. Nas-
suiaammi taamaalilluni tunngaviusumik inatsisiliornissamik isumalioqatigiissitap
pilersinneqarnissaata tungaanut katillugu ukiut pingasut missaanni piareersaataasumik
suliaqarneq saqqummiunneqarpoq.

Avatangiisinut, pinngortitamut namminersornermullu Naalakkersuisup saqqum-
miussissummini erseqqissarpaa tunngaviusumik inatsisiliornissamik isumalioqa-
tigiissitap sulineranut tunngaviusoq tassaassasoq suliakkiussanut najoqqutassaq, 

1.2 Inatsit Tunngaviusussaq pillugu isumalioqatigiissitap
pilersimanera

Inatsisartut aalajangersarumaagaat. Suliakkiussanut najoqqutassaq taanna qanoq
isikkoqarsinnaassanersoq ”Kalaallit Nunaanni inatsisinut tunngaviusussanut Isumalioqa-
tigiissitamik pilersitsinissamut nalunaarusiami” allaaserineqarpoq, kisianni suliakkius-
sanut najoqqutassap aaqqissuunnissaa, akuerinissaa inaarutaasumillu aalajangersar-
nissaa Inatsisartut aalajangertussaallugu.

Ukiaanerani ataatsimiinneq naatinnagu Inatsisartut siunnersuut ullormut oqaluuseri-
sassani kingullertut suliaraat, aammalu oqallinneq ilaatigut sakkortuvoq, pingaartumik
partiimit kisiartaalluni siunnersuummut akerliusumit, Demokraatinit. Siumut, Inuit
Ataqatigiit, Partii Naleraq kiisalu Atassut siunnersuut taperserlugu taasipput. 
Aalajangiiffigisassatut siunnersuummut partiit oqaaseqartartuisa saqqummiussaanni
suliakkiussanut najoqqutassamut isummersornerit piumasaqaatillu assigiinngitsorpas-
suupput.

Siumut oqaaseqartartuat saqqummiinermini ilaatigut oqarpoq: Erseqqissumik oqaati-
gisariaqarpoq isumalioqatigiissitamik pilersitsiniarnermi kalaallisut oqaatsivut pisortati-
goortumik oqaasiummata tassaassasut atorneqartussat, Nunap aaqqissuusaanera aqun-
neqarneralu maleruagassanik tunngaviusussanik missingersuusiornera Kalaallisut
ingerlanneqassasoq pingaaruteqarpoq.

Inuit Ataqatigiit oqaaseqartartuat saqqummiinermini oqarpoq: siullertut innuttaasut
suliamut qanimut peqataatinneqarnissaat pingaaruteqarluinnartutut aalajangiisuulluinnar-
tutullu isigaarput. Innuttaasummi inuiaqatigiillu tamarmiulluta inatsisissaraarput. Suliaq
ammasumik ingerlanneqassaaq, innuttaasullu isummersoqataanissamut oqalliseqataanis-
samullu periarfissagissaartinneqassallutik.

Partii Naleraq oqaaseqartartuat saqqummiinermini oqarpoq: Isumalioqatigiissitap
ukiuni pingasuni sulinissaa naatsorsuutigineqarpoq, kisianni namminersorneq pillugu
isumalioqatigiissitaasimasup sulisimanerani misilittagarisimasai aamma qinersisarnerit
sulinermilu assigiinngitsut kinguaattoorutaasinnaasut eqqarsaatigalugit piffissaliussap
qaangilaarsinnaanera sillimaffigeqqussuarput, soorlu aamma tamanna nalunaarusiami
oqaatigineqartoq.

Atassutip oqaaseqartartua saqqummiinermini oqarpoq: Atassummut pingaaruteqarpoq,
tunngaviusumik inatsisissamik suliaqarnermi, inuiaqatigiittut, kinaassuserput, naleqar-
titavut, inuiattullu immikkuullarissuserput nunarsuarmioqataanermi pingaartillugu,
aallaavigalugulu sulineq imaqassammat. 

Demokraatit oqaaseqartartuata saqqummiussaa kisiartaalluni siunnersuummut isor-
nartorsiuisorujussuuvoq: Demokraatit assut paasiuminaatsippaat sooq taama
tuaviortigisumik nunatsinni tunngaviusumik inatsiseqalernissaanik isumalioqatigiissitamik
pilersitsisoqarniarnersoq. Namminiilivissalluta aalajangerutta isumalioqatigiissitamik
pilersitsiumaarpugut. Tamannami ukiorpassuarni tulliuttuni pinavianngilaq.

Partiit oqaaseqartartuisa oqaaseqaataat tapersiisut assigiilluinnangajattunik oqariar-
tuuteqarput. Tassalu ilaatigut oqaatsigut, kulturerput inooriaaserpullu eqqarsaatigine-
qassasut. Innuttaasut akuutinneqarnissaat aamma inatsimmik tunngaviusussamik
suliaqarnermut tunngavissatut pingaaruteqarpoq aammalu partiit tamarmik ulloq
siulleq aallarnerfigalugu paasiuminartuutitsinissaq innuttaasunillu akuutitsinissaq
piumasaqaatigaat. Taamatuttaaq suliakkiussanut najoqqutassap katitigaanera
oqallinnermi initusimavoq, tamarmik eqqaavaat sulianut ilisimasaqarneq, oqaatsit
inuiaqatigiinnillu ilisimanninneq ilaasortanik toqqaanermi pingaartinneqassasut. 
Sivisuumik oqallittoqareernerani siunnersuut Inatsisinut Ataatsimiititaliami suliarine-
qartussanngorlugu ingerlateqqinneqarpoq. 

Inatsisinut Ataatsimiititaliami amerlanerussuteqartut allannguutissatut siunnersuu-
teqarlutik isumaliutissiissummik, Inatsisartuni amerlanerussuteqartunit akuerineqar-
tumik, saqqummiussipput. Allannguutissatut siunnersuut imatut oqaasertaqarpoq:
Nunatsinni tunngaviusumik inatsiseqalernissaanik siunnersuusiortussamik isumalioqati-
giissitamik pilersitsinissaq Inatsisartut Naalakkersuisunut piginnaatitsissummik tunnius-
sinissaat siunertaralugu Inatsisartunut aalajangiiffissatut siunnersuut.

Inatsisartut ataatsimiititaliamik sulinasuartussamik pilersitsissapput (”Tunngaviusumik
Inatsisissaq pillugu Isumalioqatigiissitaq pillugu Ataatsimiititaliaq”), Inatsisinut Ataatsi-
miititaliamut ilaasortanik, partiinit attaviitsumillu Inatsisinut Ataatsimiititaliamut
ilaasortaatitaqanngitsunit tamanit aallartitanik taaseqataasinnaanngitsunik ilaasorta-
qartumik. Ilaasortat taaseqataasinnaanngitsut ataatsimiititaliami sulinermut taaseqataa-
sinnaanatik peqataassapput. Naalakkersuisut isumalioqatigiissitap suliassaatut aalaja-
ngersakkat, katitigaanera, pilersinneqarnera sulineralu pillugit ataatsimiititaliaq
ilisimatittassavaat.

Demokraatit ikinnerussuteqarlutik oqaaseqaateqarput, ilaatigut imatut oqaasertaqar-
tumi: Taamaammat namminiilivinnissaq uaneerarsuarmiinngimmat taamaammallu
isumalioqatigiissitamik taassuminnga pilersitsinissaq nukingernanngimmat isumaqarpugut
aqqut eqqortoq tassaasariaqartoq ataatsimiititaliamik sulinasuartussamik, isumalioqati-
giissitap suliassanik katitigaaneranillu sinaakkusiisunik siunnersuuteqartussamik
pilersitsineq. Taamaattoqareerpat Inatsisartut tamarmiusut apeqqut pillugu suliarin-
nissallutik. Tamatuma suliap, partiinit allanit aamma kissaatigineqartutut, ammasumik
ingerlanneqarnissaa isumannaarsinnaassammagu.

Siunnersuuteqartoqarnera nuannaarutissaasoq, oqartussaaqatigiinneq nalliuttorsiuti-
gineqartoq aammalu nunatta siunissaanut neriuuteqalersitsisoq, immikkoortup siuller-
meerneqarnerani aappassaanneerneqarneranilu oqaatigineqarpoq. Arlallit attortillutik
qullilipput aammalu nunatta namminiilivinnissaanut nunatsinni sorsuuteqarsimasut
toqukkut qimagutereersut eqqaaneqarput, aammalu aappassaanneerinninnerup nalaani
taakkua eqqaaniarlugit minutsi ataaseq nipaallisimaartoqarpoq.

Kapitali II

Suliakkiissutit 



Kapitali II: Suliakkiissutit 

Naalakkersuisooqatigiit nikerartut Inatsisit Tunngaviusussat pillugit Isumalioqati-
giissitap ukiuni arfinilinni atuunnerani suliakkiissutit katillugit sisamat aalajangiif-
figaat. Suliakkiissutit tapiliussallu tamarmik Ilanngussaq 1-imi takuneqarsinnaapput. 

Aallaqqaataaniit erseqqissarneqarpoq Inatsit Tunngaviusussaq inuiaat kalaallit kultur-
iannik, oqaasiinik kinaassusaannillu aallaaveqassasoq taakkununngalu sinaakkutis-
siissasoq. 

Suliakkiissut 1 (2017)
Naalakkersuisut Inatsisit Tunngaviusussat pillugit Isumalioqatigiissitamut suliakkiissut
siulleq, ulloq 27. april 2017 atuutilersoq, akueraat.

Suliakkiissutini allassimavoq isumalioqatigiissitaq Kalaallit Nunaanni inatsimmut
tunngaviusussamut missingiut marlunnik sukkassusilinni suliarineqassasoq. Isumalio-
qatigiissitap Danmarkimi Inatsisit atuutsinneqarnerannut ministereqarfik akuutis-
savaa. Free association taamaaqataaluunniit pillugit isumaliutersuutit ilaatinneqas-
sapput. Inatsisit Tunngaviusussat pillugit Isumalioqatigiissitap innuttaasunik akuutitsi-
neq isumagissavaa. Isumaliutissiissutip tunniunneqarnissaa ”pilersinneqarnerminiit
ukiunik marlunniit pingasunut piffissalerneqarpoq”.

Suliakkiissut 2 (2019)
Naalakkersuisut ulloq 22. marts 2019 ataatsimiinnerminni Inatsisit Tunngaviusussat
pillugit Isumalioqatigiissitamut suliakkiissut nutaaq akueraat. Suliakkiissut tamanut
saqqummiunneqarpoq aammalu ulloq 29. marts 2019 atuutilerluni.

Suliakkiissummi allassimavoq isumalioqatigiissitap Kalaallit Nunaannut inatsimmut
tunngaviusussamut missingiut suliarissagaa. Free association taamaaqataaluunniit
pillugit isumaliutersuutit ilaatinneqassapput. Inatsisit Tunngaviusussat pillugit
Isumalioqatigiissitap innuttaasunik akuutitsineq isumagissavaa. Isumaliutissiissutip
tunniunneqarnissaa ulloq 21. juni 2021 ullulerneqarpoq.

Suliakkiissut 2-mut tapiliussaq (2019)
Suliakkiissummut 29. marts 2019-imeersumut tapiliussaq ulloq 31. maj 2019 atuutiler-
poq. Tapiliussami suliakkiissutip imarisaasa ilai erseqqissarneqarput.

Suliakkiissut 3 (2020)
Inatsisit Tunngaviusussat pillugit Isumalioqatigiissitaq pillugu ataatsimiititaliap ulloq
29. maj 2020 ataatsimiinnermini Naalakkersuisut Inatsisit Tunngaviusussat pillugit
Isumalioqatigiissitamut suliakkiissutinik allanngortitsinera tusaatissatut tiguaat.
Suliakkiissut ulloq 29. maj 2020 atuutilerpoq.

Suliakkiissummi allassimavoq isumalioqatigiissitap Kalaallit Nunaannut inatsimmut
tunngaviusussamut missingiut suliarissagaa. Free association taamaaqataaluunniit
pillugit isumaliutersuutit ilaatinneqassapput. Inatsisit Tunngaviusussat pillugit Isuma-
lioqatigiissitap innuttaasunik akuutitsineq isumagissavaa. Isumaliutissiissutip tunniun-
neqarnissaa ulloq 31. december 2021 ullulerneqarpoq.

Suliakkiissut 3-mut tapiliussaq (2020)
Suliakkiissummut 29. maj 2020-meersumut tapiliussaq ulloq 17. november 2020 atuuti-
lerpoq. Tapiliussap 2020-meersup tapiliussaq 2019-imeersoq assigaa.

Suliakkiissut 4 (2021)
Naalakkersuisut suliakkiissut allanngortinneqartoq ulloq 3. september 2021 akueraat.

Suliakkiissummi allassimavoq isumalioqatigiissitap Kalaallit Nunaannut inatsimmut
tunngaviusussamut missingiut suliarissagaa. Free association taamaaqataaluunniit
pillugit isumaliutersuutit ilaatinneqassapput. Innuttaasunik akuutitsinissamut
akisussaaffik Namminersorlutik Oqartussanut inissinneqarpoq. Isumaliutissiissummik
tunniussinissaq ulloq 31. december 2022 ullulerneqarpoq.

Kapitali III

Isumalioqatigiissitap aaqqissuussaanera



Kapitali III: Isumalioqatigiissitap
aaqqissuussaanera

Isumalioqatigiissitami ilaasortat qanoq toqqarneqartarnissaannut Inatsisit Tunngaviu-
sussat pillugit Isumalioqatigiissitamut suliakkiussani malittarisassaqarpoq. Partiit
tamarmik, kingullerni qinersinerni Inatsisartuni ilaasortaatitaqartut, isumalioqatigiis-
sitamut ilaasortassanik inassuteqarsinnaasimapput.

Suliakkiissutini tamaginni aalajangersarneqarpoq, Naalakkersuisut partiinit inassute-
qartoqarneratigut aammalu Inatsisit Tunngaviusussat pillugit Isumalioqatigiissitaq
pillugu Inatsisartuni Ataatsimiititaliamut tusarniaareernermi, Inatsisit Tunngaviusussat
pillugit Isumalioqatigiissitami ilaasortassanik naggataatigut toqqaassasut.

2019-mi suliakkiissut aallarnerfigalugu ilanngullugulu partiit tamarmik Inatsisartuni
ilaasortaatitaqarsimasut, suiaassuseqatigiiaanit tamaginnit ataatsimik, toqqarneqarsin-
naasunik marlunnik, Naalakkersuisut taakkua akornanni toqqarsinnaasaannik, inas-
suteqartussaasimapput.

Suliakkiissutini aalajangersarneqarpoq isumalioqatigiissitap siulittaasua partiimit
kingullermik Inatsisartunut qinersinermi taaneqarnerpaasumeersuussasoq. Siulittaasup
tullia partiimit kingullermik Inatsisartunut qinersinermi taaneqarnerpaat tullianeer-
suussasoq.

Suliakkiissutip siulliup nalaani Inatsisit Tunngaviusussat pillugit Isumalioqatigiissitami
ilaasortat arfineq marluupput. 2014-imi qinersinermi partiit tallima Inatsisartuni
ilaasortaatitaqalerput. Taamaalilluni partiinit tamaginnit immikkut ilaasortaq ataaseq
ilaasortaalerpoq, tamatumalu saniatigut siulittaasoq Siumuumeersuuvoq aammalu
siulittaasup tullia Inuit Ataqatigiinneersuulluni. Taamaaliornermi partiit anginersat
marluk tamarmik immikkut isumalioqatigiissitami marlunnik ilaasortaqalerput.

Tamanna suliakkiussami 2019-imeersumi allanngortinneqarpoq, tassani aalajangersar-
neqarmat ilaasortat suli arfineq maluussasut. 2018-imi qinersinermi Inatsisartuni partiit
arfineq marlunngorput. 

3.1 Ilaasortat

Tamatuma kingunerisaanik 2019-mi suliakkiussat aallarnerfigalugit partiit kingul-
lermik qinersinermi Inatsisartuni ilaasortaatitaqarsimasut tamarmik ilaasortaq i
Inatsisit Tunngaviusussat pillugit Isumalioqatigiissitami ilaasortaatitaqarsimapput.
Suliakkiussami 2021-meersumi ilaasortat amerlassusaat tallimaannanngorlugit allan-
ngortinneqarpoq, tassalu partiit 2021-mi Inatsisartuni ilaasortaatitaqartut amerlaq-
qatai.

Inatsisartunut qinersineq Inatsisit Tunngaviusussat pillugit Isumalioqatigiissitami
toqqaanermut ilaasortallu amerlassusaannut toqqaannartumik sunniuteqarsimammat,
piffissanilu isumalioqatigiissitap atuuffiini Inatsisartunut qinersinerit marluk ingerlan-
neqarsimammata, tamanna isumalioqatigiissitap sulineranut annertuumik pingaaru-
teqarsimavoq. Ilaatigut ulloq 24. april 2018, ilaatigut ulloq 6. april 2021 tamanna
pisimalluni.

Inatsisit Tunngaviusussat pillugit Isumalioqatigiissitami ilaasortanut takussutissiaq
matuma kingulianiittoq siulittaasut tallimat Inatsisit Tunngaviusussat pillugit Isuma-
lioqatigiissitami siulittaasuusimasut malillugit piffissanut tallimanut agguarneqarpoq.

Piffissaq 1
27. april 2017 – 28. maj 2019

Siulittaasoq
Siulittaasup tullia
Siulittaasup tullia

Ilaasortaq
Ilaasortaq
Ilaasortaq
Ilaasortaq
Ilaasortaq
Ilaasortaq
Ilaasortaq

Vivian Motzfeldt
Ane Hansen
Mimi Karlsen

Jess Svane
Mimi Karlsen
Debora Kleist
Per Rosing Petersen
Mala Høy Kúko
Bentiaraq Ottosen
Nivi Olsen

Piffissaq ilaasortaaffik
27. april 2017
27. april 2017
11. januar 2018

27. april 2017
27. april 2017
23. januar 2018
27. april 2017
27. april 2017
april 2019
27. april 2017

5. april 2018
10. januar 2018
5. april 2018

12. januar 2018
11. januar 2018
april 2018
juli 2020
september 2017
juni 2019
11. december 2020

Ilaasortaqannginnera pissutaalluni ulloq 5. november 2017 aallarnerfigalugu ulloq 10.
januar 2018 tikillugu sulineq atorunnaarsinneqarpoq.

Inatsisartunut qinersineq pissutigalugu ulloq 13. marts 2018 aallarnerfigalugu sulineq
unitsinneqarpoq. Qinersineq ulloq 24. april 2018 ingerlanneqarpoq.

Isumalioqatigiissitap sulinera tamatuma saniatigut 2018-p sinnerani aammalu 2019-ip
aallartinnerani, siulittaasup nutaap toqqarneqarnissaata tungaanut, uninngatin-
neqarpoq.

Siulittaasoq
Siulittaasoq
Siulittaasup tullia

Ilaasortaq
Ilaasortaq
Ilaasortaq
Ilaasortaq
Ilaasortaq
Ilaasortaq
Ilaasortaq
Ilaasortaq

Doris J. Jensen
Ineqi Kielsen
Kuupik V. Kleist

Jens Erik Kirkegaard
Paninnguaq M. Kruse
Anita Hoffer
Per Rosing Petersen
Bentiaraq Ottosen
Nivi Olsen
Aleqa Hammond
Pele Borberg

Piffissaq ilaasortaaffik
28. maj 2019
06. februar 2020
28. maj 2019

11. december 2020
juni 2019
28. maj 2019
27. april 2017
april 2019
27. april 2017
september 2019
september 2020

25. november 2019
30. december 2021
30. december 2021

31. marts 2023
12. juni 2020
20. november 2019
juli 2020
juni 2019
11. december 2020
6. april 2021
23. april 2021

Piffissaq 2
28. maj 2019 - 30. december 2021

Saamerlermit: Leif Fontain, Per Rosing Petersen, Jess Svane, Vivian
Motzfeldt, Karla Jessen Williamson, Debora Kleist, Nivi Olsen, Mimi Kleist

2020-p aamma 2021-p ilaanni COVID-19 pissutigalugu matusisoqarnerani sulineq
uninngatikkallarneqarpoq.

Piffissap ilaani isumalioqatigiissitami ilaasortat inuttaqarsimanngillat.

Ulloq 16. februar 2021 Inatsisartunut qinersinissaq suaarutigineqarpoq. Qinersineq
ulloq 6. april 2021 ingerlanneqarpoq.
2021-p sinnerani isumalioqatigiissitami sulineq uninngatinneqarpoq, tassami
Naalakkersuisut ilaasortanik nutaanik toqqaanissaat utaqqineqarmat.

Saamerlermit: Nivi Olsen, Anita Hoffer, Kuupik V. Kleist, Aleqa Hammond
Bentiaraq Ottosen, Doris J. Jensen, Per Rosing Petersen 

Saamerlermit: Nivi Olsen, Daniel Thorleifsen, Aleqa Hammond, Ineqi
Kielsen, Sara Olsvig, Kuupik V. Kleist, Rosannguaq Rossen, Pele Broberg 

Piffissaq 3
30. december 2021 – 31. marts 2023

Siulittaasoq
Siulittaasoq
Siulittaasup tullia
Siulittaasup tullia

Ilaasortaq
Ilaasortaq

Kuupik V. Kleist
Ineqi Kielsen
Ineqi Kielsen
Inuttalerneqanngilaq

Jens Erik Kirkegaard
Mari Kleist

Piffissaq ilaasortaaffik
30. december 2021
28. december 2022
30. december 2021
28. december 2022

11. december 2020
30. december 2021

11. april 2022
31. marts 2023
28. december 2022
31. marts 2023

31. marts 2023
31. marts 2023

Siulittaasoq Ineqi Kielsen

3.2 Immikkut ilaasortaatitat
Immikkut ilaasortaatitat taasisinnaatitaanatik peqataasartunik toqqaasoqarsinnaasi-
mavoq. Immikut ilaasortanik peqataasartussanik Inatsisit Tunngaviusussat pillugit
Isumalioqatigiissitami ilaatitsinissamut siunertaavoq isumalioqatigiissitami ilaasortat
partiini politikkimut attuumassuteqanngitsumik suliatigut qaffasissumik pitsaassusi-
limmik siunnersorneqarsinnaanissaat.

Naalakkersuisut aamma Inatsisit Tunngaviusussat pillugit Isumalioqatigiissitaq tamar-
mik immikkut ilaasortanik peqataasartussanik marluk sisamallu akornanni  toqqaasin-
naasimapput. Immikkut ilaasortat Inatsisartunut qinersinerni taarserneqanngillat.
Isumalioqatigiissitap ataatsimiinnerani immikut ilaasortat inatsimmut tunngaviusus-
samut missingiutip imarisai pillugit isumalioqatigiissitap inaarutaasumik aalajangii-
nerini tunngaviatigut peqataasinnaanngillat. Piffissani assigiinngitsuni isumalioqati-
giissinami ilaasortat ikittuinnaatillutik, isumalioqatigiissitami ilaasortat aalajangiissatil-
lutik immikkut ilaasortat peqataasinnaanissaat ammaffigisarsimavaat.

Immikkut ilaasortaatitat piffissami
februar 2018 – 31. december 2022

Naalakkersuisunit toqqarneqartut 

                                            Piffissaq ilaasortaaffik
Karl Jessen Williamson
Leif Fontain
Mininnguaq Kleist
Daniel Thorleifsen
Rosannguaq Rossen
Lida Skifte Lennert
Skulí Magnusson
Inuuteq Holm Olsen
Sara Olsvig 
Sara P. Lundblad

februar 2018
februar 2018
februar 2018
september 2019
september 2019
september 2019
september 2019
september 2020
september 2020
december 2021

april 2018
april 2018
december 2022
februar 2022
april 2022
december 2022
december 2022
december 2022
december 2022
april 2022

3.3 Suleqatigiissitat

Inatsisinut tunngaviusunut inatsisit, inuiannut inatsisit aamma aningaasaqarneq
Inuit innuttaasullu pisinnaatitaaffii kiisalu kulturi.

Isumalioqatigiissitaq suleqatigiissitalianik 2-3-nik pilersitsissasoq, 2017-mi siunnerfi-
gineqaraluarpoq, kisianni ilaasortat marluk isumalioqatigiissitamiit tunuarniarlutik
aalajangermata, tamatuma aalajangiiffiginissaa kinguartinneqarpoq.

2018-mi januaarimi isumalioqatigiissitaq suleqatigiissitalianik marlunnik isumalioqati-
giissitami ilaasortanik immikkullu ilaaasortaatitanik ilaasortaqartussanik pilersitsiniar-
luni aalajangerpoq: 

2018-mi martimi qinersinissaq suaarutigineqarmat, taamaattumillu inatsimmik tunnga-
viusussamik suliaqarneq tamarmi unitsikkallarneqarluni, suleqatigiissitaliat iluamik
aallartinnissaq angumerinngilaat.

2019-ip naalernerani Inatsit Tunngaviusussaq pillugu Isumalioqatigiissitaq nutaaq
pilersinneqarpoq, aammalu 2019-imi aggustip naanerani suleqatigiissitaliat pingasut
pilersinneqarput. 2022-mi februaarimi isumalioqatigiissitap suliaqarneq isumalioqati-
giissitami tamarmiusumi maajip qeqqani 2022 aallarnerfigalugu ataatsimoortinniarlugu
aalajangernissaata tungaanut, taakkua ingerlapput.

Naalakkersuisaatsit pillugit suleqatigiissitaq
Suleqatigiissitaliap suliassarisimavaat naalagaaffiup ilusaannik assigiinngitsunik
oqaluuserinninnissaq, ilanngullugit inatsisartoqarneq imaluunniit præsidenteqarnermi
periaatsit, naalagaaffimmi qullersat, naalagaaffimmi innuttaassuseqarneq,
eqqartuussivinni periaatsit il.il. 
Suleqatigiissitaliat atorunnaarsinneqannginneranni ilaasortat kingulliit tassaapput:
Kuupik V. Kleist, Ineqi Kielsen, Sara Paninnguaq Lundblad aamma Skúli Magnússon.

Pisinnaatitaaffiit pisussaaffiillu pillugit suleqatigiissitaq
Suleqatigiissitaliat suliassarisimavaat innuttaasut qanoq pisinnaatitaaffeqassanersut
pisussaaffeqassanersullu oqaluuserinissaa. Nunarsuarmi inuit pisinnaatitaaffii, nunap
inoqqaavisa pisinnaatitaaffii, upperisaqarnissamut pinngitsaalisaannginneq,
oqaaseqarnissamut killilersugaannginneq, minnerunngitsumillu illersuinissamut
periarfissat suut innuttaasunut qulakkeerneqassanersut, misissorneqartussaasimavoq.
Suleqatigiissitaliat atorunnaarsinneqannginneranni ilaasortat kingulliit tassaapput: Jens
Erik Kirkegaard, Kuupik V. Kleist, Nivi Olsen, Mininnguaq Kleist, Rosannguaq
Rossen, Sara Olsvig.

Nunanut allanut- sillimaniarnerlu pillugit apeqqutit pillugit suleqatigiissitaq
Suleqatigiissitaliap suliassarisimavaa namminersortuunermut apeqqutit oqaluuserinis-
saat, ilanngullugit nunat naalagaaffimmiittut, sakkutuulersuineq, sakkutooqartussaa-
titsinnginneq, nunani tamalaani isumaqatigiissutit, ajornartoornermi inatsisit, qaquti-
goortumik pisoqartillugu naalakkersuinikkut inissisimaneq il.il.
Suleqatigiissitaliat atorunnaarsinneqannginneranni ilaasortat kingulliit tassaapput:
Ineqi Kielsen, Mari Kleist, Lida Lennert, Inuuteq Holm.

Allattoqarfik



Kapitali IV: Allattoqarfik

Ataatsimiinnissanut piareersaanerit; soorlu ininik inniminniineq, sutugassaqarti-
tsinissamik qulakkeerinissaq kiisalu ataatsimiinnernut atortussat.
Nalinginnaasumik ataatsimiinnerni, siulittaasup ataatsimiinnerini kiisalu suleqa-
tigiissitaliani pingasuusuni ataatsimiinnerni imaqarnilianik suliaqarneq. 
Suliassanut imaluunniit apeqqutinut isumalioqatigiissitamit suliakkiunneqartunut
tunngatillugu misissuineq.
Immikkut ilisimasalinnik assigiinngitsunik oqaloqateqarnerit ataatsimeeqate-
qarnerillu kiisalu allakkianut/akissuteqaatinut tunngatillugu allaqatigiittarnerit.
Nittartakkamik aamma facebook-imi quppernermik allanngutsaaliuineq nutarteri-
sarnerlu.
Tusagassiortunik passussineq avataanilu attaveqaqateqarneq.
Siumut ingerlanernut ukiumoortumillu nalunaarusianik kiisalu suliffiup iluani
nutaarsiassanik ingerlaavartumik suliaqarneq.
Naatsorsuutit aamma isumalioqatigiissitami ilaasortanut, immikkut ilaasortaa-
titanut ataatsimiititalianilu ilaasortatakissarsiassaanik tunniussinerit.
Allaffissorneq; missingersuutinik malinnaaneq, nalimmassaanerit pisiniarnerillu
assigiinngitsut.

Inatsit Tunngaviusussaq pillugu isumalioqatigiissitamut allattoqarfik Inatsit tunnga-
viusussaq pillugu isumalioqatigiissitap pilersinneqarneranut peqatigitillugu pilersin-
neqarpoq. Allattoqarfiup isumalioqatigiissitamik taassumalu suliaqarnerani sullis-
sinissaq suliassarisimavaa. Allattoqarfiup suliassaa pingaarneq tassaasimavoq isuma-
lioqatigiissitami ilaasortat suleqatigalugit inatsimmut tunngaviusussamut missingiu-
terpiamik suliaqarnissaq.

Tamatuma saniatigut allattoqarfiup sulinerani allaffissornikkut suliassat suliassanik
suliarinninnermut, attaveqaqatigiinnermut, nittartakkamut, naatsorsuutini allattuiner-
mut, naatsorsuutinut, IT-mik ingerlatsinermut aammalu isumannaallisaanermut,
illuutinut tunngasunut, ataatsimiinnernut, angalanernut il.il. tunngassutillit arlallit
suliarineqarsimapput, ilanngullugit:

4.1 Allattoqarfiup pilersinneqarnera suliassaalu

Atorfinitsitsinerni sulianik ingerlatitsinerit; allagarsiinerit, sulisussarsiornerit,
oqaloqateqarnerit assigisaallu.
Inatsimmut missingiutinik taakkununngalu isumaliutissiissutinik suliaqarneq. 

Isumalioqatigiissitap naammassingajalernerani allattoqarfiup Oqaatsinut taaguutinullu
ataatsimiititaliaq sullippaa. Ataatsimiititaliaq taanna 2022-mi novembarimi tunnga-
viusumik inatsisissamut missingiutip kalaallisut danskisullu allaqqissaarlugu iluar-
saallugulu suliarinissaanik suliakkerneqarpoq. Ataatsimiititaliap kalaallisut danskisullu
taaguutit eqqortut atorneqarnersut misissorlugu, isumalioqatigiissitap sulineranik oqili-
saappaa. Ajornartorsiut taanna isumalioqatigiissitami ataatsimiinnerni malunnarsi-
mavoq. Tamatuma saniatigut tunngaviusumik inatsisissamut missingiummi kalaallisut
danskisullu allassimasut imminnut naapertuunnissaat ataatsimiititaliap qulakkeerpaa. 

Allattoqarfiup malittarisassat innersuussinerillu isumalioqatigiissitami ilaasortat
atoqqusaat malippai. Isumalioqatigiissitaq suleriaasissamik, allattoqarfimmi sulisut
malissimasaannik, suliaqarpoq. Suliassat sorliit allattoqarfiup immikkut tunngaviu-
sumik inatsisissap suliarineqarnerani ukkatarissanerai, siulittaasoqarfiup allattoqarfik
ingerlaavartumik oqaloqatigisarsimavaa ataqatigiissaartarsimallugillu.

37



4.2 Allattoqarfiup inuttaligaanera
Allattoqarfik allattoqarfimmut pisortamit, sulisoqarnermut tunngasunut aammalu im-
mikkoortortaqarfimmi pisortaq suleqatigalugu isumalioqatigiissitap aalajangiinerinik
suliaqarnermut pingaarnertigut akisussaasuusumit, aqunneqarpoq. Inatsit tunngaviu-
sussaq pillugu isumalioqatigiissitap allattoqarfiani allattoqarfimmi pisortatut makkua
atorfeqarsimapput:

26. maj 2017 – 26. juni 2020 Johan Lund Olsen 
1. juni 2020 – 4. januar 2022 Inatsisileritooq Karen Kiær Jakobsen 
1. maj 2022 – 31. marts 2023 Inatsisilieritooq Sara Paninnguaq Lundblad

2017-mi allattoqarfiup pilersinneqarnerani sulisut tassaasimapput allattoqarfimmi
pisortaq, immikkoortortaqarfimmi pisortaq ataaseq, paasissutissiisarnermi sulisoq
ataaseq, AC-fuldmægtigi ataaseq kiisalu allaffimmi fuldmægtigi ataaseq.

Inatsit tunngaviusussaq pillugu isumalioqatigiissitaq aallartilaarnerani Namminiilivin-
nermut, Nunanut allanut Nunalerinermullu Naalakkersuisoqarfimmit allaffissornikkut
ikiorserneqarpoq. Siullermik allattoqarfimmi pisortamik atorfinitsitsisoqarpoq, tama-
tumalu kingorna allattoqarfimmi sulisut allat atorfinitsinneqarnissaat aallartilluni. 

Ukiut ingerlaneranni sulisussarsiornerit qanoq ingerlasimanerat apeqqutaalluni, allat-
toqarfimmi atorfiit taaguutai allanngorarsimapput. Tamatuma saniatigut allattoqarfik
ingerlaavartumik ilinniartumik ikiorteqartarsimavoq, isumalioqatigiissitap sullinneqar-
nerani ikiuussimasunik.

Allattoqarfik piffissaliussatut aalajangersagaasup iluani tunngaviusumik inatsisissamut
missingiummik suliaqarnissamut tunngatillugu anigorniagassaqarsimavoq. Tamatu-
munnga tunngavilersuutigineqarpoq, allattoqarfiup piffissani arlalinni isumalioqati-
giissitap sullinnissaanut tunngaviusumik inatsisinut piginnaasaqartunik sulisussaale-
qisimanera, peqatigisaanillu sulisut annertuumik taarseraassimanerat, tassani sullis-
sivimmi ilisimasat annaaneqarsimallutik.

Allattoqarfik pilersinneqarmalli sulisut sulisoriinnarniartarnerat ajornakusoorsimavoq,
taamaattumik sulisuni kaaviiaartitat qaffasissuusimallutik. Allattoqarfiup pilersin-
neqarneraniilli allattoqarfimmi pisortat pingasuupput, tassani allattoqarfimmi pisortaq
kingulleq ulloq 1. maj 2022 aallartilluni. 

Taamaalinerani tunniussinissamut killigititaq ulloq 31. december 2022 tikillugu
killiligaavoq. 

Ukiut ingerlaneranni kalaallinik inatsisilerituunik, tunngaviusumik inatsisinik paasi-
simasalinnik, sulisussarsinissaq ajornakusoorsimavoq, taamaattumik tamanna aamma
missingiutip siulliup, isumalioqatigiissitap oqallinnermini aallaavigisassaata, allanniar-
nera anigorniagassartaqarsimavoq.

4.3 COVID-19 aammalu ilaasortanik nutaanik toqqaaneq
Isumalioqatigiissitap pitsaanerpaamik sullinneqarnissaata kiisalu allattoqarfiup inger-
lanneqarnerata qulakkeernissaannut anigorniagassat annertuut ilaat tassaasimavoq,
piffissani arlalinni isumalioqatigiissitap sulinera unitsikkallarneqartarsimanera. 

Piffissat isumalioqatigiissitap suliffigisaasa uninngaffigisimasaasa imaluunniit unitsik-
kallarneqarfigisimasaasa kingunerisaannik, allattoqarfik sivisuumik isumalioqatigiis-
sitap sulinerani pisariaqartumik siumut ingerlatitsinissamik qulakkeerisinnaasiman-
ngilaq. Tamatuma pingaartumik isumaliutissiissutip allanneqarluni suliarineqarnera
ajornakusoortissimavaa.

Assersuutigalugu 2018-imi martsimi qinersinissaq suaarutigineqarpoq. Inatsit tunnga-
viusussaq pillugu isumalioqatigiissitap pilersinneqarneraniit ukioq ataaseq inorlugu
qaangiuttoq tamanna pivoq. Tamatuma saniatigut isumalioqatigiissitami ilaasortas-
sanik nutaanik toqqaanissaq allattoqarfiup arlaleriarluni utaqqisariaqartarsimavaa.
Taarseraannerup kingunerisaanik 2019 isumalioqatigiissitamut allattoqarfimmullu nu-
taamik pilersitsiviuvoq, tassani nutaanik ilaasortaqalerluni isumalioqatigiissitarlu
nutaajulluni sulineq aallartilluni. 

Sulinerup aallartilluaruttornerani coronap nunarsuarmi tuniluunnera atuutilerpoq.
Tamatuma suliaqarneq unikaallatseqqippaa. Peqatigisaanik 2020-mi aasaanerani allat-
toqarfik nutaamik pisortaqalerpoq aammalu allattoqarfiup pitsanngorsarneqarnera
aallartilluni. 2020-mi decembarip naanerani allattoqarfimmi sulisut annertunerpaatigut
tamakkiisumik taarserneqarput, taamaattumik ilisimasanik annaasaqarneq taamatut-
taaq ulluinnarni sulinermut ajornartorsiortitsilluni. 

2021-mi februaarimi qinersinissaq suaarutigineqaqqippoq, aammalu isumalioqatigiis-
sitap sulinera unitseqqikkallarneqaqqilluni. Allattoqarfik isumalioqatigiissitamilu
ilaasortat, ullup 30. december isumalioqatigiissitamut siulittaasumik nutaamik kiisalu
isumalioqatigiissitami ilaasortanik nutaanik toqqaasoqarnissaa sioqqullugu, qaamma-
tini 10-ni utaqqisariaqarsimavoq. Siulittaasunngortoq 2022-mi apriilimi qaammatit
pingasut qaangiutiinnartut unippoq. Tamatuma kingunerisaanik siulittaasumik nutaa-
mik toqqaanissaq utaqqineqaqqittariaqalerpoq.
Tamatuma saniatigut allattoqarfimmi pisortaq ulloq ataaseq piffissaliilluni unippoq,
aammalu allattoqarfik ulloq 1. maj 2022 maannakkut allattoqarfimmi pisortaasup aal-
lartinnissaata tungaanut, inatsisilerinikkut suliaqartartunik imaluunniit allattoqarfim-
mi pisortamik sulisueruppoq. 
Tamatuma kingorna suliat suliassallu ukiut ingerlaneranni suliassaasimasut paasisi-
maarilernissaat siunertaralugu allattoqarfik annertuumik torersaavoq. Siunnerfigine-
qarpoq ilisimasat annaaneqartut sapinngisamik annikinnerpaatissinnaanissaat.

Inatsit tunngaviusussaq pillugu isumalioqatigiissitaq kiisalu allattoqarfik qaqugu
atorunnaassanersut nalornineq, taamatuttaaq sulisut sulisoriinnarnissaannut unammil-
lernartuusimavoq. 2022-ip aallartinnerani Inatsit Tunngaviusussaq pillugu Isumalioqa-
tigiissitap sivitsorneqarnissartik Naalakkersuisut Siulittaasuanut qinnuteqarput.
Aatsaat novembarimi 2022-mi aningaasanut inatsisip 2023-mi atuutsilertussamut
akuerineqarnerani, Inatsit Tunngaviusussaq pillugu Isumalioqatigiissitaq allassimajun-
naarsimammat, sivitsuinissamik qinnuiginninneq akuerineqarsimanngitsoq, takuneqar-
sinnaalerpoq. Tamatuma kingunerisaanik allattoqarfimmi sulisut arlallit allamik sulif-
fissarsiorniarlutik aalajangerput.

Isumalioqatigiissitaq Inatsisartut upernaakkut ataatsimiinnerisa aallartinnginnerani
suliaminik naammassinninnissamut ulloq 1. april 2023 tikillugu sivitsuiffigineqartoq,
2022-mi decembarimi Naalakkersuisut Siulittaasuat tamanut nalunaaruteqarpoq. 

2023-mi allattoqarfik pingasunik sulisoqarsimavoq.

40



4.4 Journalilersuineq
Allattoqarfiup immikkoortortatut, kisiannili Naalakkersuisut ataanni allaffissornermi
periaatsinut akuliutsinneqarluni ilaanermini F2 allaqateqarnermut jounalilersuiner-
mullu atortussaasimavaa. Minnerunngitsumik allattoqarfimmi taassuma atuunnerata
ingerlanerani akulikitsumik taarseraattoqarnera pissutaalluni, allagaatit immaqalu
aamma suliat normui iserfigineqarsinnaajunnaarsimapput.

Tamatuma kingunerisaanik isumalioqatigiissitap 2022-mi aamma 2023-mi suliaannik
ataatsimoortitsinermi, allattoqarfiup atuunnerata ingerlanerani allattoqarfimmi suut
journalilersorneqarsimanersut, ataatsimoortumik paasisimaarinninnissaq qulak-
keeruminaatsorujussuusimavoq.

Allagaatit suliallu normui attuumassuteqartut tamaasa sapinngisamik pitsaanerpaamik
nalunaarsornissaat qulakkeerniarlugu isumaliutissiissummullu najoqqutassanik kater-
sisinnaaniarluni, isumalluutinik piffissamillu atuingaatsiarluni sulisoqarpoq.

 Taamaattoq najoqqutassanik isumaliutissiissummut attuumassutilinnik allakkianik
katersinermi eqqumaffigineqanngitsoorsimasinnaasunik peqarsimasinnaanera allat-
toqarfiup eqqumaffigaa.

4.5 Inatsisilerinikkut ikiorteqarneq
Inatsisilerituunik sungiussisimasunik, kalaallisut oqaasilinnik ikittuinnarnilluunniit
pissarsinissaq unammillernartuusinnaassasoq, ”Kalaallit Nunaanni inatsisinut
tunngaviusussanut isumalioqatigiissitamik pilersitsinissamut nalunaarusiami” 2016-
imeersumi eqqumaffigineqarpoq. Tassani ilaatigut allassimavoq:
”Kalaallit Nunaanni inuit naalagaaffimmi inatsisilerinikkut immikkut
ilisimasaqartunik
inatsisilerituunik imaluunniit politikkikkut sulinerup aamma pisortat
aaqqissugaanerisa iluanni ukiorpassuarnik misilittagaqartunik inatsisilerituunik
arlalissuarnik (peqatigisaanillu kalaallisut oqaaseqartunik, tassanilu minnerusutut
nalilerneqassagunarnani) suli peqanngillat” (qupperneq 13).

Tamanna piviusuuvoq allattoqarfiup atuunnini tamaat malugisimasimasaa.
Allattoqarfik inatsisilerituunik allassimasunik tunuliaqutalinnik amerlanerusunik
atuisinnaasimarusukkaluarpoq. 

Katrin Fríða Jógvansdóttir – Inatsisilerituutut atoqarsimavoq piffissami januar
2020 – september 2020 tungaanut. 
Karen Kiær Jakobsen – inatsisilerituutut ilinniarsimasoq, allattoqarfimmi
pisortatut atorfeqarsimavoq piffissami juni 2020 – januar 2022 tikillugu. 
Sara Paninnguaq Lundblad – inatsisilerituutut ilinniarsimasoq, allattoqarfimmi
pisortatut atorfeqarsimavoq piffissami maj 2022 Inatsit tunngaviusussaq pillugu
aammalu isumaliuutissiissutit naammassinissaa tikillugu. Sara immikkut ilaasor-
taatitatut piffissami december 2021 april 2022 tikillugu Isumalioqatigiissitani
peqataasimavoq. 

Lida Skifte Lennert
Skúli Magnússon

Inatsisilerituut allassimasut taakkua arlallit missingiutip suliarineqarnerani
peqataasinnaasimasuuppata, isumalioqatigiissitaq piffissami sivikinnerusumi
sulisimassagaluartoq ilimanarpoq.
Inatsit tunngaviusussamik siunnersuummut suliaqarnermi pingaaruteqarpoq inatsisi-
lerinikkut ikiorteqarsinnaaneq ersersissallugu, Inatsit Tunngaviusussaq Pillugu Isuma-
lioqatigiissitallu allattoqarfimmi, immikkut ilaasortani aammalu immikkut ilisimasa-
linniit taanna anguniarneqarsimavoq. 

Allattoqarfiup inatsisilerituutut ilinniarsimasunik orniginarsaanissaq ajornartissima-
vaa. Aatsaat 2020-mi allattoqarfik inatsisilerituumik sulilersitsisimavoq, kingunin-
ngualu iluatsissimavoq allattoqarfimmi pisortanik sulilersitsineq inatsisilerituutut
tunuliaqutilinnik, kalaaliusut aammalu kalaallisut oqalussinnaasut. 

Ataani inatsisilerituutut atorfeqarsimapput: 

Inatsit Tunngaviusussaq Pillugu Isumalioqatigiissitat inatsisilerituunik immikkut
ilaasortaqarsimapput tassaasut: 

Isumallioqatigiissitat Siulittaasoqarfiata Naalakkersuisut Siulittaasuata
Inatsiseqarnermi immikkoortortaata oqaaseqaatai pillugit ataatsimeeqatigaat

Lise Dalsgaard
Kirsten Thomassen
Finn Meinel
Bjørn T. Bay
Kent Fridberg
Gudmundur Alfredson
Jogvan Svabo Samuelsen

Ukiut ingerlanerini Inatsit Tunngaviusussaq Pillugu Isumalioqatigiissitat inatsisinik
immikkut ilisimasallit assigiinngitsut qaaqqusarsimavaat saqqummiisillugit aammalu
suliakkillugit immikkut ilisimasaminnik allagaqaasiornissaat sammisani assigiinngitsuni.
Inatsit Tunngaviusumik siunnersuusiornermi ikiutaasimasut ilagaat: 

Isumallioqatigiissitat  Inatsisit katersugaataasat ilaat

Kapitali V: Oqaatsit

’Kalaallit Nunaanni inatsisinut tunngaviusussanut isumalioqatigiissitamik pilersitsinis-
samut nalunaarusiami’ atuarneqarsinnaasutut, kalaallit oqaasii Kalaallit Nunaanni
inatsimmik tunngaviusussamik suliaqarnermi initoorujussuusussaasut takorloorneqar-
simavoq:
Isumalioqatigiissitami oqaatsit qularnanngitsumik tassaassapput kalaallit oqaasii. Kalaal-
lit oqaasii Kalaallit Nunaanni pisortatigoortumik oqaasiupput. Ilimanarluinnarpoq nunap
aaqqissuussaaneranut aqunneqarneranullu maleruagassanik tunngaviusussanik pingaar-
tumik suliaqarneq aamma nunap aaqqissuussaaneranut aqunneqarneranullu maleruagas-
sanut tunngaviusussanut missingersuusiorneq aallaaviatigut kalaallisut ingerlanneqas-
sasoq. Danskisut nutserisoqassaaq, kisiannili isumalioqatigiissitami sulinerup oqallinnerul-
lu annertunersaa oqaasertaliussanut tunngasuussallutik aamma aalajangersimasutigut
oqaatsitigut oqaasertalersuinerit isiginiarneqassallutik, taamaattumik tamanna oqaaser-
tanik allannermi toqqaannartumik peqataasussanut atorfilinnut kalaallisut oqaaseqar-
nissamut
piumasaqaateqarfiussalluni. Tamanna isumaqanngilaq isumalioqatigiissitami peqataanis-
samut kalaallisut oqalussinnaasariaqartoq, kisianni pisinnaanngikkaanni oqaasertanut
tunngasunik kalaallisut oqallinnermi qanoq annertutigisumik peqataasoqarsinnaaneranut
paasinartumik killeqassalluni.

Taamatuttaaq Inatsisartut ataatsimiinnerminni oqallinneranni, minnerunngitsumillu
innuttaasut akornanni, oqaatsit pillugit apeqqut initoorujussuusoq, siusinnerusukkut
suleqatigiissitaliani isumalioqatigiissitanilu tamanna takuneqartarpoq. 

Innuttaasut inatsisitigut isumannaannerunissaat qulakkeerniarlugu, minnerunngitsu-
millu inatsisinik suliaqarnermi pitsaassutsit qaffasinnerunissaat qulakkeerniarlugu,
kalaallisut inatsisilerinikkut taaguutinik ineriartortitsinissaq Nunatsinni Oqaasiliortut
pingaartinnerussagaat, 2018-imi Inatsisartut ukiaanerani ataatsimiinneranni
akuerineqarpoq.

5.1 Kalaallit oqaasii inatsisitigut isumannaatsuutitsinerupput

Inatsit tunngaviusussaq pillugu isumalioqatigiissitap inatsimmut tunngaviusussamut
missingiummik suliaqarnera, kalaallisut oqaatsit taaguutillu pillugit arlalinnik sivisuu-
nillu oqilliffiusimavoq. 

5.2 Inatsit tunngaviusussaq pillugu isumalioqatigiissitap oqaatsinik
suliaqarnera
Naalakkersuisut 2017-imi Inatsit tunngaviusussaq pillugu isumalioqatigiissitamik piler-
sitsimmatali, oqaatsit nalinginnaasumik ataatsimiinnerni suleqatigiissitalianilu aalaja-
ngersimasumik ilaatinneqarsimapput. Taaguutit oqaatsillu sorliit atorneqartussaas-
sanersut, oqaatsit suut sumiorpaluutaanersut, aammalu oqaatsit imaluunniit taaguutit
sorliit pisortatigoortumik akuerisaanersut kiisalu oqaasersiaassanersut, soorlu
assersuutigalugu ’statsministeri’ imaluunniit ’kommunalbestyrelsi’, isumaqatigiiffigi-
niartarneri akuttunngitsumik ajornakusoortarsimapput. 

2019-imi Inatsit tunngaviusussaq pillugu isumalioqatigiissitap allattoqarfia Oqaasilerif-
fimmut inatsimmut tunngaviusussamut oqaatsit allassimaffiannik suliaqarnissaq
pillugu suleqatigiinnissamut isumaqatigiissuteqarpoq. Taamanikkut allattoqarfimmi
pisortaasoq oqaatsit allassimaffiannut siulequtsiussamini allappoq: 
Inatsisit tunngaviusussat pillugit Isumalioqatigiissitat sulineranni oqaatsit initupput. Ina-
tsisit tunngaviusussat pillugit Isumalioqatigiissitanik pilersitsinissaq Inatsisartuni 2016-imi
akuerineqarmalli taaguusersuutinik, pingaartumik kalaallisut, assigiinngitsunik atuisoqar-
toq malunnarsereersimavoq. Taamaammat inatsisinik tunngaviusunik suliaqarnermi
oqaatsit oqariartaatsillu aalajangersimasut misissuataareerlugit isumalioqatigiissitat sia-
masissumik sulinissaanni atorneqartussatut tulluartuusorinerpaasagut katersorpagut.

Tunngaviusumik inatsisissamik isumalioqatigiissitaq suliaqarneranik oqilisaanniarlugu
suliniutit arlallit aallartinneqaraluartut, suliap ingerlanera arriissimavoq. Tassunga tun-
ngasortai arlaqarput, ilaatigut qinersinissamik suaaruteqarneq, ilaasortanik nutaanik
toqqaaneq aamma sulisut taarseraannerat, tamatumunnga pingaarnertigut pissutaa-
simallutik. Kisianni aamma kalaallisut oqaatsinut killissaliussaqannginnera isumalio-
qatigiissitap sulineranut anigorniagassaqartitsisimasoq nassuerutigineqartariaqarpoq.

5.3 Oqaatsinut taaguutinullu ataatsimiititaliaq

Lisathe Møller
Ole Heinrich

2022-mi aasap naalernerani taamanikkut Inatsit tunngaviusussaq pillugu isumalio-
qatigiissitami ilaasortaasut aalajangerput, oqaatsinut taaguutinullu ataatsimiititaliamik
pilersitsisoqassasoq. Tamanna ataatsimiinnerit ilaanni inatsimmi tunngaviusussami
aalajangersakkanut imarititassarpiaat oqallisiginagu oqaatsit oqallisigineqaqqinneran-
neerpoq. Ataatsimiititaliamik pilersitsinermi eqqarsaataavoq, oqaatsip ataatsip
imaluunniit taaguutip ataatsip isumaqatigiinngissutaanera imaluunniit nalornissutaa-
nera pissutigalugu isumalioqatigiissitaq ingerlariaqqissinnaajunnaarpat, paasinarsisitsi-
nissaq ataatsimiititaliamut, aalajangersakkami oqaaseqatigiit qanoq allassimassanersut
inassuteqaateqarsinnaasumut, suliassanngortinneqarsinnaassaaq. Tamatuma saniatigut
aalajangersakkanik tamaginnik pitsaassutsinik qulakkeerinissamik ataatsimiititaliaq
suliakkerneqarpoq, taamaalillutik taakkua kalaallisut danskisullu paasinartuussallutik
assigeeqqinnaassallutillu.

Oqaatsinut taaguutinullu ataatsimiititaliamut ilaasortat marluk toqqarneqarput:

2022-mi decembarip naanerani oqaatsinut taaguutinullu ataatsimiititaliaq allattoqarfik
peqatigalugu siullermeertumik ataatsimiippoq. Piffissap aallartinnera oqaatsinik sulia-
qarnermut immersugassap naleqquttup kiisalu periaasissap ataatsimiititaliamut naleq-
quttup nassaariniarnissaanut atorneqarpoq. Ataatsimiititaliap ersarissumik nalunaar-
figineqarpoq suliaqarnerannut siunertaasoq tassaasoq, aalajangersakkat isumarpiaat
allanngortinnagu, aalajangersakkat oqaatsitigut sapinngisamik eqqoqqissaarnissaasa
qulakkeernissaa.

Ataatsimiititaliap allattoqarfiullu akornanni suleqatigiinneq, ataatsimiititaliap siumut
ingerlaneranut aalajangiisorujussuusimavoq. Ataatsimooqatigiillutik aammalu aalaja-
ngersakkat tamaasa immikkut misissorlugit ataatsimiititaliaq allattoqarfillu imminnut
isumasioqatigiittarsimapput. Isumalioqatigiissitap suut oqallisigisimaneraat, oqaatsit
suut isumaqatigiinngissutigisimaneraat assigisaallu pillugit allattoqarfik aalajanger-
sakkanut itisiliilluni nassuiaasinnaasimavoq, aammalu ataatsimiititaliaq suliatigut
isumasioqataasimavoq, taamaalilluni aalajangersakkami oqaatsit allassimanerat sapin-
ngisamik pitsaanerpaamik paasinartuullutik. 

Ataatsimiititaliap aalajangersakkat tamaasa ataasiarluni misissornissaat angumerisima-
vaa. Ataatsimiititaliap sulinini inaarutaasumik tunniussinissap tungaanut ingerlatiin-
nassavaa.

KAPITALI XI
 

Inatsit Tunngaviusussamut
siunnersuut





     
 
 

        agut, inuiaat kalaallit, nunagisatsinni Kalaallit Nunaanni, tamakkiisumik
pisinnaatitaaffivut ingerlappavut, naalagaaffiullu aqunneqarneranut aaqqis-
suussaaneranullu malittarisassat uku inuiaat kalaallit naalagaaffiannut nam-
minersortumut Kalaallit Nunaannut inatsisitut tunngaviusutut matumuuna
aalajangersarlugit.

Inuiaat kalaallit namminneq aalajangiisinnaatitaapput aalajangiisinnaatitaa-
juassallutillu. Nammineq aalajangiisinnaatitaaneq tamanna qangarsuaaniilli
siulitsinnit ingerlanneqarsimasoq kinguaatsinnut ingerlateqqinniarparput.

Inuit tassaapput nunatta inoqqaavi. Piorsarsimassutsikkut immikkuullarissu-
serput, oqaluttuarisaanerput, kingornussagut nukittussuserpullu tassannga
aallaaveqarput. Tamanna puigorneqanngisaannassaaq tamatigullu nersorne-
qartassalluni, isiginiarneqartassalluni illersorneqartassallunilu. Tamanna
pisuussutigaarput. Tamanna akisussaaffigaarput.

Inuiaqatigiit kalaallit taamatuttaaq tamat oqartussaaqataanerannik assigiin-
ngisitaartumik tunngaveqarput, inuit ataasiakkaat inunnguuseralugu pisin-
naatitaaffiinik, ataqqinassuseqarnerannik, isumannaatsumillu inuuneqarnis-
saannik tunngavittut illersuiffiusut. Kalaallit Nunaanni innuttaasut kikkuu-
galuartulluunnit naligiissutut naligiimmillu inatsimmik tunngaviusumik
uuminnga illersugaasutut akueraavut. Piorsarsimassutsikkut qangaaniilli
kingornussagut nukittoqqutigaagut, naalagaaffimmilu Kalaallit Nunatsinni
piorsarsimassutsikkut assigiinngisitaarnerput sikkerassaaq.

U

Inuiaqatigiit naapertuilluartumik ingerlatsiviusut, suiaassuseq suminngaan-
neernerlu apeqqutaatinnagit kiffaanngissuseqarfiusut, naligiimmillu naleqar-
tinneqarfiusut pilersissavagut. Inuit pisinnaatitaaffii tunngaviutillugit, ikin-
nerussuteqartunik ataqqinninnermik, naligiissitsinermik naligiimmillu
tamanut periarfissiinermik ilisarnaateqarluta inuiaqatigiit tunngavilersoru-
mavagut.

Inuiaat kalaallit pinngortitamut ilaapput. Pinngortitaq uumassusillit ataqa-
tigiinnerat, assigiinngisitaarnerat tassanilu uumassusillit tamaasa illersussa-
vagut. Pinngortitaq inooqatigalugulu inuussutissarsiorfigaarput, inuiaqati-
giillu siunissami qaqugumulluunniit piujuartut qularnaarniarlugit pinngor-
titap uumassuseqartullu tamarmik illersorneqarnissaat tunngavissaraarput
saneqqunneqarsinnaanngitsoq.Taamaattumik pinngortitaq ataqqissavarput.

Kalaallit Nunaat pisinnaatitaaffinnik ataatsimoorussanik tunngaveqarpoq,
taamatullu aamma nunatta, imartatta silaannartattalu tamarmi inuiaqati-
giinnit ataatsimut pigineqarnerannik tunngaveqarneq sanioqqunneqarsin-
naanani. Inatsisip tunngaviusup matuma nuna, imaq silaannarlu Kalaallit
Nunaata tamakkiisumik oqartussaaffigisai tamaasa illersorpai atuuffigalu-
gillu.

Inatsisip tunngaviusup matuma akuersissutigineqarneratigut Kalaallit
Nunaat nunarsuarmi naalagaaffiit allat naligalugit namminersortutut ilan-
nguppoq. Inuiaasugut nunat naalagaaffiillu tamarmik ataqqillugit nunarsuaq
naapertuilluartumik eqqisseqatigiinnermillu tunngaveqartumik inooqataaf-
fiusoq nunat tamalaat akornanni suleqatigiinnermi peqataaffigissavarput.

Inuiaat piumassusaat tunngavigalugu pisortat pissaaneqarnerat atuutilersin-
neqarpoq.

AALLAQQAASIUT II / II

***

 
Kalaallit Nunaannut Tunngaviusumik Inatsit

 
Kapitali I

  § 1.  Kalaallit Nunaat naalagaaffiuvoq imminut oqartussaaffigisoq. 
  Imm. 2.  Pissaaneq pingasoqiusamik aggugaasoq, naalagaaffiup
ingerlanneqarneranut tunngaviuvoq. Inatsisiliortussaatitaaneq
Inatsisartuniippoq, atuutsitsisussaatitaaneq Naalakkersuisuniippoq
eqqartuussisussaatitaanerlu eqqartuussivinniilluni.

Kalaallit Nunaata sumiiffiit oqartussaaffigisai

  § 2.  Kalaallit Nunaata sumiiffiit oqartussaaffigisai
agguluttorneqarsinnaanngillat.
  Imm. 2.  Naalagaaffiup ataatsimoornera imminullu naalagaaffittut
oqartussaaffiginera innarlerneqassanngilaq.
  Imm. 3.  Nunap killeqarfii, nunat tamalaani isumaqatigiissutit naapertorlugit
aalajangersarneqartut, inatsisitigut aalajangersarneqassapput.

Innuttaassuseqarneq

  § 3.  Kinaluunniit Kalaallit Nunaanni innuttaassuseqartunik angajoqqaalik
Kalaallit Nunaanni innutaassuseqarsinnaatitaavoq.
  Imm. 2.  Naalagaaffimmi allami innuttaassuseqartoq inatsisitigoortumik
akuerineqarluni Kalaallit Nunaanni innuttaassuseqalersinnaavoq.
  Imm. 3.  Innuttaassuseqalerneq, innuttaassuseqarnermik annaasaqarneq
innuttaassuseqaleqqinnerlu inatsisitigut aalajangersarneqassapput.

 § 4.  Kinaluunniit Kalaallit Nunaanni innuttaassuseqartup inatsit
tunngaviusoq malillugu aaqqissuussineq taamatullu aamma inatsisit
pisussaaffiit pisinnaatitaaffiillu taassuma malitsigisai maleruassavai.
  Imm. 2.  Kikkut tamarmik inatsimmi tunngaviusumi matumani
aalajangersarneqarsimasunik pisinnaatitaaffeqarlutillu
kiffaanngissuseqarnissaat Naalakkersuisut qularnaassavaat.

Inuiattut oqaatsit ilisarnaatillu
 

  § 5.  Kalaallit oqaasii tassaapput Kalaallit Nunaanni pisortatigoortumik
oqaatsit. 
 Imm. 2.  Inuiaat ilisarnaataat, ilisarnaatillu ilusaat, uuttuutaat
atorneqarnissaallu inatsisitigut aalajangersarneqassapput. 

Kapitali II
Inuit pisinnaatitaaffii pisussaaffilu

  § 6.  Kinaluunniit inuunerminik kiffaanngissutsiminillu
immikkoortinneqannginnissaminik pisinnaatitaaffeqarpoq, kinaassuseq,
atoqateqariaaseq, upperisaq, sumi inunngorsimaneq, ammip qalipaataa,
isuma, pigisat, allatulluunnit inummut tunngassuteqartut apeqqutaatinnagit.
  Imm. 2.  Taamaallaat inatsimmik tunngaveqarluni
kiffaanngissusiiagaasoqarsinnaavoq.
  Imm. 3.  Kiffaanngissusiiagaanermi tamatumunnga pissutaasoq pillugu
ingerlaannaq ilisimatinneqarnissaq pisinnaatitaaffiuvoq. Pineqartoq ullut
pingasut iluanni iperagaanngippat, eqqartuussisup eqqartuussinermigut
aalajangissavaa, pineqartoq parnaarussaassanersoq imaluunniit
qularnaveeqqusigaalluni iperagaasinnaassappat, tamatuma ilusissaa
annertussusissaalu aalajangersarlugit.
  Imm. 4.  Kinaluunniit tigusaasoq, tigusaanermi kingorna nalunaaquttap
akunnerisa 24-t iluanni eqqartuussisumut sassartinneqassaaq.

  Imm. 5.  Eqqartuussisup aalajangiinera pineqartup eqqartuussivimmut
qulliunerusumut ingerlaannaq ingerlateqqissinnaavaa.
  Imm. 6.  Unioqqutitsineq akiliisitaanermik imaluunniit sivikitsumik
parnaarussaanermik taamaallaat kinguneqarsinnaasumut kinaluunniit
kiffaanngissusiiagaasinnaanngilaq.
  Imm. 7.  Pinerluuteqarsimasut eqqartuussivilersuunneqarnerat avataasigut
kiffaanngissusiiagaasoqartillugu, inuk pineqartoq imaluunniit taanna
sinnerlugu iliuuseqartut suliaq eqqartuussivinnut nalinginnaasunut
misilitassatut saqqummiussinnaavaat. 
  Imm. 8.  Kinaluunniit inatsisinik tunngaveqanngitsumik inuttut
kiffaanngissuseqarnerminik killiliiffigineqarsimasoq
taarsiiffigineqarsinnaatitaassaaq.
  Imm. 9.  Kinaluunniit eqqartuussinertaqartinnagu kiffaanngissutsiminik
pisinnaatitaaffimminilluunniit arsaarneqassanngilaq.

  § 7.  Kinaluunniit attaveqaqatigiinnermut atortut suugaluartulluunniit
aqqutigalugit isummaminik saqqummiussisinnaatitaavoq, taamaattorli
eqqartuussivinnit akisussaatinneqarsinnaalluni.
  Imm. 2.  Isummersuutinik nakkutilliineq naqisimaneqaranilu
saqqummiisinnaanermut taamaaqataanik killiliinerit inatsisitigut
eqqunneqanngisaannassapput.
  Imm. 3.  Kinaluunniit paasissutissanik ujartuinissamut, tigusaqarnissamut
ingerlatitseqqiinissaminullu pisinnaatitaaffeqarpoq.

  § 8.  Kinaluunniit nakkutigineqarani tusarnaarneqaranilu attaveqaatitigut
attaveqaqateqarnissaminut illersugaassaaq pisinnaatitaaffeqassallunilu.
  Imm. 2.  Imm.1-imi pisinnaatitaaffik allanngussappat, tamanna
eqqartuussivikkut aalajangerneqassaaq.

  § 9.  Kinaluunniit namminerisamik ilaqutariittullu inuuneqarnermi,
angerlarsimaffimmi attaveqatigiittarnermilu ataqqineqarnissaminik
pisinnaatitaaffeqarpoq.
  Imm. 2.  Eqqartuussisut aalajangeereernerisigut taamaallaat
angerlarsimaffimmik attaveqaqatigiinnermilu misissuineq pisinnaavoq.
  
  § 10.  Meeraq kinaluunniit inuttut ataqqineqassaaq.
  Imm. 2.  Meeraq kinaluunniit suliani imminut tunngasuni
tusarniaaffigineqarnissaminut pisinnaatitaaffeqarpoq, isumaalu ukiui
inerisimassusialu naapertorlugit pingaartinneqassalluni.
  Imm. 3.  Meeraq pillugu iliuuseqarnerni aalajangiinernilu meeqqamut
tunngasuni, meeqqamut iluaqutaasussaq tunngaviusumik
isiginiarneqartassaaq.
  Imm. 4.  Meeraq kinaluunniit namminiussutsimi illersugaanissaanut
pisinnaatitaaffeqarpoq.Pissutsit meeqqap ineriartorneranik ikorfartuisut
qularnaarnissaat naalagaaffiup pisussaaffigaa, tamatumunnga ilanngullugit
aningaasaqarnikkut, inuttut atugarisatigut peqqissutsikkullu
toqqissisimanissaat, pingaartumik nammineq ilaquttamini.

  § 11.  Kikkulluunniit ilinniagaqarnissamut pisinnaatitaaffeqarnerat
inatsisitigut qularnaarneqassaaq.
  Imm. 2.  Meeqqat atuartitaasussaatitaasut tamarmik akeqanngitsumik
atuartitaanissaq pisinnaatitaaffigaat.
  Imm. 3.  Angajoqqaat meeqqat atuartitaanissaat namminneq akisussaaffittut
tigussappassuk, atuartinaanerup pitsaassusia pisortanit
neqeroorutigineqartoq naleqqatigissavaa.
  Imm. 4.  Naalagaaffiup qularnaassavai meeqqat atuarfianniit
ingerlaqqiffiusumik ilinniagaqarnissamut periarfissat aamma pisinnaasat
aallaavigalugit ingerlaqqilluni ilinniarnissamut naligiimmik
periarfissaqarnissaq.

  § 12.  Piginnittussaatitaaneq innarlerneqarsinnaanngilaq.
  Imm. 2.  Kinaluunniit pigisaminik pisinnaatitaaffimminilluunniit
tunniussinissaminut pisussaaffilerneqarsinnaanngilaq, inuiaqatigiit ataatsimut
iluaqutissaat naapertorlugu tamanna piumasarineqanngippat. Tamanna
taamaallaat inatsisitigut tamakkiisumillu taarsiisoqarneratigut pisinnaavoq.
  Imm. 3.  Pigisanik aalaakkaasunik arsaarinnissuteqarnissaq pillugu
inatsisissatut siunnersuut akuerineqarpat, Inatsisartunut ilaasortat
pingajorarterutaasa, siunnersuutip inaarutaasumik akuerineqarneraniit
ulluinnaat pingasut qaangiutsinnagit, piumasarisinnaavaat, aatsaat
atuuttussanngortitsisoqassasoq Inatsisartunut nutaamik
qinersisoqareernerata siunnersuutillu Inatsisartunngortunit nutaanit
akuerineqaqqereernerata kingorna.
  Imm. 4.  Pigisanik aalaakkaasunik arsaarinnissuteqarnermik suliap inatsisit
malillugit suliaasimaneranik taarsiissutaasullu annertussusaannik apeqqutit
suulluunniit eqqartuussivinnut suliassanngortinneqarsinnaapput.

  § 13.  Kinaluunniit upperisarsiornikkut allatulluunniit isumaqarnissaminut
pisinnaatitaaffeqarpoq. Kinaluunniit isummaminik allanngortitsinissaminut
pisinnaatitaaffeqarpoq.
  Imm. 2.  Kinaluunniit namminerisamini angerlarsimaffimmini
tamanulluunniit ammasumi kisimiilluni allanilluunniit peqateqarluni,
nammineq upperisani naapertorlugu upperisarsiornissamut
pisinnaatitaaffeqarpoq. Kinaluunniit upperisami ersersinnissaanut
pisinnaatitaaffeqarpoq.
  Imm. 3.  Kinaluunniit upperisarsiornikkut peqatigiiffimmik
pilersitsisinnaatitaavoq ilaasortaasinnaatitaallunilu. Kinaluunniit
upperisarsiornikkut peqatigiiffimmut ilaasortaannginnissamut
pisinnaatitaaffeqarpoq.

  § 14.  Kinaluunniit sulinissaminut pisinnaatitaaffeqarpoq. Kinaluunniit
nammineq toqqakkaminik inuussutissarsiorsinnaatitaavoq, aamma
inuussutissarsiummik niuernermillu ingerlatsisinnaatitaalluni.
  Imm. 2.  Kinaluunniit pisinnaasoq sapinngisaminik sulinikkut inuiaqatigiinni
iluaqutaanissaminik pisussaaffeqarpoq.

  § 15.  Kinaluunniit suiaassutsini, qalipaatini, upperisani, ukiuni,
innarluuteqarnini, atoqateqariaatsini pissutigalugit
immikkoortinneqannginnissaminik pisinnaatitaaffeqarpoq.
  Imm. 2.  Inuit tamarmik suiaassuseq apeqqutaatinnagu naligiissitaapput.

  § 16.  Kikkulluunniit siumut akuerineqaqqaaratik sakkulisaratik
katersuussinnaatitaapput.
  Imm. 2.  Katersuunnerni kikkunnilluunniit orniguffigineqarsinnaasuni
politiit malinnaasinnaatitaapput. Isumannaatsuunissaq, inatsisit
unioqqutinneqarnissaat torersumillu pissuseqarnissaq ernummatigineqarpata
katersuunnerit inerteqqutigineqarsinnaapput.
  Imm. 3.  Katersuunnerni eqqissiviilliortoqalersillugu, oqartussaasut
sakkulisartut, saassunneqalinngikkunik, inatsisip aqqani pingasoriarlutik
iluaqutaanngitsumik avissaartuunnissaq kaammattuutigereersimagunikku
aatsaat akuliussinnaapput.

  § 17.  Kinaluunniit inatsisit unioqqutinnagit siunertalimmik
peqatigiiffiliorsinnaatitaavoq peqatigiiffimmullu ilaasortaasinnaatitaalluni,
taakkununnga suliatigut peqatigiiffiit aamma naalakkersuinikkut
peqatigiiffiit ilanngullugit. Kinaluunniit peqatigiiffimmut
ilaasortaanissaminut pinngitsaalineqarsinnaanngilaq.
  Imm. 2.  Peqatigiiffiit eqqartuussinikkuinnaq
atorunnaarsinneqarsinnaapput. Peqatigiiffik inerteqqutaalerallarsinnaavoq,
taamaattoqartilluguli suliaq ingerlaannaq eqqartuussivimmut
saqqummiunneqassaaq.

 V / XVIII

60



 
  Imm. 3.  Suliat naalakkersuinikkut peqatigiiffiit atorunnaarsinneqarnerinut
tunngasut immikkut akuerineqaqqaaratik naalagaaffiup eqqartuussivianut
qullersaasumut suliassanngortinneqarsinnaapput.

  § 18.  Kinaluunniit ataqqinassusilimmik inuuneqarnissaminut
pisinnaatitaaffeqarpoq.
  Imm. 2.  Kinaluuunniit imminut pilersorsinnaanngikkuni akisussaaffigalugit
pilersugarisani ilanngullugit naalagaaffimmit isumaginninnikkut
isumannaallisaaffigineqarnissaminnik pisinnaatitaaffeqarput. Suliffeerunneq,
innarluuteqarneq, suliffeqannginneq, ernineq, utoqqalineq, piitsuuneq
imaluunniit napparsimanermi assigisaaluunniit isumaginninnikkut
isumannaallisaaffiginniffiussapput.

  § 19.  Inuiaat kalaallit inuiaapput Kalaallit Nunaanni avatangiisimik
pinngortitallu tunniussinnaasaanik atuinissamik piniarnissamillu
pisinnaatitaaffillit.
  Imm. 2.  Inuiattut pinngortitamit piujuartitsineq tunngavigalugu atuineq
tassaatipparput pinngortitamik eriaginninneq, aningaasarsiorneq,
inuuniarnikkut kulturikkullu piujuartitsineq.
  Imm. 3.  Kinaluunnit Kalaallit Nunaanni innuttaassusilik imminut
pilersorniarluni piniarnissamut pisinnaatitaaffeqarpoq.
  Imm. 4.  Piniarnissamut killiliussat piumasaqaatillu inatsisitigut
aalajangersarneqassapput.
  Imm. 5.  Piniagassanik uumasunillu allanik piujuartitsinissaq inatsisitigut
aalajangersarneqassaaq.

  § 20.  Kinaluunniit avatangiisini piujuartitsinermik tunngavilimmik
illersugaasuni, minguitsuni peqqinnartunilu inuunissaminut
pisinnaatitaaffeqarpoq.
  Imm. 2.  Kinaluunniit piginnaasani naapertorlugit piujuartitsineq
tunngavigalugu ineriartortitsinissaq aamma uumasunik avatangiisinillu
mingutsitsinnginnissaq anguniassallugit pisussaaffeqarpoq.

  § 21.  Toqumut pillaasarneq atuutilersinneqanngisaannassaaq.
  Imm. 2.  Kinaluunniit naalliutsinneqassanngilaq allatulluunniit
naakkittaatsumik nikanarsaataasumilluunniit pineqassanani
pillarneqarluniluunniit.
  Imm. 3.  Kinaluunniit inussiaanngisaannassaaq pinngitsaaliissummillu
sulisinneqanngisaannassalluni.

  § 22.  Eqqartuussiveqarnermi sulineq aaqqissuussaaneralu inatsisitigut
aalajangersarneqassapput.
  Imm. 2.  Eqqartuussisussaatitaasut pissaanerminnik ingerlatsinerat
inatsisitigut aalajangersarneqassaaq. Immikkut eqqartuussivinnik
eqqartuussisinnaatitaasunik pilersitsisoqarsinnaanngilaq.
  Imm. 3.  Pisortat oqartussaaffiisa killingat apeqquserneqartillugu
eqqartuussivik aalajangiinissaminik pisinnaatitaaffeqarpoq. Apeqqummik
qaqitsisup apeqqutip aalajagiiffigineqarnissaata tungaanut pisortanit
peqqussutaasoq malittussavaa.

 
Kapitali III
Inatsisartut

  § 23.  Inatsisartut tassaapput inuit qinigaat inatsisiliortussaatitaasut.
  Imm. 2.  Inatsisartunut ilaasortassat naliginnaasumik toqqaannartumik
isertortumillu qinersinikkut ukiunut sisamanut qinerneqartassapput. 
  Imm. 3.  Inatsisartut innarlitsaalineqartussaapput.
  Imm. 4.  Inatsisartunut ilaasortat sulinerminni nalunngeqatiginnissusertik
kisiat tunngavigissavaat.
  Imm. 5.  Kinaluunniit ilaasortanngorlaaq qinigaanini
akuerineqaannariarpat, Inatsit Tunngaviusoq maleruarniarlugu
persuarsiornartumik neriorsuissaaq.
  Imm. 6.  Inatsisartut ilaasortat ikinnerpaamik affaat najuuppata
taaseqataallutillu Inatsisartut aalajangiisinnaassuseqarput.

  Imm. 7.  Immikkut ittumik pissutissaqartoqartinnagu Inatsisartut
ataatsimiinneri tamanut ammasuussapput.
  Imm. 8.  Inatsisartut suleriaasertik nammineerlutik aalajangersassavaat.

  § 24.  Kinaluunniit Inatsisartunut ilaasortaq Inatsisartuni nammineq
oqaaserisaminut Inatsisartut avataanni akisussaatinneqarsinnaanngilaq
Inatsisartut akuerinngisaannik.
  Imm. 2.  Kinaluunniit Inatsisartunut ilaasortaq iliuuseqarnermini
pakasarneqarsimanngikkuni Inatsisartut akuersisimatinnagit qanorluunniit
ittumik unnerluutigineqarsinnaananilu kiffaanngissusiiagaasinnaanngilaq.

Inatsisartunut qinersineq aamma qinigaasinnaaneq

  § 25.  Kinaluunniit Kalaallit Nunaanni innuttaassuseqartoq, 18-inik
ukioqalersimasoq nammineersinnaajunnaarsitaasimanngikkuni Inatsisartunut
qinersisinnaatitaavoq.
  Imm. 2.  Kinaluunniit § 25, imm. 1-imik naammassinnittoq Inatsisartunut
qinigaasinnaatitaavoq.
  Imm. 3.  Ilaasortat qinigaanerisa atuuttuussusiat kiisalu ilaasortaq qanoq
qinigaasinnaassusiiagaasinnaanersoq pillugu apeqqut Inatsisartut
nammineerlutik aalajangigassaraat.
  Imm. 4.  Ilaasortaq Inatsisartunit tunuarnissaminik
sulinngiffeqarnissaminilluunniit qinnuteqarpat, qinnuteqaat
akuerineqarsinnaanersoq Inatsisartut aalajangissavaat.  

Ataatsimiititaliat

  § 26.  Inatsisartut inatsisit malillugit ataatsimiititaliatigut aamma
ataavartumik ataatsimiititaliatigut inissitsitissapput. 
  Imm. 2.  Inatsisartut aningaasaqarnermut ataatsimiitsitaliaqassapput,
taassuma Inatsisartut ataatsimiinnerisa avataanni Inatsisartut siumoortumik
akuersissutigisimanngisaannut Inatsisartut sinnerlugit
akuersigallarsinnaatitaapput.

  Imm. 3.  Inatsisartut ataatsimiititaliaqassapput nunanut allanut
tunngassuteqartut pillugit Naalakkersuisullu isumasioqatigiittussanik.
  Imm. 4.  Inatsisartut inatsisit atortinneqarneranut inatsisitigut
aalajangerneqarsimasumik. ataatsimiitsitaliamnik pilersitsissapput.

 
Inatsisiliorneq

 
  § 27.  Inatsisartunut ilaasortaq imaluunniit Naalakkersuisut Inatsisartut
inatsisissaatut siunnersuutinik aamma aalajangiiffigisassatut siunnersuutinik
Inatsisartunut saqqummiussisinnaatitaapput.
  Imm. 2.  Inatsisartut inatsisaat Inatsit Tunngaviusumi killiliussat
iluanniissapput
  Imm. 3.  Inatsisissatut siunnersuutit il.il. tamarmik
saqqummiunneqarnerminniit tamanit takuneqarsinnaassapput.
  Imm. 4.  Inatsisissatut siunnersuut Inatsisartunit inaarutaasumik
akuersissutigineqannginnerani Inatsisartuni pingasoriarneqarluni
misilinneqartassaaq.
  Imm. 5.  Inatsisissatut siunnersuut § 27, imm. 4.-p piumasaqaataanik
naammassinnissimasoq sapaatit akunnerisa sisamat qaangiutinnginneranni
Naalakkersuisut Siulittaasuanit atsiorneqarluni atortussanngortinneqassaaq.
Tamanna pinngippat, Inatsisissatut siunnersuut Inatsisartunit aappassaanik
akuersissutigineqaqqippat Inatsisartut Siulittaasuata
atuuttussanngortissavaa.
  Imm. 6.  Inatsimmik nutaamik tamanut nalunaarutiginnittarneq inatsisitigut
aalajangersarneqassaaq.
  Imm. 7.  Ukiumut aningaasanut inatsiseqarfiusussamut tulliuttumut
aningaasanut inatsisissatut siunnersuut kingusinnerpaamik ukiup
aningaasanut inatsiseqarfiusup aallartinnissaa qaammatinik sisamanik
sioqqullugu Inatsisartunut saqqummiunneqassaaq.

  Imm. 8.  Ukiumut aningaasanut inatsiseqarfiusussamut tullermut
aningaasanut inatsisissatut siunnersuutip suliarinera ukiup aningaasanut
inatsiseqarfiusup aallartinnera sioqqullugu naammassissasoq
ilimagineqarsinnaanngippat, aningaasaliissutinut inatsisaagallartutut
siunnersuut Inatsisartunut saqqummiunneqassaaq.

 
Ombudsmandi

  § 28.  Inatsisartut ombudsmandimik naalagaaffiup kommunillu
ingerlatsinerannik nakkutiginnittussamik toqqaassapput.
  Imm. 2.  Ombudsmandi ingerlatsinermini Inatsisartunut
Naalakkersuisunullu pituttorsimassanngilaq.
  Imm. 3.  Inatsisartut Ombudsmandi tatigiunnaarunikku soraarsissinnaavaat.

Kapitali IV
Naalakkersuisut

Oqartussaaffiit akisussaaffiillu

  § 29.  Naalakkersuisut tassaapput inatsisinik atuutitsisussaatitaasut. 
  Imm. 2.  Naalakkersuisut siulittaasuat naalagaaffiup qullersaraa.
  Imm. 3.  Naalakkersuisut sulinerat Inatsisartut tatiginninnerannik
tunngaveqarpoq.
  Imm. 4.  Naalakkersuisut naalakkersuisut ingerlatsinerannut akisussaapput.
Akisussaaneq inatsisitigut aalajangersarneqassaaq.
  Imm. 5.  Naalakkersuisut Inatsisartut akuersissutigisimanngisaannik
aningaasanik atueqqusaanngillat.
  Imm. 6.  Naalakkersuisut siulittaasuat Inatsisartunut qinersinissamik
nalunaaruteqarsinnaatitaavoq.

Naalakkersuisunngortitsineq

 
  § 30.  Naalakkersuisut siulittaasuat Inatsisartunut ilaasortat akornannit
qinerneqassaaq. 
  Imm. 2.  Naalakkersuisunut ilaasortat Inatsisartunit qinerneqassapput.
  Imm. 3.  Naalakkersuisut siulittaasuata Naalakkersuisunut ilaasortat
amerlassusissaat, taakkualu akornanni suliassat agguaannissaat
aalajangissavai.
  Imm. 4.  Naalakkersuisoq ilaasortanngorlaaq qinigaanini
akuerineqaannariarpat inatsit tunngaviusoq maleruarniarlugu neriorsuissaaq.
  Imm. 5.  Naalakkersuisunut ilaasortap qinigaanerata atuussinnaassusia
kiisalu ilaasortap qinigaasinnaanini annaasimaneraa Inatsisartunit
aalajangiiffigineqassaaq.

 
Naalakkersuisunik eqqartuussisunut suliassanngortitsineq

  § 31.  Naalakkersuisunut ilaasortat namminneq suliassaqarfimmik
ingerlannerinut inatsisitigut akisussaasuupput. Akisussaaffimmut
tamatumunnga malittarisassat inatsisitigut aalajangersarneqassapput.
  Imm. 2.  Naalakkersuisunut ilaasortat atuuffimminni ingerlatsinertik pillugu
Inatsisartunit unnerluunneqarsinnaapput.
  Imm. 3.  Naalakkersuisut atorfimminnik ingerlatsinerat tunngavigalugu
unnerluussisoqartillugu, suliassaq pineqartoq eqqartuussivinnut
suliassanngortinneqassaaq.

Tatiginninnginnermik nalunaaruteqarneq

  § 32.  Kinaluunniit Naalakkersuisunut ilaasortaq Inatsisartut
tatiginninnginnerminnik nalunaaruteqarnerisa kingorna pineqartoq
atorfimminiiginnarsinnaanngilaq.

Kapitali V
Kommunit namminersortuunerat

  § 33.  Kommunit nammineersinnaatitaanerat inuinnaat
oqartusssaaqataanerannik tunngaveqarpoq.
  Imm. 2.  Kommunalbestyrelse kommunimi qullersaalluni
ataatsimiittartuutitaq inuit qinigaannik inuttaqarpoq, kommunillu
susassaqarfii kommunit aqunneqarnerat pillugu inatsit naapertorlugu
aqutarissallugit.  
  Imm. 3.  Kommunit kommunimut akileraarummik akileeqqusisinnaapput.

  § 34.  Kommunalbestyrelsimut ilaasortat ukiuni sisamani atuuttussatut
nalinginnaasumik qinersinermi qinerneqartassapput.
  Imm. 2.  Ilaasortaaffiit qinersisut amerlassusiinut naleqqiussinikkut
agguataarneqassapput.

Kommunini qinersinerni qinersisinnaatitaaneq qinigaasinnaanerlu

  § 35.  Kinaluunniit Kalaallit Nunaanni innuttaassuseqartoq, najugaqartoq
imaluunniit akileraartartoq nammineersinnaajunnaarsitaasimanngikkuni
qinersisinnaatitaavoq.
  Imm. 2.  Kinaluunniit nammineq akuersinngikkuni
qinigassanngortinneqarsinnaanngilaq.
  Imm. 3.  Kommunalbestyrelsimut qinigaasinnaatitaaneq inatsisitigut
aalajangersarneqassaaq.

Kapitali VI

Eqqartuussiviit aamma eqqartuussiveqarneq

Eqqartuussisutut pissaaneqartitat

  § 36.  Kalaallit Nunaanni eqqartuussiviupput Eqqartuussiviit qullersaat
aamma eqqartuussiviit appasinnerusut taamatuttaaq nunanut tamalaanut
tunngasuni eqqartuussiviit naalagaaffiup akuerisai.
  Imm. 2.  Inatsisartut allanik eqqartuussivinnik pilersitsisinnaanngillat.
Eqqartuussiviit immikkuullarissut eqqartuussisutut pissaaneqartitat
pilersinneqarsinnaanngillat.
  Imm. 3.  Eqqartuussiviit aaqqissuussaanerat inatsisitigut
aalajangersarneqassaaq.

Eqqartuussivitsigut misiliisarneq

  § 37.  Eqqartuussiviit pillaanissaq, aaqqiagiinngissutit aamma
allaffissornikkut suliat pillugit suliat misilittassavaat.
  Imm. 2.  Eqqartuussiviit qullersaat inatsisinik atuutsitsisut killissarisaat
taamatuttaaq inatsit imaluunniit inatsisip ilai pillugit apeqqut
tunngaviusumik inatsimmut matumunnga tulluartuusinnaanerat
misilissallugit pisinnaatitaavoq.
  Imm. 3.  Eqqartuussisut taamaallaat inatsimmik malinnissallutik
pituttugaapput.

 
Inatsisit tunngavigalugit ingerlatsineq

  § 38.  Eqqartuussisutut pissaaneqartitat ingerlatsinerat taamaallaat
inatsisitigut aaqqiivigineqarsinnaavoq.

Eqqartuussiviit sulisui

  § 39.  Eqqartuussisut suliani eqqartuussivinnut suliassanngortinneqartuni
eqqartuussisassapput.
  Imm. 2.  Pinerluuteqarsimasunik eqqartuussivilersuussinermi
eqqartuusseqataasartut peqataasassapput. Inatsisitigut
aalajangersarneqassaaq suliani sorlerni aamma qanoq ittuni taamatut
peqataatitsisoqartassanersoq taamatuttaaq suliani sorlerni
aalajangeeqataasartut peqataasassanersut.
  Imm. 3.  Taamaallaat naalagaaffiup eqqartuussissuserisua, politimesteri
eqqartuussissuserisullu unnerluutiginnissinnaapput.

 
Eqqartuussisunik toqqaasarnermut siunnersuisoqatigiit

  § 40.  Arlaannaannulluunniit attaveqanngitsunik Eqqartuussisunik
toqqaasarnermut siunnersuisoqatigiinnik pilersitsisoqassaaq, taakku
suliassarissallugu eqqartuussisutut atorfiit inuttalerneqarnissaat pillugu
inassuteqaateqartarnissaq.
  Imm. 2.  Eqqartuussisoq Inatsisartunut, Naalakkersuisunut
kommunalbestyrelsimulluunniit ilaasortaassanngilaq.
  Imm. 3.  Eqqartuussisut eqqartuussinertaqanngitsumik
soraarsinneqarsinnaanngillat. Eqqartuussisut kissaatigisaannut akerliusumik
nuutsinneqarsinnaanngillat, eqqartuussivinnik allatut aaqqissuussisoqarnera
eqqaassanngikkaanni. Taamaattorli eqqartuussisoq 70-inik
ukioqalereersimasoq soraarsinneqarsinnaavoq.

Naalagaaffiup eqqartuussissusilerisua

 § 41. Naalagaaffiup eqqartuussissusilerisuata nuna tamakkerlugu
eqqartuussivitsigut suliassat nunalu tamakkerlugu pisortat suliffeqarfiutaat
siunnersuisuuffigissallugit.

  Imm. 2.  Naalakkersuisut siulittaasuat naalagaaffiup
eqqartuussissuserisussaatut atorfinitsitassamik siunnersuuteqassaaq,
Naalakkersuisut siulittaasup taassuminnga atorfinitsitsinnginnerani
Inatsisartunit akuersissutigineqartussamik.

Eqqartuussivilersuussisarneq

  § 42.  Eqqartuussivilersuussisarneq inatsisitigut aalajangersarneqassaaq.
 

Kapitali VII
Nunanut allanut aamma nunat tamalaat akornanni pissutsit

  § 43.  Naalakkersuisut pissutsinut Kalaallit Nunaata nunanut allanut
tunngasutigut naalakkersuinikkut ingerlatsineranut nunanullu allanut
attaveqarneranut tunngasunut akisussaapput. Naalakkersuisut
suleqatigiinnissaq pillugu naalagaaffinnik allanik aamma/imaluunniit nunat
tamalaat akornanni suliniaqatigiiffinnik isumaqatigiissuteqarsinnaapput
isumaqatiginninniarsinnaallutillu.
  Imm. 2.  Nunat tamalaat akornanni isumaqatigiinninniarnerit
isumaqatigiissutillu Inatsisartut peqataaffigisariaqagaat allatigulluunniit
pingaaruteqartut Inatsisartunit akuersissutigineqartassapput.
  Imm. 3.   Nunat tamalaat akornanni isumaqatigiissutit inatsisiliornermik
ilaqartut atuutilersinneqannginnerini Inatsisartunit inatsisitut
akuerineqarsimassapput. Inuiaat assigiinngitsut akornanni isumaqatigiissutit
Inatsisartunit akuerineqartariaqarput.

 
Inuiaat assigiinngitsut akornanni pissutsit pillugit

   § 44.  Naalakkersuisut Inatsisartunit akuerineqarlutik nunanik allanik
isumaqatigiissuteqarsinnaapput.

  Imm. 2.  Naalakkersuisut naalagaaffinnut naalagaaffiilluunniit akornanni
suliniaqatigiiffinnut aalajangiisinnaassutsinik piginnaatitaanernilluunniit
tunniussinialissappata Inatsisartut tamanna inatsisitut 3/4-nik
amerlanerussuteqarlutik akuersissutigissavaat. Tamatuma kingorna ukiup
ataatsip qaangiutinnginnerani innuttaasut taasisinneqarneratigut
nalinginnaasumik amerlanerussuteqarnikkut isumaqatigiissut inaarutaasumik
isummerfigissavaat. Qinersisinnaasut affaat sinnerlugit taasisimassapput.
  Imm. 3.  Inatsisartut tamakkiisumik oqartussaassuseqarneq pillugu
ataatsimiititaliamik pilersitsissapput § 44, imm. 2-mut tunngatillugu
apeqqutinik suliaqartartussanik. Ataatsimiititaliaq inatsisikkut
pilersinneqassaaq.
  Imm. 4.  Naalagaaffinnut allanut isumaqatigiissummit
tunuartitsisoqassatillugu suleriaaseq § 44, imm. 2-mi atorneqartoq
taamatuttaaq atorneqassaaq.
  Imm. 5.  Imm. 2 aamma tamakkiisumik oqartussaassutsimik
tunniussinissamik isumaqatigiissutit malillugit pisinnaatitaaneq
piginnaatitaanerillu innuttaasut pisinnaatitaaffiinut akulerunnerussanngillat.
  Imm. 6.  Imm. 2 malillugu naalagaaffinnut allanut isumaqatigiissummit
tunuartitsisoqassatillugu suleriaaseq § 44, imm. 2-mi atorneqartoq
taamatuttaaq atorneqassaaq.

 
Nunanut allanut tunngasunut ataatsimiititaliaq

  § 45.  Inatsisartut nunanut allanut, nunat tamalaat akornannut
sillimaniarnermullu naalakkersuinikkut ingerlatsinermut tunngasuni
suliassani Naalakkersuisunit siunersiorneqartartussanik nunanut allanut
tunngasutigut naalakkersuinikkut ingerlatsineq pillugu ataatsimiititaliamik
pilersitsissapput.
  Imm. 2.  Nunanut allanut tunngasutigut naalakkersuinikkut ingerlatsineq
pillugu ataatsimiititaliamut ilaasortat nipangiussisussaatitaassapput.

 Imm. 3.  Nunanut allanut tunngasutigut naalakkersuinikkut ingerlatsineq
pillugu ataatsimiititaliaq pillugu malittarisassat erseqqinnerusut inatsisitigut
aalajangersarneqassapput.
  Imm. 4.  Naalakkersuisut nunanut allanut tunngasutigut naalakkersuinikkut
ingerlatsineq pillugu ataatsimiititaliamut ingerlaavartumik
ilisimatitsissuteqartassapput.

 
Kapitali VIII

Sillimaniarneq illersornissarlu

  § 46.  Sumiiffiit Kalaallit Nunaata tamakkiisumik oqartussaaffigisai
aggulunneqarsinnaanngillat.
  Imm. 2.  Naalakkersuisut Kalaallit Nunaata sillimaniarnerata
illersorneqarnissaatalu isumagineqarnerat akisussaaffigivaat.
  Imm. 3.  Sumiiffinnut tamakkiisumik oqartussaaneq Kalaallit Nunaatalu
illersorneqarnissaa qularnaarneqassapput.
  Imm. 4.  Suliassat illersornissamut sillimaniarnermullu tunngasut
naalagaaffinnik aamma/imaluunniit naalagaaffiit akornanni
suliniaqatigiiffinnik allanik suleqateqarnikkut qularnaarneqarsinnaapput.

Kapitali IX
Ajornartorsiulernermi iliuuseqarsinnaatitaanerit

  § 47.  Naalakkersuisut Inatsisartut akuersissuteqarnerisigut nunami
qinigaanngitsut aqutsisuulernerat nalunaarutigisinnaavaat.
  Imm. 2.  Nunami qinigaanngitsut aqutsisuulernerannik nalunaaruteqarnermi
saneqqunneqarsinnaanngitsunik pisinnaatitaaffeqassaaq.
  Imm. 3.  Nunami qinigaanngitsut aqutsisuulernerannut pissutsit
sukumiinerusut inatsisikkut akuersissutigineqassapput.
  Imm. 4.  Nunami qinigaanngitsut aqutsisuulernerannik nalunaaruteqarnermi
pissutsit suleriaatsillu ajornartoornermi malinneqarsimanersut eqqartuussiviit
qullersaata nalilissavai.

Kapitali X

Inatsisinik tunngaviusunik allanngortitsineq
 

Allanngortitsinermi periuseq

  § 48.  Inatsimmut tunngaviusumut matumunnga allannguutissatut
ilassutissatulluunniit siunnersuutinik Inatsisartut akuersissuteqarpata
Inatsisartut ingerlaannaq tunuassapput, Inatsisartunullu nutaamik
qinersisoqarluni.
  Imm. 2.  Inatsisissatut siunnersuut oqaasertai allanngortinnagit
Inatsisartunngortunit akuersissutigineqarpat Inatsisartuni inatsisissatut
siunnersuutip akuersissutigineqarnerata kingornatigut kingusinnerpaamik
qaammatit pingasut qaangiunneranni inunnik taasisitsisoqassaaq.
  Imm. 3.  Ikinnerpaamik qinersisartut ¾-iisa inatsisissatut siunnersuut
taasinermikkut ilalerpassuk, Naalakkersuisut Siulittaasuata inatsisissatut
siunnersuut akuersissutigissavaa.

Kapitali XI
Atuuttuulersitsineq ikaarsaariarnermilu aalajangersakkat

  § 49.  Inatsit tunngaviusoq manna tamanut saqqummiunneqarnermi
kingorna atuutilissaaq.
  Imm. 2.  Aalajangersakkat immikkuualunnerusut, inatsisip tunngaviusup
piviusunngortinnissaanut pisariaqartut, inatsisitigut
aalajangersarneqassapput.
  Imm. 3.  Inatsisit atuutereersut inatsisiliornernilu tunngaviit allat, inatsimmi
tunngaviusumi allannguutinut akuerisaasunut akerliusut, aalajangersakkanik
inatsimmut tunngaviusumut matumunnga naapertuuttunik
aalajangersaasoqarnissaata tungaanut atuutissapput.

KAPITALI XII
 

Inatsit Tunngaviusussamut
siunnersuummut nassuiaatit



Inatsit Tunngaviusussamut siunnersuummut nassuiaatit

Missingiummi inatsimmut tunngaviusussamut aalajangersakkanut nassuiaatini isuma-
liutersuutit ilai missingiummi aalajangersakkanut tunngavigineqartut nassuiarneqar-
put. 

Oqallinnerit isumaliutersuuteqarnerillu aalajangersakkat ilusilersorneqarnerannut tun-
ngavigineqartut amerlanersai suleqatigiissitaliani pingasuni, isumalioqatigiissitap suli-
nerata 2019-mi aggustimiit 2022-mi maajimut inissisimaffigisaanni, ingerlanneqarput.
Taamaattumik nassuiaatit suleqatigiissitalianit tamaginnit ilaasortamit suliarineqarput.

Aalajangersakkanut nassuiaatit Naalakkersuisaatsit pillugit suleqatigiissitaliami suliari-
neqartut, Ineqi Kielsenimit suliarineqarput.
Aalajangersakkanut nassuiaatit Nunanut allanut sillimaniarnerlu pillugit apeqqutit
pillugit suleqatigiissitaliami suliarineqartut, Mari Kleistimit suliarineqarput.
Pisinnaatitaaffiit pisussaaffiillu pillugit suleqatigissitaliami alajangersakkanut nassuiaa-
tit killilimmik suliarineqarsimapput. 

Nassuiaatini amerlanerni kalaallisuumiit qallunaatuumut nutserinissaq piffissakillior-
neq peqqutigalugu piviusunngorsinnaasimanngilaq. 

Kapitali I
 

§ 1-imut

Kalaallit Nunaat naalagaaffittut inissisimanera aalajangersarpaa. Naalagaaffittut Im-
minut oqartussaaffigineq paasineqassaaq, naalagaaffik Kalaallit Nunaat tassaassasoq
Naalagaaffinnit allanit qulangersimaneqarani, tamakkiisumik Naalagaaffiup Kalaallit
Nunaata sumiiffiit oqartussaaffigisai aammalu pisinnaatitaaffeqarnikkut pisussaaf-
feqarnikkut illersornissakkut sillimaniarnikkullu Kalaallit Nunaanni oqartussaasunit
tamakkiisumik akisussaaffigineqartut, aatsaallu taakkua akuersissuteqarnerisigut
nunamut sunniuteqartumik avataaniit sunniinermik iliuuseqartoqarsinnaasassasoq.

Eqqartorneqarsimavoq Kalaallit Nunaat allatut taajuuserneqarsinnaanersoq, tamanna-
li aalajangiiffigineqarsimanngilaq. Assinganik oqaatsini allani, soorlu qallunaatut ina-
tsisit allanneqarnerini Kalaallit Nunaat aamma atorneqassanersoq eqqartorneqarsi-
mavoq. 

Oqaatsit naalagaaffik aamma kunngiitsuuffik eqqartorneqarsimapput, aalajangiunne-
qarsimavorlu naalagaaffik atorneqarnissaa nunarput innuttaasuminit piumasaanit
aqunneqarluni, taamaattorli aamma nunarsuarmioqatigiit akornanni piumasanut
suleqataasinnaassuseqarluni ingerlasussatut isigineqarmat. Oqaaseq kunngiitsuuffik
naalagaaffiit kunngitut pissaanilimmit aqunneqarsimasuukkajuttarmata malitsigi-
saanillu kunngip pissaaneranik tamakkiisumik arsaarinnissuteqarfiusimasuukkajut-
tarlutik, nunatsinnilu nammitsinnik toqqakkatsinnik kunngeqarsimanngisaannaratta
oqaaseq Naalagaaffik atorneqassasoq aalajangiunneqarsimavoq. 

Imm. 2-mut

Kalaallit Nunaata naalagaaffittut imminut oqartussaaffigisup iluani pissaanerit aggor-
nerannik aalajangersaavoq. Pissaanerit aggulunneqarnissaat Kalaallit Nunaata innut-
taasumi kissaataat malillugit inatsisillu tunngavigalugit ingerlanissamik qulakkeerin-
ninniarnissamut tunngaviuvoq. 

Pissaanerit immikkoortumi taaneqartut pingasuupput, taakkualu immikkut imminnut
attuumassuteqannginnissaat, imminnullu nakkutilliivigisinnaajuarnissaat siunertaavoq.
Taama siunertaqarnerup qulakkeerniagassaasa annersaraat nunatsinni pissaanerup
inummi ataatsimi imaluunniit inunni arlaqanngitsuni tamakkiisumik tiguneqarsinnaa-
linngisaannarnissaa, Kalaallit Nunaannilu innuttaasut aammalu pissaanerit aggulussi-
manerisa inuttalersugaanerannut pissaaneqartitsisuusut pissaanermik arsaarneqanngi-
saannarnissaat.

Oqaaseq pissaaneq sunniuteqarsinnaassutsimut tunngatillugu uani paasineqassaaq.
Oqaaseq pissaaneq assigiinngitsunik atorneqarsinnaasarmat. Pissaanermik tunineqar-
tut immikkut tamarmik pingasuullutik assigiinngitsunik pisussaaffilerneqarlutillu
pisinnaatitaaffilerneqarput.

Oqaasitsit Inatsisiliortussaatitaaneq Inatsisartuniippoq tunngaveqarpoq Kalaallit
Nunaat ataatsimut inatsisartoqartussanngorlugu inissinneqartussanngorlugu. Soorlu
Namminersorneq pillugu inatsisip pisinnaatitsissutaatut Kalaallit Nunaanni inatsisi-
liornermik pissaaneqartut tassaasut Inatsisartut. Oqaaseq Inatsisiliortussaatitaaneq
pisussaaffittaqarpaluttumik allanneqartoq tunngaveqarpoq Kalaallit Nunaanni inatsi-
sitigut aalajangersakkat tunngavigalugit ingerlatsisoqartariaqarmat. Inatsit tunngaviu-
soq qullerpaalluni, tulliullutillu taassumunnga assortuisutut inisseqqusaanngitsut tas-
saasut inatsisit. Inatsisiliortarnissamik pisussaaffeqarnerup qulakkeerniagassaraa
Kalaallit Nunaanni innuttaasut allannguinerni assigiinngitsuni pisinnaatitaaffimmik
pisussaaffimmilu allanngortinneqarnissaannut malinnaasinnaajuarnissaat, pisinnaati-
taaffimmik pisuffaaffimmiluunniit eqqartuussisutigut misiliisinnaajuarnissaat.
Minnerunngitsumillu atuutitsinermik pissaaneqartinneqartut ersarissunik sinaakkute-
qarlutik sulinissaat qulakkeerniassallugu.

Oqaatsit Inatsisiliortussaatitaaneq Inatsisartuniippoq pisinnaatitaaffiligaanertulli aamma
pisussaaffiliivoq Inatsisartut inatsisiliami eqqortumik paasineqarnerinik, eqqortumik
atuutsinneqarnerinik aammalu eqqortumik paasissutissiissutigineqarnerinik nakkuti-
ginnittussaatitaassasut. Inatsisiliornermi Inatsisartut pisussaaffigissavaat eqqartuussi-
nermik pisussaaffilerneqartunut ersaarissumik inatsisiliornissaq, atuutitsisutut pissaani-
lerneqartunut ersarissunik paatsoorneqarsinnaanngitsunillu sinaakkutissiisassallutik.
Pisariaqarfiatigullu inatsisinik nalimmassaasassallutik. Inatsisartullu atuutitsisutut
pissaaneqartunut tassa naalakkersuisunut apeqqusiisinnaassuseqarlutik nakkutilliiuar-
tariaqarnerat aamma pisussaaffiussasoq aalajangersarneqarpoq. Inatsisartut naalak-
kersuinikkut sinaakkusiorluni inatsisiliornerni Kalaallit Nunaanni innuttaasunut
akisussaapput. Inatsimmullu tunngaviusumut tunngatillugu eqqartuussisunut akisus-
saallutik. Inatsisartut nalunngeqatiginnissutertik kisimi tunngavigalugu sulissapput
innimiginarluinnartuullutillu, tassa qulangerlugit aalajangiitinniarneqaqqusaassanngil-
lat.

Taaguut Inatsisartut atorneqaannassanersoq allamilluunniit taaguuserneqassanersut
oqallisigineqarsimavoq, apeqqulli isummerfigineqarsimanngilaq.

Oqaaseq Atuutsitsisussaatitaaneq Naalakkersuisuniippoq aalajangersagaavoq, Inatsisi-
nik Inatsisartut inatsisiliaannik taakkualu ataaniittunik atuutsitsinissamik qaammar-
saanissamik paasissutissiinissamillu pisussaaffiliisoq. Kalaallit Nunaanni Inatsisartunut
inatsisit sinaakkusiussat arlaatigut nalimmassartariaqalertarnerini siunnersuisartutut
pisussaaffeqartut, Inatsisartunullu paasissutissanik pingaaruteqartunik Kalaallit
Nunaata ingerlanneqarneranut pingaarutilinnik paasissutissiisarnissaminnut pisussaaf-
feqarlutik. 

Naalakkersuisut atuutsitsinerminnut naalakkersuinikkut Inatsisartunut akisussaapput,
Inatsisitigut atuutsitsinerminnut eqqartuussisunut akisussaallutik. Inatsisartut Naalak-
kersuisut tatiginnikkunnaarpata Naalakkersuisut atuunnerat unittassaaq, nutaanik
naalakkersuisunik Inatsisartut ivertitsinissaasa tungaanut. Naalakkersuisut Inatsisartut
inatsisaannik taakkuluunniit ataaniittunik unioqqutitsisimappata eqqartuussisuniillu
tamanna naqissuserneqarpat, Inatsisartut kisimik nalilissavaat Naalakkersuisut tatigi-
nerlugit imaluunniit nutaamik toqqaanissap tungaanut atuukkunnaarsissallugit.

Atuutsitsisut taaguutaat Naalakkersuisut atuutiinnassanersoq imaluunniit allamik
Naalakkersuisut taaguuserneqassanersut oqallisigineqarsimavoq isummerfigineqarna-
nili. 
Oqaatsit eqqartuussisussaatitaanerlu eqqartuussivinniilluni paasineqassapput eqqar-
tuussinermik pisinnaatitaaffik pisussaaffillu kisimi eqqartuussivinniittut. 

Oqaaseq eqqartuussineq paasineqassaaq inatsisit Inatsisartut inatsisiliaat taakkualu
ataaniittut pineqartumi aaqqiagiinngissutaatillugit eqqartuussinikkut misiliisinnaatitaa-
juaannarnissaq. Pineqartut aaqqiagiinngissuteqartut akunnerini naligiimmik pisinnaati-
taaffeqarlutik pisussaaffeqarlutillu nassuiaateqarsinnaatitaanissaat qulakkiissallugu
naggataatigut aalajangiiffigisinnaatitaassallugu eqqartuussiviit pisussaaffigaat. 

Eqqartuussiviit pisussaaffigaat arlaannaannulluunniit attuumassuteqanngitsimik
Inatsisit tunngaviusut imaluunniit Inatsisartut inatsisaat taakkualu ataaniittut malil-
lugit misilinneqartumut aalajangiineq. Eqqartuussiviit ileqqorissaarneq piviusorsior-
nerlu tunngavigalugit sulisussaatitaapput, taamaattumillu toqqaannartumik Inatsisar-
tunit Naalakkersuisunilluunniit atorfinitsinneqartassanatik. 

Eqqartuussiviit Inatsisinut tunngaviusunut aammalu Inatsisartut inatsisaannut akisus-
saapput. Eqqartuussiviit aalajangiineri eqqartuussivinnit attuumassuteqanngitsunit
marloriaq misileqqinneqarsinnaasassapput. Taamaasilluni aalajangersaanerit eqqor-
tuunerat imaluunniit eqqortuunngitsutut misilinneqarsinnaassalluni, pineqartut
kissaatigippassuk. Eqqartuussiviit quleriinnut pingasunut avitaassapput. Eqqartuussi-
viit qullersaannut, nunap immikkoortuini eqqartuussivinnut, najukkamilu eqqartuus-
sivinnut. Eqqartuussiviit qullersaanni ilaasortani sivisunerpaamik ilaasortaasimasoq
siulittaasuusassaaq. 

Eqqartuussiviit taaguutaat Eqqartuussiviit atuutiinnassanersoq imaluunniit allamik
Eqqartuussiviit taaguuserneqassanersut oqallisigineqarsimavoq, taamaattoq apeqqut
tamanna isummerfiginagu.

 
§ 2-mut

§ 2 ataatsimut isigalugu aalajangersarpaa Kalaallit Nunaata nunartaa imartaa pisuus-
sutit pigisai killeqarfii il.il. agguluttorneqarsinnaanngitsut. Tassa nunanut allanut
pissaanermik tamakkiisumik akisussaaffigilerneqarsinnaanngitsut. Kalaallit Nunaata
iluani immikkut Naalagaaffimmik pilersitsisoqarsinnaannginnera aamma aalajanger-
sarneqarpoq.

Oqaaseq sumiiffiit atorneqarnera Kalaallit Nunaata nunartaa, silaannaa, imartaa,
sermersua aammalu imaani sikusartuata oqaatsimi ataatsimi ersersinneqarpoq.
Oqaaserlu oqartussaaffigisai tassaapput titarnertaap qulaani sumiiffiit nassuiaatini
taaneqartut. Oqartussaanermullu pissaaneq § 1-ip nassuiaatitaani nassuiarneqarluni.

Oqaaseq agguluttorneqarsinnaanngillat oqaaseqatigiinni qitiuvoq. Taanna aalajanger-
saavoq sumiiffiit Kalaallit Nunaata oqartussaaffigisai, nassuiaatit sumiiffiit aamma
oqartussaaffigisai qulaani takukkit, Naalagaaffinnut allanut oqartussaasunulluunniit
allanut tamakkiisumik oqartussaaffigisassanngortinneqarsinnaanngitsut. Tamannali
ingerlatsinikkut ilaannakortumik oqartussaaffigisassanngortitsisinnaanermut
tunngatinneqanngilaq § 2, imm. 3-mut nassuiaat takuuk. 

Imm. 2-mut

Immikkoortumi uani Kalaallit Nunaata Naalagaaffittut innarlerneqannginnissaa
taassumalu ataatsimoortuunerata allanngortinneqannginnissaa ataqqineqarnissaalu
aalajangersarneqarpoq. Naalagaaffiup ataqqinassusaanik illersuinissamik Kalaallit
Nunaanni innuttaasut isussaaffeqarnerannik, aammalu aggulutsaaliuinissamik
pisussaaffiliilluni. Oqaatsit imminut naalagaaffittut oqartussaaffiginera pineqarpoq
naalagaaffiup imminut oqartussaaffigineranut tunngaviupput, naalagaaffiullu ataani
naalagaaffimmi pissutsinut pissaaneqartinneqartut pingasunut agguagaallutik, § 1-imi
nassuiaatit takukkit.

Imm. 3-mut

Nunat tamalaat akornanni nunat killeqarfiisa allanngortinneqarsinnaasarnerannut tun-
ngatillugu allannguinermut tunngasuni aalajangersaavoq.

Oqaatsit nunat killeqarfii pineqarput pisortatigoortumik Kalaallit Nunaata nunataata,
imartaata silaannartaatalu nalunaarsorneqarsimaneri. Taakkualu immikkut allorniusa-
nut qummukaartunut sanimukaartunullu immikkoortitigaaput pisortatigoortut. Nunap
killeqarfii nunat tamalaat akornanni isumaqatigiissutitigut aalajangersarneqassasut
eqqartorneqarpoq. 

Inatsisit inuiannut tamanut tunngasut naapertorlugit, nuna sunaanersoq, killeqarfii,
inuiaat il.il. nassuiarneqarnikuupput.

Oqaatsit nunat tamalaat isumaqatigiissutaat paasineqassaaq imartap nunatap imaluun-
niit silaannartap allanngortinneqarnissaanut Kalaallit Nunaata nunat allat peqatigalu-
git isumaqatigiissusiorsinnaanera.

Oqaatsit Inatsisitigut aalajangersarneqartassapput pisussaaffiliivoq. Naalakkersuisut
nunanut allanut isumaqatigiissuteqaraluarpataluunniit, isumaqatigiissut nutaaq atuu-
tsinneqarsinnaanngilaq Inatsisartut inatsisaattut atuutsilersinneqarsimanngikkuni. Ina-
tsisartut inatsisissatut siunnersuut pingasoriarlugu eqqartoqqaassavaat akuersissuti-
gineqarunilu atuuttussanngortinneqassalluni.

§ 3-mut

Naalagaaffimmi Kalaallit Nunaanni inuttaassuseqarneq kinguaariinnit kingornut-
tagaassasoq apeqquserneqarsinnaanngitsoq aalajangersarneqarpoq. Kalaallit Nunaan-
ni innuttaassusilimmik angajoqqaaqaraanni inunnguuseralugu Kalaallit Nunaanni
innuttaassuseqarnissamik neqeroorfigineqartussaatitaaneq pisinnaatitaaffiussaaq,
nunami allami inunngorsimagaluaraanniluunniit. Anaanaasoq imaluunniit ataataasoq
arlaat imaluunnit marluullutik Kalaallit Nunaanni innuttaassuseqarpata naalagaaffim-
mi innuttaassuseqarnissamik meeraq inunngortoq pisinnaatitaaffilerneqassaaq. Pisin-
naatitaaffimmittaaq atuineq aamma assigisaanik pisussaaffinnik soorlu inatsisit
tunngaviusut malikkumallugit ilumoornermik nalunaarnermik malitseqartussaavoq.
Uani pisinnaatitaaffiup eqqartornerani sumi inunngorneq apeqqutaatinneqassanngilaq.

Oqaaseq kinaluunniit aalajangersarpaa Kalaallit Nunaanni innuttaassuseqartumik
angajoqqaalik inunngortoq Kalaallit Nunaanni innuttaassuseqalernissamik
pisinnaatitaaffeqartoq. 

Oqaaseq angajoqqaalik aalajangersagaavoq angajoqqaaq ataaseq minnerpaamik
Kalaallit Nunaanni innuttaassuseqassasoq meeraq inunngortoq uparuarneqarsinnaan-
ngitsumik Kalaallit Nunaanni innuttaassuseqalernissamut pisinnaatitaaffeqarnissaa-
nut.
Oqaatsit Kalaallit Nunaanni innuttaassuseqarsinnaatitaavoq pisinnaatitaaffiupput
namminermit imaluunniit nammineq aalajangiisinnaatitaaffeqannginnermi meeqqamut
oqartussaasunit atussanerlugu aalajangerneqartussaq. Innuttaassuseqarnermi pisus-
saaffiit malinneqartussat pisinnaatitaaffiillu atorneqarsinnaasut aalajangersakkani
allani nassuiarneqarumaarput.

Imm. 2-mut

Naalagaaffinni allani innuttaassuseqartut Kalaallit Nunaanni innuttaassuseqalersin-
naanissaannut sinaakkusiortussaatitaanermik aalajangersaavoq.

Oqaatsit Naalagaaffimmi allami innuttaasoq ima paasineqassapput, inuk naalagaaffim-
mi Kalaallit Nunaata avataani oqartussaaffiginngisaanilu, taamaattorli naalagaaffittut
akuerisaani innuttaassuseqartoq. Tassa Naalagaaffimmi allami innuttaassuseqartoq
Kalaallit Nunaanni innuttaassuseqalernissaminik qinnuteqarsinnaatitaavoq.

Oqaatsit inatsisitigoortumik akuerineqarluni aalajangersaapput Inatsisartut Inatsisi-
liornermikkut Kalaallit Nunaanni innuttaassuseqalersinnaatitaanermut sinaakkusiun-
neqartussanik piumasaqaatinik misilitsinnissamulluunniit minnerpaaffissaliinissanik
pilersitsisussat. Kalaallit Nunaanni innuttaassuseqalersinnaatitaanissamut sinaakku-
tissat piumasaqaatissat il.il. allanngorsinnaammata innuttaqassuserlu ineriartornerata
nikerarsinnaasarnera tunngavigalugu Inatsisartut inatsisaasigut piumasaqaatit suuneri-
sa aalajangersarneqartarnissaat aalajangiunneqarsimavoq. Taamaattoq innuttaassuse-
qalernissamik qinnuteqartut Inatsisit tunngaviusut ilumoorfigalugillu malinnissaannik
neriorsuuteqartarnissaat soorlu immikkoortumi § 3, imm- 1-imi eqqaaneqartutut
atuutsinneqassaaq.

Oqaaseq innuttaassuseqalersinnaavoq § 3, imm. 1-imi atorneqartumit allaanerunera
maluginiagassaavoq. Tassa oqaatsip innuttaassuseqalersinnaavoq innuttaassuseqaler-
sinnaatitaanermik qinnuteqartoq Inatsisartut inatsisaatigoortumik piumasaqaatinut
angummassimanngikkuni innuttaassuseqalernissamik qinnuteqarnermini itigartinne-
qarsinnaassaaq.

Imm. 3-mut

Immikkoortoq 3 ataatsimut ima paasineqassaaq, innuttaasuseqalernermut piumasa-
qaatit innuttaassutsimik arsaarinninnermi piumasaqaatit aammalu Kalaallit Nunaanni
innuttaasuussareeraluarluni innuttaasuujunnaareersimalluni innuttaassuseqaqqinnissa-
mut akuerisaanissamut piumasaqaatit Inatsisartut inatsisiliornimmikkut sinaakkutis-
sittassagaat.

Oqaatsit innuttaassuseqarnermik annaasaqarneq paasineqassapput Kalaallit Nunaanni
innuttaassusillip Kalaallit Nunaanni innuttaassutsiminik pinngitsaaliissummik annaa-
saqarnissaanut tunngasutigut piumasaqaatit malitassat allallu Inatsisartut inatsi-
siliornermikkut sinaakkutissittassagaat. Minnerunngitsumik nunarsuarmioqatigiinni
maleruagassat, innuttaassuseqarfigisimasamut nunamut utertitaanermut tunngasut,
naalagaaffimmut innuttaassuseqanngissinnaatitaanermut maleruagassat allallu eqqu-
maffigisariaqarput. Kalaallit Nunaanni innuttaasuuneq naalagaaffimmi Kalaallit
Nunaanni ataqqinaatit annersaraat, taamaattumik innuttaassuseqarnermik annaasa-
qarneq imaaliallaannaq pisinnaasussatut Inatsisartunit inatsisiliuunneqassanngitsoq
siunertaavoq. 

§ 4-mut

Kalaallit Nunaanni innuttaassuseqarnermi Inatsisinut tunngaviusunut ilumoornissa-
mik, aaqqissuussaaneranut ataqqinninnissamik pisinnaatitaaffinnillu pisussaaffinnillu
taakkulu malitsigisaannik maleruaanissamik innuttaasutut pisussaaffeqarnermik aala-
jangersaavoq. Kalaallit Nunaanni innuttaassuseqarnermi Inatsisinut tunngaviusunut
ilumoornissamik, aaqqissuussaaneranut ataqqinninnissamik pisinnaatitaaffinnillu
pisussaaffinnillu taakkulu malitsigisaannik maleruaanissamik innuttaasutut pisus-
saaffeqarneq.

Oqaatsit kinaluunniit Kalaallit Nunaanni innuttaassuseqartoq imarai § 3-mi taassumalu
immikkoortui malillugit Kalaallit Nunaanni innuttaassuseqartut tamarmik.

Oqaatsit inatsit tunngaviusoq malillugu aaqqissuussineq imarai § 1-imi taassumalu
immikkoortuini naalagaaffiup ilusilernerasigut aalajangersakkat. Taamatullu aaqqis-
suunneqarneranut anersaaq, tassa pissaaneq tamakkiisoq inummut ataatsimut kateri-
tinneqarsinnaanngisaannartunngorlugu aaqqissuussineq, aammalu pissaanerit immin-
nut nakkutigeqatigiillutik Kalaallit Nunaanni innuttaasut oqartussaanermik tamak-
kiisumik tigummiaqartuarnissaannik qulakkeerinnittussaaneq.

Oqaatsit inatsisit, pisussaaffiit pisinnaatitaaffiillu taassumalu malitsigisai imarai Inatsi-
sartut inatsisaannut malinninnissaq aammalu pisussaaffinnik pisinnaatitaaffinnillu
innuttaasutut akaareqatigiilluni ataatsimut malititseqatigiinnissamik isumassuinissaq.
Tassa atuutitsisunit nakkutigineqarnissamik utaqqinngikkaluarluni inatsisinik pisus-
saaffinnik pisinnaatitaaffinnillu ataqqinnilluni tunniusimalluni innuttaasutut maleruaa-
nissaq.

§ 5-mut

Kalaallit Nunaanni pisortatigoortumik oqaatsit tassaapput Kalaallit oqaasii. Oqaatsit
Kalaallit oqaasii tassaapput naggueqatigiit Inuit Kalaallit Nunaanni ukiorpassuit
matuma siorna nunassissimasut oqaasii ukiorpassuarnilu Kalaallit Nunaanni
ineriartorsimasut inuiaqatigiinnilu amerlanerussuteqangaartunik oqaatsit atorneqartut.
Oqaatsit pisortatigoortumik oqaatsit naqissusiipput, Naalagaaffimmi Kalaallit
Nunaanni ingerlatsinermi oqaatsini Kalaallit oqaasii qullerpaajusut aaqqiagiinngit-
toqartillugulu oqimaannerpaatut inissisimasartussaasut. Taama aalajangersagaqarneq
Kalaallit oqaasiinut oqaatsit atorneqarnermikkut ineriartortittuarneqarnissaannik
pisussaaffiliivoq.

Eqqartorneqarsimavorli Kalaallit oqaasii assigiiarneri. Oqaatsit pillugit inatsit
naapertorlugu kalaallit oqaasii pingaarnertut oqaasiupput, tamatumatigut sumiorpa-
luussutsit pingasuunerat akuerineqarpoq. Sumiorpaluussutsit pineqartut tassaapput
Avanersuarmi, Tunumi Kitaanilu sumiorpaluussutsit. 

Imm. 2-mut 

Inuiaat ilisarnaataannut assigisaanullu aaqqissuussinernut aalajangersaavoq. Tamak-
kununnga ilaapput inuiattut erinarsuutit, inuiattut ullorsiortarfiit, erfalasorput,
oqariartaasiliunneqarsinnaasut allarpassuillu. Inuiattut ilisarnaatit uuttuutaat, suuneri,
taallaat, erinaat assigisaallu ukiut nikittarnerini ilisimasallu nutaat pilersarnerini
allanngortarsinnaammata tamanna Inatsisartut inatsisaatigut aalajangersagassan-
ngorlugu aalajangersaavigineqarpoq.

Kapitali II

Inuit pisinnaatitaaffii pisussaaffilu
 

§ 6-mut

§ 6 Inuttut kiffaanngissuseqarneq, kiffaanngissusiiagaannginnissamik pisinnaatitaaf-
fimmullu tunngavoq. Inunnguuseralugu pisinnaatitaaffiit tuluttut ‘Natural Law’.
Tamannalu naalagaaffinni tamat oqartussaaffiinik tunngaveqarluni ingerlatsiviusuni
pisussaaffittut pisinnaatitaaffittullu toqqammaviuvoq.

§ 6 ataatsimut isigalugu aalajangersarpaa inuup soqutigisaqarnini imaluunniit timikkut
eqqarsartaatsikkullu soorlu kinaassuseq, atoqateqariaaseq, upperisaq, sumi inunngor-
simaneq, ammip qalipaataa, isuma, pigisat, allatulluunnit inummut tunngassuteqartut
tunngavigalugit Naalagaaffimmit aammalu innuttaasunit immikkoortitsisoqaqqusaas-
sanngitsoq.

Oqaaseq kinaluunniit atorneqarnera allaanerussuteqarpoq. Uani oqaaseq kinaluunniit
Kalaallit Nunaanni innuttaassuseqartunuinnaq atorneqarnani Kalaallit Nunaanni
najugaqartunut tamanut atuuttuuvoq. Tamanna inuup kiaagaluartulluunniit inuuner-
minik kiffaanngissutsiminillu immikkoortinneqannginnissaanik pisinnaatitaaffigaa.
Taamaattoq Kalaallit Nunaanni innuttaassuseqartut Inatsisit Tunngaviusut malillugit
Kalaallit Nunaanni oqartussaaqataanermut allaanerusunik pisinnaatitaaffeqarput.

Inuunerminik paasineqassaaq inuup inunngorneranit toqunissaata tungaanut inuuneq.
Taassumalu ilaatut inuup inuusaatsimik imminermut atorusutaminut aalajangiisinnaa-
nermik peqarneq.

Kiffaanngissutsiminillu paasineqassaaq inuup iliuuseqarsinnaassutsini nalunngeqatigin-
nissutsiminik atuilluni iliuuseqarsinnaanera. Taassuma malitsigaa inuup nammineer-
sinnaassuseqarnerata tatigineqarnissaa, illuatungaanilu inuup nammineersinnaassu-
seqarnimi atornerlunnginnissaanik pisussaaffeqarnera pineqarluni. Nalunngeqatigin-
nissuseq pineqartillugu, inoqammut innarliutaanngitsumik, imminut innarliutaan-
ngitsumik avatangiisinullu innarliutaanngitsumik navianartorsiortitsinngitsumillu
iliuuseqarsinnaassuseqarneq aalajangiisinnaassuseqarnerlu pineqarput.

Immikkoortinneqannginnissamik qitiusumik paasineqassaaq inuup qulaani oqaatsit
“inuunermik” aamma “kiffaanngissutsiminillu” nassuiarneqartut ataani allanneqar-
simasut tunngavigalugit immikkoortinneqarsinnaannginnissamik pisinnaatitaaffeqar-
neq. 

Immikkoortitsineq oqaaseq paasineqassaaq killilersuivigineqarsinnaannginnermik
pisinnaatitaaffittut, taamatuttaaq inuit iliuusaat assigiippata aappaata pitsaanerusumik
atugassinneqarneratut, taamaaliornerlu oqaatsimit immikkoortinneqannginnissamik
atuinermi inerteqqutitut atuutsinneqassaaq. Taamaattoq immikkoortoq 2 takuuk.

Imm. 2-mut

Kinaluunniit pissutissaqarpat kiffaanngissusiiagaanermik kinguneqartitsivigineqarsin-
naasoq, tamannali inatsimmik Inatsisartut inatsisaanni tunngaveqassasoq aalajanger-
sarneqarpoq. Kiffaanngissuseq inuup iliuuseqarsinnaassutsini nalunngeqatiginnissutsi-
minik atuilluni iliuuseqarsinnaaneranut tunngavoq. Taassuma malitsigaa inuup
nammineersinnaassuseqarnerata tatigineqarnissaa, illuatungaanilu inuup nammineer-
sinnaassuseqarnini atornerlunnginnissaanik pisussaaffeqarnera pineqarluni. Siulianilu
allassimasut uniorlugit iliuuseqarsimagaanni, tamannalu Inatsisartut inatsisaannit
sinaakkuserneqarsimappat inuup kiffaanngissutsiminik arsaarneqarallarsinnaanera
pisinnaasoq aalajangersagaavoq. 

Oqaaseq taamaallaat inatsimmik tunngaveqarnani kiffaanngissusiiaasoqarsinnaas-
sanngitsoq soorlu pinerluttaalititsisut inatsimmik tunngaveqarnatik tigummigallagas-
sanngortitsisinnaassanngitsut. Tamatuma atuutsitsinermik ingerlatsisut pisussaaffiler-
pai pissaanermik atuinissamut pissutissaqartariaqartoq aammalu inatsisitigut tamanna
naqissuserneqarsimasariaqartoq.

Oqaatsit inatsimmik tunngaveqarluni inuup iliuuseqarsinnaassusia kiffaanngissusiia-
gaanissamullu naleqqutilerfia Inatsisartut inatsisiliornermikkut sinnaakkutississagaat
aalajangersarpaa.

Imm. 3-mut

Inuup oqartussanit kiffaanngissusiiagaagallarnermini assersuutigalugu
tigummigallarneqarnermini pisinnaatitaaffigivaa oqartussanit kiffaanngissusiiakkamut
oqartussaasunit suna tunngavigalugu kiffaanngissusiiagaanerluni paasissutissinneqas-
salluni. Tamanna oqartussanut kiffaanngissutsimik arsaarinnittunut pisussaaffiliivoq,
kiffaanngissutsimik arsaarinninnginnermi Inatsisartut inatsisaannik tunngaveqartumik
iliuuseqartariaqalerneq tunngaveqassasoq.

Oqaaseq kiffaanngissusiiagaanermi oqartussat inuup kiffaanngissuseqarnera
qaangerlugu iliuuseqarneranut tunngavoq. Tassa § 6, imm 1-imi aalajangersakkanik
atuukkunnaarsitsinermik pisoqarneratigut. Kiffaanngissusiiagaanermi inuup imminut
oqartussaassusaa atuukkunnaarallattarpoq, oqartussaanerlu tamakkiisoq oqartussanit
akisussaaffigineqalersarluni. Kiffaanngissusiiagaanerup assiginngilaa pisinnaatitaaffiia-
gaaneq, taamaattumik piffissami killiligaanngitsumi kiffaanngissusiiaasoqarsinnaan-
ngilaq.

Oqaatsit tamatumunnga tunngavigineqartoq pillugu ingerlaannaq ilisimatinneqarnissaq
oqartussat kiffaanngissutsimik arsaarinnittut, kiffaanngissutsimik arsaarinniffigine-
qartumit aperineqarunik suna tunngavigalugu kiffaanngissusiiaaneq pinersoq,
kiffaanngissusiiakkamut akisussaatitaapput. 

 
Imm. 4-mut

Immikkoortoq 4 ataatsimut isigalugu kiffaanngissusiiaanerup pineraniit nalunaaquttap
akunnerisa 24-it iluanni, kiffaanngissusiiaanermut tunngavigineqartoq ilumut eqqor-
tumik atorneqarsimanersoq imaluunniit tunngavigisaq eqqortuunersoq eqqartuussivin-
niit misilinneqartassasoq. Taamaasilluni atuutsitsinermik pissaaneqartut pissaanermik
atuineranni atuineq Inatsisartut inatsisaannik tunngaveqartumik ingerlanersoq misilin-
neqassalluni. Inatsisit tunngavigineqartut pasilliuteqarnermut tunngatillugu eqqortu-
mik atorneqarnersut misilinneqarpat, eqqartuussiviup aalajangissavaa kiffaanngissu-
siiaaneq attatiinnarneqassanersoq imaluunniit atorunnaarsinneqassanersoq.

Oqaatsit kiffaanngissusiiagaanermi kingorna nalunaaquttap akunneri 24-t iluanni eqqar-
tuussivimmut sassartinneqassaaq, kiffaanngissusiiaanerup pineraniit nalunaaquttap
akunnerisa 24-it iluanni, kiffaanngissusiiaanermut tunngavigineqartoq ilumut eqqor-
tumik atorneqarsimanersoq imaluunniit tunngavigisaq eqqortuunersoq eqqartuus-
sivinniit misilinneqartassasoq. Inatsisit tunngavigineqartut pasilliuteqarnermut tunnga-
tillugu eqqortumik atorneqarnersut misilinneqarpat, eqqartuussiviup aalajangissavaa
kiffaanngissusiiaaneq attatiinnarneqassanersoq imaluunniit atorunnaarsinneqas-
sanersoq. Sassartitsineq eqqartuussivimmi unnerluutigineqartumut unnerluutiginnittu-
mullu naligiimmiik sassarnerusarpoq, tassanilu unnerluussummut tunngaviusoq
misilinneqassalluni.

 
Imm. 5-mut

Nassuiaatinik soqanngilaq.

Imm. 6-imut

Aalajngersarpaa akiliisitaanermik kinguneqartitsiffigitinneq tassaanngittoq kiffaan-
ngissusiiagaaneq. Akiliisitsinerlu Inatsisartut inatsisaanut immikkoortoq 2-imi nassui-
arneqartutut unioqqutitsinerugaluarluni Immikkoortoq 1-imi oqaatsimut “kiffaanngis-
sutsiminillu” nassuiaataanut uniuutinngittumik iliuuseqarnerusimappat. Soorlu piaari-
naatsoorluni kukkunermik tunngaveqarsimappat imaluunniit maleruaqqusanik akiliisi-
tsinermik kinguneqartartunik piaarinaatsoorluni malinninngitsoornerusimappat.
Oqaaseq unioqqutitsineq Inatsisartut inatsisaannik taassumalu ataaniittunik unioqquti-
tsinermut tunngavoq.

Oqaaseq akiliisitaaneq oqaatsip “unioqqutitsineq” nassuiaatitaata iluani pisoqartillugu
aningaasatigut unioqqutitsinermut kinguneqaataasumik akiligassinneqarneq.

Imm. 7-mut

Nassuiaatinik soqanngilaq.

Imm. 8-mut

Immikkoortoq 8 ataatsimut isigalugu ima paasineqassaaq, inuup kiffaanngissutsiminik
innarliivigineqarsimasut, innarliinerlu Inatsisartut inatsisaannit tunngaveqanngippat,
kiffaanngissuseqarnermi innarlerneqarnerata annertoqataanik taarsiivigineqarnissamut
pisinnaatitaaffeqarnera.
Oqaaseq inatsisinik tunngaveqanngitsumik uani § 6, imm. 2-imisut nassuiarneqar-
neratut paasineqassaaq.
Oqaatsit inatsisinik tunngaveqanngitsumik oqaatsit § 6, imm. 1-imi atorneqartut illua-
tungeraat, tassa oqartussaassut kiffaanngissutsimik innarliisinnaatitaanerat Inatsisartut
inatsisaannik tunngaleqartussaatitaanerannik Aalajangersagoq. Aalajangersagaq
taanna oqartussanit eqquutsinneqarsimanngippat Oqartussat inatsisinik tunngaveqar-
natik kiffaanngissusiiarsimasaminnut akisussaanerat uani pineqarpoq.
Oqaaseq taarsiiffigineqarsinnaatitaassaaq ima paasineqassaaq inuup kiffaanngissu-
tsimik annaasaqartup annaasaqarnimi nalaani inuttut pigisatigut allatigullu annaasa-
qaatini uuttortaatigalugit taarsiiffigineqarnissamik piumasaqaateqarsinnaatitaasoq.

 
Imm. 9-mut

Eqqartorneqarsimavoq kapitali eqqartuussiveqarnermut tunngasunut nuunneqarnis-
saa. 

§ 7-mut

Innuttaasup isummersinnaatitaanerata oqaaseqarsinnaatitaaneratalu eriagisassaane-
rannut tunngassuteqarpoq. Kalaallit Nunaanni innuttaasut oqartussaaffimmik anner-
paamik tigummiartillugit ammasumik innuttaasup isummersinnaatitaanissaa aammalu
oqaaseqarsinnaatitaanissaa pingaaruteqartorujussuarmik inissisimapput. Taamaattu-
millu pissaanerit pingasoqiusamik aggulussimaneqarneranni pissaanermik tigummiar-
tut tamarmik isummersinnaatitaanermut oqaaseqarsinnaatitaanermullu pisinnaatitaaf-
fiit innuttaasut akornanni illersortuarnissaannik pisussaaffeqarput. Taamaattorli suna-
luunniit oqaatigisinnaatitaaneratut pisinnaatitaaffiliinerunngilaq. Inummulli nammineq
oqaatigisanut oqariartuutigisimasanullu akisussaatitaanissamik pisussaaffiliilluni.
Inooqatigiinnerup aqqani oqariartuutit innuttaasoqatinut innarliisuunnginnissaannik
aammalu oqariartuutit nalunngeqatiginnissutsimut pitsaasumut atassuteqarnissaat
tunngaviussalluni.

Oqaatsit attaveqaqatigiinnermut atortut ima paasineqassapput aviisit naqitat, tamat
oqalliffii, nittartakkat tamanit takuneqarsinnaasut aammalu takkuttussat allat.

Oqaaseq suugaluartulluunniit atorneqarpoq siunissaq eqqarsaatigalugu inuit tamat
takusinnaasaannik attaveqaqatigiittarfiit sannaat aqqi atorneqariaasiilu ukiumiit
ukiumut nikerartarmata. Taamaattorli qulaani oqaatsimut “attaveqaqatigiinnermut
atortut” nassiuarneqarneranut assingusuni pisarlutik.

Oqaatsit isummanik saqqummiussisinnaatitaavoq paasineqassapput inuttut
namminiussuseqarluni qulangersimaneqarani killilersorneqaranilu isummersuutinik
inooqatigiissutsimut innarliutaanngitsunik isummersorsinnaatitaaneq. Tamanna
pisinnaatitaaffiuvoq pisussaaffiunani, taamaattorli isummanik saqqummiussinermi
nalunngeqatiginnissuseq pitsaasoq atorlugu saqqummiussinissaq pisussaaffiulluni.
Nalunngeqatiginnissuseq pitsaasoq tassaavoq inuup eqqarsarnera innarliiniarnermik
tunngaveqanngitsoq.

Oqaatsit taamaattorli eqqartuussivinnut akisussaatinneqarsinnaalluni paasineqassapput,
isummernermi isummersornermiluunniit inunnik naalagaaffinnik oqartussanik
allanilluunniit taakkualu kiffaanngissusaannik innarliisimanermi ajuallatitsisimaner-
miluunniit isummertup isummersortulluunniit naliginnaasumik eqqartuussivimmut
unnerluutigineqarsinnaanera.

Imm. 2-mut

Immikkoortoq 2 ataatsimut isigalugu tusagassiivinnut assigisaannullu soorlu inuit
katerillutik oqallittarfiinut isummersortarfiinut avitseqatigiittarfiinullu oqartussat
killilersuisuunnginnissaannik aalajangersagaavoq. 

Oqaatsit isummersuutinik nakkutilliineq naqisimaneqaranilu saqqummiisinnaanermut
taamaataqaanik killiliinerit ima paasineqassapput, suut isummersuutit inuttut
paasinnenneq naalakkersuinikkut inissisimaffik upperisarsiorneq allallu
tunngavigalugit killilersuutit.

Oqaatsit inatsisitigut eqqunneqanngisaannassapput qulaani nassuiaatigineqartumut
atatillugu Inatsisartunut pisinnaatitaaffiiaapput, tassa isummersuutinik nakkutilliineq
naqisimaneqaranilu saqqummiisinnaanermut taamaataqaanik killiliinerit pillugit
Inatsisartut inatsisaannik atuutsilersitsisoqarsinnaanngisaannassaaq Inatsit Tunngaviu-
soq tunngavigalugu. 

Taamak Inatsisartut inatsisiliorniassappata Naalakkersuisut pisussaaffeqassapput
Inatsisartunut mianersoqqusissallutik, Inatsisissarli atuuttussanngortinneqassagaluar-
pat Eqqartuussiviit tamanna unitsissallugu pisussaaffigissavaat. §§ eqqartuussivinnut
tunngasut nassuiaataat takukkit. 
§ 7, imm. 2 danskisut taaneqartartumut censurimut Kalaallit Nunaanni eqqussin-
ngisaannarnissamik ersersitsivoq.

Imm. 3-mut

Immikkoortoq 3 ataatsimut isigalugu isumaqarpoq innuttaasoq pisinnaatitaaffeqartoq
paasissutissanik ujartuinissaminut. Tamannalu aamma illuatungaani oqartussanut
pisussaaffiliisoq ammasumik ingerlatsinissamut. Pingaartumik inummut pineqartumut
paasissutissa ingerlanneqartut pineqartillugit.

 
§ 8-mut

§ 8 ataatsimut isigalugu inuup imminut oqartussaaffiginerata ataqqineqarnissaanik
allanillu attaveqaqateqarnermi namminiussuseqarsinnaanermik aalajangersaaneruvoq.
Tassa inuit marluk imaluulliit arlaqarnerusut akornanni allakkatigut oqaatitsigut
allatigullu ingerlaartitsineri tusarnaarneqaqqusaanatillu arajutsisaanik immiunneqaq-
qusaanngillat atortorissaarutinut atorneqartunut arajutsititsisumik misissuiffigineqaq-
qusaanatik.

Oqaaseq nakkutigineqarani ima paasineqassaaq inuttaasoq oqartussanit imaluunniit
allanit arajutsitinneqarluni nakkutigineqassanngittoq. Oqaaseq nakkutigineqarani
oqaatsimut nakkutigineqarneq-rup killormuuanik paasineqassaaq. Tamannalu
isumaqarpoq innuttaasumut arajutsititsilluni nakkutiginninneq inerteqqutaasoq.
Taamaattoq immikkoortoq 2 takuuk. Oqaaseq arajutsitsittilluni ima paasineqassaaq
innuttaasoq pineqartoq pineqarnerminik ilisimateqqaarneqarnani iliorfigineqartoq
imaluunniit kissaatiginngisamik iliorfigineqarneq.

 15/ 36

89



Oqaaseq tusarnaarneqaranilu ima paasineqassaaq innuttaasoq attaveqaatitigut atuiner-
mini oqartussanit allanilluunniit arajutsitsinneqarluni tasarnaarneqassanngitsoq.
Tamannalu isumaqarpoq innuttaasumut arajutsititsilluni tusarnaarneqaqqusaanngi-
tsoq. Taamaattoq immikkoortoq 2 takuuk. Oqaaseq arajutsitsittilluni ima paasineqas-
saaq innuttaasoq pineqartoq pineqarnerminik ilisimateqqaarneqarnani iliorfigineqar-
toq imaluunniit kissaatiginngisamik iliorfigineqarneq. 

Oqaatsit attaveqaatitigut attaveqaqateqarnissaminut ima paasineqassapput attave-
qaatitigut suugaluartutigut, najorluni oqaluunnerni, oqarasuaatitigut, allakkatigut,
pappiaqqatigut allatigulluunniit innuttaasoq attaveqaateqartoq.

Oqaatsit illersugaassaaq pisinnaatitaaffeqarpoq ima paasineqassapput innuttaasup
allamik attaveqaqateqarsinnaanera ataqqineqarlunilu innarlutsaaliugassaasoq. Tassa
innuttaasup attaveqaatitigut attaveqartarnerata nakkutigineqaqqusaanngillera tusar-
naarneqaqqusaannginneralu uani pineqarput, tassungalu oqartussanit illersugaanis-
samik pisinnaatitaaffeqarlutik. Taamattoq immikkoortoq 2 takuuk. Illersugaaneq
innuttaasup qulangersimaneqalinnginnissaanut, toqqissisimallunilu attaveqaqateqar-
tarsinnaanissaanut oqartussanit iliuuseqarnerussaaq ingerlaartuartoq, innuttaasup
pisinnaatitaaffiinik illersuineq salliutillugu.

 
§§ 9-22-mut

 
Nassuiaatinik soqanngilaq.

 
 

Kapitali III
Inatsisartut

 
§ 23-mut

Inatsisartut tassaapput Kalaallit Nunaanni Inatsisinik atuuttunik allannguisinnaati-
taasut aammalu Inatsisiliorsinnaatitaasut. Inatsisartut innuttaasunut sinniisaallutik
aalajangersaanermik piginnaatitaaffeqassapput. 

§ 1 immikkoortoq 2-mut nassuiaammi nassuiarneqartoq Inatsisiliornermi Inatsisartut
pisussaaffigissavaat eqqartuussinermik pisussaaffilerneqartunut ersaarissumik inatsisi-
liornissaq, atuutitsisutut pissaanilerneqartunut ersarissunik paatsoorneqarsinnaan-
ngitsunillu sinaakkutissiisassallutik. Pisariaqarfiatigullu inatsisinik nalimmassaasas-
sallutik. Inatsisartullu atuutitsisutut pissaaneqartunut tassa naalakkersuisunut
apeqqusiisinnaassuseqarlutik nakkutilliiuartariaqarnerat aamma pisussaaffiussasoq
aalajangersarneqarpoq. 

Inatsisartut naalakkersuinikkut sinaakkusiorluni inatsisiliornerni Kalaallit Nunaanni
innuttaasunut akisussaapput. Inatsimmullu tunngaviusumut tunngatillugu eqqartuus-
sisunut akisussaallutik. Inatsisartut nalunngeqatiginnissutertik kisimi tunngavigalugu
sulissapput innimiginarluinnartuullutillu, tassa qulangerlugit aalajangiitinniarneqaq-
qusaassanngillat.

Oqaatsit inuit qinigaat pillugit nassuiaat § 26 immikkoortumut siullermut nassuiaammi
takuuk.

Oqaaseq inatsisiliortussaatitaasut § 1 immikkoortoq 2-mi oqaatsit Inatsisiliortus-
saatitaaneq Inatsisartuniippoq pisinnaatitaaffiligaanertulli aamma pisussaaffiliivoq.
Inatsisartut inatsisiliami eqqortumik paasineqarnerinik, eqqortumik atuutsinneqarneri-
nik aammalu eqqortumik paasissutissiissutigineqarnerinik nakkutiginnittussaatitaas-
sasut, pisariaqarfiatigullu inatsisinik nalimmassaasassallutik. Inatsisartullu atuutitsi-
sutut pissaaneqartunut tassa naalakkersuisunut apeqqusiisinnaassuseqarlutik nakkutil-
liiuartariaqarnerat aamma pisussaaffiussasoq aalajangersarneqarpoq. Inatsisartunut
ilaasortaaneq inuiaqatigiinnit qinigaanikkut suliassaqartitaanermik pisussaaffiuvoq.

 
Imm. 2-mut

Immikkoortumi 2-mi Inatsisartunut qinersisarnerup qinerseriaatsillu atorneqartussap
suussusaa aalajangersarneqarput. Inatsisartunut qinersineq ataatsimut pineqarpoq,
inuillu qinersisinnaasut qinigaasinnaasullu pillugit aalajangersagaq § 26-imiilluni.
Inatsisartunut ilaasortanngorniaraanni, tamanna aatsaat Kalaallit Nunaanni qinersi-
sinnaatitaasut qinersineratigut tangilerneqarsinnaavoq. Tamannalu tunngaviliivoq
Inatsisiliornikkut inuit qinigarinngisaannik Inatsisartunut ilaasortanngortoqarsinnaan-
ngittoq.

Oqaatsit Inatsisartunut ilaasortassat Inatsisartunut qinersinermut qinigassanngortis-
simasut. Maluginiarneqassaaq oqaaseq ilaasortassat-ni pineqarnat pisortatigoortumik
qinersinissamut qinigassatut sassarsimasuuneq, tamannali Inatsisartunut ilaasortan-
ngornissamik isumaqanngilaq, tassa Inatsisartunut ilaasortanngorneq Inatsisartunut
Qinersinerup inernera qinigaasinnaanerullu Inatsisartuni misilinneqarnissaa kisimik
Inatsisartunut ilaasortanngornissamut aalajangiisuusussaammata.

Oqaaseq naliginnaasumik imaraa oqartussat Inatsisartunut qinersinermik qinersisin-
naatitaasunut tamanut periarfissiisumik suliaqartassasut. 

Oqaaseq isertortumik inuup qinersinermini qinikkami isertuussinnaanissaa, toqqaan-
narlu allat aqqutiginagit qinikkami qinersinnaanissaa oqartussat nakkutigisaannik
illersugaannillu ingerlanneqartassasoq. Inuup inuttut qinersinermini namminiussuse-
qarnerata innarlitsaalinissaa oqartussanit qulakkeerneqartassasoq, inuullu kisimi
qinikkami nalunnginnissaanik allanullu isertuussinnaaneranik pisinnaatitaaffia illersor-
neqassasoq. Oqartussat, Innuttaaqatit allallu avatangiisiniittut inuup qinersinerata
inerneranik paasiniaanissamut pisinnaatitaaffeqalinngisaannassapput. 
 
Oqaatsit toqqaannartumillu qinersinikkut iinuup qinersinermini inuk qinerniakkani
imaluunniit qinigassanngorteqatigiit Inatsisartunut ilaasortassanut akuusoq aqqatigut
toqqarlugu qinersivimmut nalunaarutigisassavaa. Tamannalu oqartussanut pisussaaf-
filiisoq siuliani taaneqartut tunngavigalugit qinersinermi sinaakkutissiinissamik.

Oqaatsit ukiunut sisamanut qinerneqartassapput ima paasineqassapput, Inatsisartunut
qinersinermit sivisunerpaamik ukiut sisamat tulliuttut inatsisartunut ilaasortaasinnaa-
nermik qinerneqartut pisussaaffilerneqarsinnaasut. Imaappoq ukiut sisamat sinnerlugit
inatsisartunut ilaasortaasoqarfinnaanngitsoq. Oqaaseqatigiit Inatsisartunut ilaasorta-
nut pinngitsoornani ukiuni sisamani ilaasortaasinnaanermut pisinnaatitsissusiinngilaq. 

 
Imm. 3-mut

Inatsisartut qulangersimaneqaratik nalunngeqatiginnissusertik aallaavigalugu sulisin-
naanissaat qulakkeerniarlugu Inatsisartunut ilaasortat sakkortusisamik illersugaanis-
saannik tunngaveqarpoq. Inatsisartunut ilaasortap nalunngeqatiginnissusaata innar-
litsaalinissaa sakkortusisamik illersugaassaaq. Kinaluunniit Inatsisartut ulorianartor-
siortinneqannginnissaannik kiffaanngissusiannilluunniit innarliisoq pinerluttuleriner-
mut inatsit malillugu pineqaatissinneqarsinnaavoq.

Imm. 4-mut

Inatsisartunut ilaasortat nalunngeqatiginnitsutsimik tunngaveqartumik sulinissaannik
pisinnaatitaaffiulluni pisussaaffiullunilu aalajangersagaavoq. Inatsisartunut ilaasortaq
ilaasortaqatiminit taassuma avataaneersumilluunniit qulangerneqarluni sulisinneqar-
sinnaanngittoq. 

Oqaaseq sulinermini Inatsisartutut atuunnermi suliarineqartut Inatsisartut ilaasor-
taanermik tunngaveqartut tamarmik paasineqassaaq.

Nalunngeqatiginnissusertik kisiat tunngavigissavaat ima paasineqassapput, Inooqati-
giinnerup aqqani oqariartuutit innuttaasoqatinut innarliisuunnginnissaannik aammalu
oqariartuutit nalunngeqatiginnissutsimut pitsaasumut atassuteqarnissaat tunngavius-
sasoq.

Imm. 5-mut

Immikkoortoq Inatsisartunut ilaasortanut Inatsit Tunngaviusumut ilumoornissamik
ataqqinninnissamik malinninnissamillu neriorsuinissamik pisussaaffiliinermik aalaja-
ngersagaavoq. 

Oqaatsit kinaluunniit ilaasortanngorlaaq qinigaanini akuerineqaannariarpat ima paasine-
qassapput, Inatsisartunut qinersinerup kingorna qinigaasut tamarmik qanorluunniit
Inatsisartunut ilaasortaasareersimagaluaraanni Inatsisartunut qinersinerup kingorna
qinigaasinnaaneq misilinneqareerata kingorna.

Oqaatsit Inatsit Tunngaviusoq maleruarniarlugu persuarsiornartumik neriorsuissaaq
ima paasineqassapput, Inatsit Tunngaviusoq maleruarniarlugu neriorsuineq ingerlan-
neqartassasoq. Tamannalu persuarsiornartumik ingerlanneqartassasoq. 

 
Imm. 6-imut

Ataatsimut isigalugu Inatsisartut aalajangiissinnaassuseqarlutik ataatsimiissinnaa-
nerannut tunngassuteqarpoq. 

Imm. 7-mut

Ataatsimut isigalugu Inatsisartut ataatsimiinnerisa tamanit najuuffigineqarsinnaanis-
saat ammasuunerilu aalajangersarneqarput.

 
Imm. 8-mut

Immikkoortoq una Inatsisartut sulinerminnut ataatsimiittarnerminnut ataatsimiitsita-
liaqarnerminnullu suleriaasissaminni aalajangersaanissaannut pisussaaffiliisuuvoq.
Taassumalu imarissavai Inatsisartut ataatsimiititaliaasaluilaasortaqarnissaat suleriaa-
sissaallu pillugit aamma torersumik pissuseqarnissamik aalajangersakkat ersarinneru-
sut.  

§ 24-mut

Inatsisartut taamaallaat atuuffeerukkallartinneqarsinnaapput qinersinerup suaarutigi-
neqarneratigut, nutaamik qinersinerup inernerata takkunnissaata tungaanut. Inatsisar-
tut qinersineq pillugu inatsisiliorsinnaapput, imaluunniit Naalakkersuisut Siulittaasuat
qinersinermik nalunaaruteqarsinnaatitaavoq. 

§ 25-mut

§ 25 ataatsimut isigalugu inatsisartunut qinersisinnaatitaanermut tamatumalu malitsigi-
saanik qinigaasinnaatitaanermut aalajangersaaneruvoq. Inatsimmik uannga eqquuti-
tsisoq kinaluunniit Inatsisartunut qinersinermi qinerseqataasinnaatitaassaaq.

 
Imm. 1-mut

Oqaatsit 18-inik ukioqalersimasoq ima paasineqassapput, inuk inunngornerminit ukiuni
18-ini inuusereersimasoq. Apeqqut tamanna innuttaasunit isummerfigineqar-
tariaqartutut isigineqarpoq. 18-inik ukioqalersimaneq sumit aallaaveqarnersoq misis-
sorneqarsimavoq, taamaattoq annerusumik isumalioqatigiissitat ukiumik aalajangersi-
masumik Inatsit Tunngaviusumi allassimasoqarnissaa aalajangersaaviginngilaat.
Tamanna annerusumik misissoqqinneqarumaartoq innersuussutigineqarpoq. 

Oqaaseq nammineersinnaajunnaarsitaasimanngikkuni ima paasineqassaaq, inuk nam-
mineersinnaatitaanerup ukiuanik naammassinnissimasoq taamaattoq peqqissutsikkut
nammineersinnaassutsimik pigisaqanngitsutut nakorsamit nalilerneqarsimasoq. 

Oqaatsit Inatsisartunut qinersisinnaatitaavoq ima paasineqassapput, inuit inatsimmik
uannga piumasaqaatinik naammassinnittut § 23 immikkoortoq 2 malillugu Inatsisar-
tunut qinersisinnaatitaapput. 

Imm. 2-mut

Kinaluunniit § 25 imm. 1-imi piumasaqaatigineqartut naapertuuppata Inatsisartunut
qinigaasinnaatitaavoq.

Ataatsimut isigalugu Inatsisartunut qinigaasinnaatitaanermut tunngassuteqarpoq.
Qinigaasinnaatitaaneq pisinnaatitaaffivittut atuutilissaaq aatsaat § 25 imm. 3 naam-
massineqarpat. 

Oqaatsit Inatsisartunut qinigaasinnaatitaavoq ima paasineqassapput, inatsisartussatut
qinigassanngortissinnaallutillu qinigaasinaatitaapput § 25-imi imm. 3-mi piumasaqaatit
naammassineqarpata. 

Imm. 3.-mut

Ataatsimut isigalugu Inatsisartunngornissamut naleqqunneq pillugu apeqqut aalaja-
ngersarneqarpoq. Tassanilu Inatsisartut pissaanernit allanit, tassa Naalakkersuisunit
aammalu Eqqartuussivinnit akuliuffigineqaratik Inatsisartunut qinigaasup Inatsisartu-
nut ilaasortaasinnaanera pillugu aalajangersaasussaatitaassapput. Taama pisussaaffil-
iineq Inatsisartuni ataatsimiitsitaliamit kisimi alajangersarneqarsinnaasuussanngun-
ngisaannartinneqassaaq, Inatsisartut ataatsimoorlutik aalajangersagassarissavaat. 

Oqaatsit Inatsisartut nammineerlutik aalajangigassaraat ima paasineqassapput, Inatsi-
sartunut qinigaasut pineqaatissinneqarsimagunik il.il. Inatsisartunut ilaasortaanissamut
naleqqukkunnaartitsisunik, taava Inatsisartunut qinigaasut akunnerminni aalajanger-
sartassavaat pineqartoq Inatsisartunut ilaasortanngortinneqassanersoq imaluunniit
ilaasortanngortinngitsoorneqassanersoq. Taama pisinnaatitaaffik Naalakkersuisunit
Eqqartuussivinniillu akuliuffigineqarsinnaanngilaq.

Imm. 4-mut

Ataatsimut isigalugu Inatsisartunut ilaasortat Inatsisartunut ilaasortaanermminnit
tunuarniuteqarsinnaanerisa aalajangerneqartarneranut, Inatsisartunullu ilaasortaaner-
mit sulinngiffeqarnissamut aalajangiisinnaassuseqarnermut tunngasuuvoq. 

Inatsisartut Inatsisartunut ilaasortap Inatsisartuni ilaasortaanerminik tunuarniutaa
imaluunniit sulinngiffeqarnissamik qinnuteqaataa akuerineqassanersoq akuerineqas-
sannginnersorluunniit Inatsisartut kisimik aalajangertassavaat.

§ 26-mut

Ataatsimut isigalugu Inatsisartut ataatsimiiffiisa avataani pisariaqarfiatigut Inatsisartut
sinnerlugit isummertartussanik Ataatsimiitsitalianik Inatsisartut pilersitsisarnissaannik
aalajangersagaavoq. 

Oqaatsit Inatsisartut ataatsimiitsitalianik pilersitsisassapput ima paasineqassapput, Ina-
tsisartut apeqqutini assigiinngitsuni itisuumik misissuisussanik ataatsimiitsitalianik
pilersitsisassasut. Tamanna Inatsisartut ataatsimiinneranni aalajangersarneqartassaaq. 
Inatsisartut ataatsimiinnerisa avataani sulisinnaatitaaneq Inatsisartut suleriaasertik
aqqutigalugu aalajangersarsinnaassavaat. Taamaattoq immikkoortut tullii takukkit.

Imm. 2-mut

Ataatsimut isigalugu Inatsisartut aningaasaqarnermut ataatsimiitsitaliaqannissaannut
tunngavoq. Tamannalu Inatsisartut ataatsimiinnerisa avataanni Naalakkersuisut ani-
ngaasanik naatsorsuutiginngisamik atuissatillugit akuersisartutut itigartitisartutullut
atuuffeqassaaq. 

Oqaaseq aningaasaqarnermut ataatsimiitsitaliaqassapput ima paasineqassaaq, Inatsisar-
tut aningaasanut inatsisaannut tunngatillugu itisiliisumik misissuisussaq, taassumalu
avataatigut Naalakkersuisut aningaasanik atuinissaminnik akuerineqarnissaminnik
qinnuteqartarfissaat.
Inatsisartut pinngitsoornatik ukioq kaajallallugu ataatsimiittartussamik aningaasaqar-
nermut ataatsimiitsitaliaqassapput.

Oqaatsit aningaasanik atuinissanut Inatsisartut akuersissutigisimanngisaannut ima paasi-
neqassaaq, aningaasanut inatsisip iluani akuersissutigineqareersimanngitsumik Naalak-
kersuisut aningaasanik atuisariaqalerfimminni pisussaaffeqartut Inatsisartut aningaa-
saqarnermut ataatsimiitsitaliaannut akuersissummik aalleqqaartarnissaminnik. 

Oqaatsit Inatsisartut ataatsimiinnerisa avataanni Inatsisartut ataatsimiinneri tassaapput
inatsisartut inimi ataatsimi katerillutik aalajangersaaneri. Ataatsimiinnerit avanaani
pineqarput ullut Inatsisartut ataatsimiiffiginngisaat avissaarlutillu qimaqqavigisarta-
gaat. 

Oqaatsit Inatsisartut sinnerlugit akuersigallarsinnaatitaapput ima paasineqassapput,
Inatsisartut sinnerlugit akuersissummik Naalakkersuisut aningaasanik atuinissaannut
tunniussaqarsinnaasut Inatsisartut ataatsimiinnerminni akuersissummik kingumut
tunniussinissaasa tungaanut. Tamannalu aamma isumaqartoq Aningaasaqarnermut
ataatsimiitsitaliaq itigartitsinissamik pisinnaatitaaffeqartoq.

§ 27-mut

§ 27 ataatsimut isigalugu Inatsit inatsisitut atuutilissaguni pinngitoornani naammas-
sisassai aalajangersarneqarput. 

Oqaatsit inatsisissaatut siunnersuutinik aamma aalajangiiffigisassatut siunnersuutinik
Inatsisartunut saqqummiussisinnaatitaapput ima paasineqassapput, Inatsisissatut siun-
nersuusiornermi Inatsisissatut siunnersuutinik saqqummiussinissamut Inatsisartut
piumasaqaataannik naammassinnissimasunik Inatsisartunut oqaluuserisassatut
saqqummiussisinnaatitaasut. Pineqartut avataatigut allat Inatsisissatut siunnersuutinik
saqqummiussisinnaatitaanngillat. 

Imm. 2-mut

Ataatsimut isigalugu Inatsisartut Inatsisaat Inatsit Tunngaviusumit qulliussanngittoq
aalajangersaaneruvoq. 

Oqaatsit Inatsit Tunngaviusumi killiliussat iluanniissapput ima paasineqassapput, Inatsi-
sartut Inatsisaat Inatsit Tunngaviusup pisinnaatitsissutaata iluini kisimi pisinnaasoq.
Tamanna eqquutsinneqanngippat Eqqartuussiviit Inatsisartut Inatsisaat atuutinngitsoq
nalunaarutigisussaatitaavaat. 

Imm. 3-mut

Ataatsimut isigalugu Inatsisissatut siunnersuutit tamanit takuneqarsinnaasuunissaan-
nik aaneqarsinnaasuunissaannillu aalajangersaaneruvoq. 

Imm. 4-mut

Ataatsimut isigalugu Inatsisartut Inatsisaata atuuttussanngortinneqarneranik pisin-
naatitsissusiinermik aalajangersagaavoq.

Oqaatsit inaarutaasumik akuersissutigineqannginnerani ima paasineqassaaq, Inatsisar-
tut pingasoriarlutik Inatsisartut inatsisissaattut siunnersuummut akuersinertik nalu-
naarutigisimassavaat inaarutaasumik akuersissutiginnittoqannginnerani. Inatsisartunut
ilaasortat inaarutaasumik akuersissutiginninneri tamanit takuneqarsinnaasuussapput.

 
Imm. 5-imut

Ataatsimut isigalugu inatsisartut inatsisissaattut siunnersuutit pinngitsooratik Inatsi-
sartunit pingasoriarlutik misilinneqartarnissaannik aalajangersagaavoq.

§28-imut

Ataatsimut isigalugu innuttaasut sinnerlugit pisortat ingerlatsinerannik nakkutigin-
nittussamik peqarnissaanik aalajangersaaneruvoq. Pisortat ingerlatsinerminni aalaja-
ngiisarnerinut nakkutiginninneq pingaartumik Naalakkersuisut kommunillu ingerla-
tsinerisa inatsisitigut ingerlanerat nakkutigissallugu. Inatsisartut ombudsmandimik
toqqaasassapput.
Oqaaseq Ombudsmandi nunarsuarmiooqatigiinnit taama taaguuteqartinneqartarmat,
taama taaguuteqartiinnarneqassasoq siunnersuutaavoq. 

Oqaatsit naalagaaffiup kommunillu ima paasineqassapput, pisortat ingerlatsineri
naalakkersuinikkut aalajangersaaviusut tamarmik ingerlatsiviillu inatsisitigut sinaak-
kuserneqarsimasut tamarmik.
Oqaatsit ingerlatsinerannik nakkutiginnittussamik ima paasineqassapput, oqaatsit
siuliini nassuiarneqartut inatsisitigoortumik ingerlatsinerat nakkutigissallugu eqqortu-
millu ingerlatsinersut misilittassallugu.

Imm. 2.-mut

Ataatsimut isigalugu Ombudmandip nakkutigisaminut ingerlatsinerminullu naalakker-
suinikkut pituttugaannginnissaanik aalajangersaaneruvoq. Aalajangersaasartunullu
akisussaanani innuttaasunut akisussaalluni. 

Imm. 3.-mut

Ataatsimut isigalugu Inatsisartut sulilersitsisartuugamik aamma soraarsitsisin-
naanermik pisinnaatitsissuserneqarput. Inatsisartut Inatsisinut ataatsimiitsitaliaata
nakkutigissavaa Ombudsmandip atorfimminik nakkutiginnillunilu ataqqinnillunilu
pituttorsimasuunani nakkutiginninnera. Takkulu eqquutsissinnaanngippagit inatsisar-
tut pisinnaatinneqartut allamik toqqaassallutik. Tamanna isumaqanngilaq inatsisartut
iluarisaannarminnik soraarsitsillutillu nutaamik toqqaasassasut. Imm. 1.-imimi piuma-
saqaatit eqquutsittussaavaat.

Kapitali IV
Naalakkersuisut

 
§29-imut

Ataatsimut isigalugu Naalakkersuisut suunerinik aalajangersaaneruvoq. Naalak-
kersuisut tassaasut Inatsisinik atuutitsisussaatitaasut, soorlu tamanna §1 imm. 2.-p
nassuiaatitaani nassuiarneqartoq.

Imm. 2.-mut

Ataatsimut isigalugu Naalakkersuisut Siulittaasuata Naalagaaffimmi qullersaanernis-
saanik aalajangersaaneruvoq. Naalagaaffiup qullersaata suliassaraa, nunani allani
naalagaaffiit qullersaannik naapeqateqartarneq, naapinnerit qullasinnersaat, peqataaf-
figisassallugu nunatsinnilu naalagaaffiit qullersaannik tikeraartoqartarnermi aaqqissui-
suusuusarluni. Taamatuttaaq inatsisit Naalagaaffiup qullersaatut atuuttussanngortit-
tarlugillu atuuttuunerinik nalunaarutiginnittartuussaaq. Naalagaaffiup qullersaatut
atorfik innimiginarluinnartuussaaq mianeralugu atugassaq.

Imm. 3.-mut 

Ataatsimut isigalugu Naalakkersuisut inuiaqatigiit sinniisaannit Inatsisartunit toqqa-
gaanerannik, taakkunanngalu naalakkersuinikkut atuukkunnaarsinneqarsinnaaneran-
nik tunngavoqarpoq. Tatiginninneq atuutitsilernermi tunngaviussaaq. Tatiginnikkun-
naarneq pillugu nassuiaatit §32-imi nassuiaatini takukkit.

Imm. 4.-mut

Ataatsimut isigalugu naalakkersuisut naalakkersuinikkut ingerlataminni qullersaallutik
akisussaasuunerannik aalajangersaaneruvoq. Akisussaanermut aalajangersaanerit ina-
tsisartunit inatsisiliornikkut aalajangersarneqartassapput. Inatsisitigut akisussaatitsineq
pillugu aajanganersakkit pillugit nassuiaat §31.-p nassuiaatitaani takuuk.

Imm. 5.-mut

Ataatsimut isigalugu aningaasanut inatsiseqarnermut tunngavoq. Naalakkersuisut
Inatsisitigoortuunngitsumik ingerlatsinerminni aningaasanik atuisinnaanngitsut tassani
aalajangersarneqarluni. Taama aalajangersaanerup tunngavigaa Naalakkersuinikkut
aningaasaqarnermik pissaanermik tamakkiisumik pissaanerit aggulunneqarsimasut
ilaannaat pigisaqalissanngitsut. Tassa Naalakkersuisut aningaasanik atuinissaat Inatsi-
sartut Aningaasanut Inatsisaannit sinaakkutaqassaaq, imaluunniit pisariaqarfiatigut
Inatsisartut aningaasanut ataatsimiitsitaliaanit akuersissutigineqarallartumik atuinis-
samik pisinnaatinneqarsinnaallutik.

 
Imm. 6.-imut

Ataatsimut isigalugu Naalakkersuisut Siulittaasuata qaqugukkulluunniit Inatsisartunut
qinersinissamik suaaruteqarsinnaaneranik aalajangersaaneruvoq. Tamanna tunngave-
qarpoq Inatsisartut Naalakkersuisullu imminnut nakkutigeqatigiinnissaannik anersaa-
qarnermit. Tassa Inatsisartut Naalakkersuisunik atuukkunnaarsitsisinnaapput, aamma
Naalakkersuisut Siulittaasuata Inatsisartunut ilaasortat qinersinikkut inuiaqatigiinnit
misilinneqarnissaannik pisinnaatitsissuteqarluni. 

§30-mut

Ataatsimut isigalugu Naalakkersuisut siulittaasuata Inatsisartunut qinigaasut siulliit
31-it akornannit toqqarneqartarnissaanik piumasaqaateqarnermik aalajangersaaneru-
voq. Tassa qinersinerup kingorna Inatsisit malillugit Inatsisartunut qinigaasut 31-it
akornannit Naalakkersuisut Siulittaasuat toqqarneqartassasoq. Naalakkersuisut
Siulittaasuat Inatsisartunit sulinngiffeqartassanngilaq.

Imm. 2.-mut

Ataatsimut isigalugu kikkut Naalakkersuisunik qinersisinnaatitaanerannik aalajanger-
saaneruvoq. Inatsisartut kisimik Naalakkersuisunik toqqaasassapput. Tassa inuiaqati-
giit qinigaattut Inatsisartut inuiaqatigiit sinnerlugit Inatsisinik Atortitsisussanik Naala-
kkersuisunik qinersisassapput. Naalakkersuisunut ilaasortassatut qinigaasut, Naalak-
kersuisut Siulittaasuat minillugu Inatsisartunut qinigaasimanissamik piumasaqaate-
qarfigineqanngillat. Tassa Inatsisartut qinigaattut Naalakkersuisut ataattuussapput,
soorlu Inatsisartut tassaasut Inuiaqatigiit qinigaat.

 
Imm. 3.-mut

Ataatsimut isigalugu Naalakkersuisut Siulittaasuata oqartussaaffinnik
Naalakkersuisunut ilaasortat amerlassusaannillu qanorlu sulianik agguaassinissamik
oqartussaaffimmik tigummiartuuneranik aalajangersaaneruvoq. Naalakkersuisut
amerlassusaat aalajangersimasumik Inatsisartutulli Inatsisini Tunngaviusuni
aalajangersagaassanngilaq. Oqartussaaffiit suliassallu allat agguataarnerittaaq
Naalakkersuisut Siulittaasuata aalajangersartassavai.

Imm. 4.-mut

Ataatsimut isigalugu Inatsisinut Tunngaviusumut maniguukkumanermik malinnik-
kumarnermik malititsiumanermillu neriorsuinermik persuarsiornartumik ingerlatsi-
nissamik aalajangersaaneruvoq. 

Imm. 5.-imut

Ataatsimut isigalugu Naalakkersuisussatut innersuunneqartup Naalakkersuisunut
ilaasortanngornissamut qinigaasinnaassusaata nalilersorneqartarnissaanik aalajanger-
sagaavoq. Tassanilu Inatsisartut naliliisussaatitaapput Naalakkersuisunut Ilaasortaa-
nissamut inuup pineqartut qinigaasinnaassusianik. 

§31-mut

Ataatsimut isigalugu Naalakkersuisunut ilaasortaq ingerlatsinermini Inatsisitigut
akisussaanera aalajangersarneqarpoq. 

Imm. 2.-mut

Ataatsimut isigalugu Naalakkersuisut ingerlatsinerminni inatsisinik unioqqutitsisima-
sutut pasineqarunik unnerluutigineqarsinnaanerat aalajangersarneqarpoq. Naalakker-
suisut Inatsisit malittussaatitaavaat, inatsisillut allanngortariaqalersimappata Inatsisar-
tut inatsisiliorneratigut aatsaat allanngortinneqarsinnaallutik. Naalakkersuisut Inatsisit
unioqqutillugit ingerlateqqusaanngillat. Inatsisit unioqqutillugit ingerlatsisoqarsimap-
pat Naalakkersuisut imaluunniit Naalakkersuisunut ilaasortap ilisimasaanik Naalak-
kersuisut imaluunniit Naalakkersuisunut ilaasortaq pisumut akisussaatinneqartus-
saapput pineqaatissinneqarsinnaallutillu.

Imm. 3.-mut

Ataatsimut isigalugu Imm. 2. tunngavigalugu suliassanngortitsinermi suliaq Eqqartuus-
sivinnit suliarineqartassasoq aalajangersagaavoq. Tassa Naalakkersuisut Inatsimmik
unioqqutitsisimasutut pasineqarnerminni Inatsisartunut akisussaanerat atuukkunnaar-
luni Eqqartuussivinnut akisussanngortineqassapput. §32-ili tunngavigalugu Inatsisartut
Naalakkersuisunut akisussaatitsisinnaapput, taamaattoq naalakkersuinikkut tamanna
akisussaatitsinerussalluni.

§32-imut

Ataatsimut isigalugu Inatsisartut Naalakkersuisunut ilaasortamik tatiginnikkunnaar-
sinnaanerannik aalajangersagaavoq. Inatsisartut naliginnaasumik amerlanerussute-
qartut Naalakkersuisunut ilaasortamik tatiginnikkunnaarpata tamannalu Inatsisartuni
taasissutigineqarpat, Naalakkersuisunut ilaasortaq tatigineeruttoq ingerlaannartumik
Naalakkersuisunut ilaasortaajunnaassaaq. 

Imm. 2.-mut

Aalajangersarneqarpoq Imm. 1. malillugu tatiginninnginnermik taasititsisoqarpat
taasissutigineqartorlu Naalakkersuisut Siulittaasorippassuk, Taasineq Naalakkersuisu-
nut tamanut atuutissasoq. Tassa Naalakkersuisut tamarmik atuukkunnaassasut Naa-
lakkersuisut Siulittaasuat Inatsisartunit takigineeruppat. Taamaattorli Naalakkersuisut
Siulittaasuata tatiginninnginnermik taasissutigineqannginnermini Inatsisartunut qiner-
sinissaq nalunaarutigisinnaavaa.

Imm. 3.-mut

Aalajangersarneqarpoq Inatsisartunut qinersinissamik suaaruteqartoqarpat, Naalak-
kersuisunut ilaasortaasut Nutaanik Naalakkersuisuninnissaata tungaanut oqartussaaf-
figisaminnut akisussaasuussasut, taamattoq Naalakkersuinikkut nutaanik aalajanger-
saasinnaassanatik.

Kapitali V
Kommunit namminersortuunerat

§33-imut
 

Ataatsimut isigalugu Kalaallit Nunaanni kommuneqarnermik toqqammavik aalaja-
ngersarneqarpoq. Nunap immikkoortuani innuttaasut naalakkersuinikkut oqartus-
saaqataanerisa ingerlatsinermi tunngaviunissaannik aalajangersaanerulluni. 

Imm. 2.-mut

Kommunalbestyrelseqarnissaq inuit qinigaannik kommunip susassaqarfiini aalajanger-
saalluni ataatsimiittartussamik aalajangersarneqarpoq.

 
Imm. 3.-mut

Kommunerisap iluani akileraarummik kommunimi aningaasartuutigut matussutitut
atorneqartussamik Kommunalbestyrelsit pilersitsisinnaatitaanerannik aalajangersaa-
neruvoq.

§34-imut

Ataatsimut isigalugu kommunalbestyrelsimut qinigaaffiup sivisussusaanik aalajanger-
saaneruvoq. Tassa sivisunerpaamik kommunalbestyrelsimut qinigaaffik ukiuni sisama-
ni ingerlanneqarsinaavoq, ukiulli sisamanngortinnagit nutaamik qinersisoqartassalluni.

 
Imm. 2.-mut

Ilaasortaaffiit qinersisut amerlassusaannut naleqqersorlugit inississorneqartarnissaat
aalajangersarneqarluni.

§35-imut

Ataatsimut isigalugu kommunalbestyrelsimut qinigassanngortissinnaanermut qinersi-
sinnaanissamut aalajangersarneqarpoq. Kalaallit Nunaanni innuttaassuseqartoq,
najugaqartoq imaluunniit akileraartartoq kommunerisamini qinersisinnaatitaavoq.
Tassa kommunerisami najugaqartariaqarpoq qinersisinnaassagaanni, taamaallaallu
kommunerisami qinigassanngortittumik qinersisinnaatitaalluni.

 
Imm. 2.-mut

Qinigassanngortinniartoq nammineerluni qinigassanngortinnermik nalunaaruteqartas-
saasoq aalajangersaaneruvoq. Allat allat sinnerlugit qinigassanngortitsisinnaanngillat.

Imm. 3.-mut

Qinigaasinnaassutsip misilinneqartarnissaa pillugu aalajangersagaavoq. Tamannalu
inatsisitigut aalajangersarneqartassasoq aalajangersagaalluni.

Kapitali VI
Eqqartuussiviit aamma eqqartuussiveqarneq

 
§§ 36-42

Naalakkersuisaatsit pillugit suleqatigiissitaliaq imaluunniit isumalioqatigiissitaq tamak-
kiisuullutik, inatsimmut tunngaviusussamut missingiummi eqqartuussiveqarnermut
kapitali pillugu inaarutaasumik aalajangiinerit angumerinngilaat. Kalaallit Nunaanni
eqqartuussiveqarneq pillugu aalajangersakkanut isumaliutersuutissat ilaannik siunner-
suuteqarnissaq pillugu allakkiamik piniarnissaq 2022-p naanerani allattoqarfimmut
suliakkiissutigineqarpoq. 

Allattoqarfiup nunatta eqqartuussisuanik Kirsten Thomassenimik, nunatsinni illersui-
sumik Finn Meinelimik kiisalu Politiit pisortaannik Bjørn T. Bay-imik ataatsimeeqa-
teqarnerit aallartippai – taakkua pingasut tamarmik inatsimmut tunngaviusussamut
missingiummut eqqartuussiveqarnermut aalajangersakkanut tunngatillugu suliassaqar-
fimminni ilisimasaminnik immersueqataaniarlutik akueraat.

Suliassaq imaalerpoq:
•      Kalaallit Nunaanni eqqartuussiveqarneq ullumikkut qanoq aaqqissuussaanersoq
•      Tiguinnakkanik eqqartuussisoqartarneq pillugu ilisimasanut tunngaviusut,
ilanngullugit iluaqutissartaasut ajoqutissartaasullu

• Kalaallit Nunaanni eqqartuussiviit iluanni siunissami anguniagassat suusinnaappat
• Kalaallit Nunaanni immikkut eqqartuussivimmik (naalagaaffimmi eqqartuussivik)
pilersitsinissaq pisariaqarnersoq

2023-mi februaarip aallartinnerani allakkiat marluk allattoqarfimmi tiguneqarput; aap-
paa nunatta eqqartuussivianit Kirsten Thomassenimit, nunatsinni illersuisumit Finn
Meinelimit ilalerneqartoq kiisalu politiit pisortaannit Bjørn T. Bay-imit. Allakkiat
taakkua ilanngussaq 9-tut aamma 10-tut ilanngunneqarput aammalu ilanngussanut
takussutissiami tamakkiisuullutik atuarneqarsinnaallutik.
Taamaattumik eqqartuussiveqarneq pillugu kapitalimi aalajangersakkat inatsit
tunngaviusussaq pillugu isumalioqatigiissitap tamarmiusup nassuiagarinngilai, kisianni
inatsimmut tunngaviusussamut missingiut tamaat pillugu oqallinnerup ingerlaqqin-
neranut ilaanerulluni. 

Kapitali VII
Nunanut allanut politikkimut nunanullu tamalaanut tunngasut

 
§ 43-mut

Taaguut ”Nunanut tamalaanut tunngasut” taaguutip ”Nunanut allanut politikki”
atornissaanut taarsiullugu atorneqarpoq. ”Nunanut tamalaanut tunngasut” atituneru-
sunut taaguutaavoq, nunanut allanut politikkiinnarmiit, taaguummi pineqartumiit,
allanik imaqartinneqarsinnaalluni. Tamanna aalisakkat aalajangersimasut pillugit
nunani tamalaani pisortat ingerlatsinerannut tunngassuteqarsinnaavoq, tamanna nuna-
ni tamalaani peqqinnissaq, silap pissusaanut politikki, ilisimatusarnermi suleqatigiin-
neq, ilinniartitaanermi suleqatigiinneq, kulturikkut suleqatigiinneq, assartuinermut
politikki assigisaallu tamarmik nunani allani politikkimut ilaasinnaasut, kisianni
tassungaannaq killeqanngitsut, pillugit suleqatigiinnermut tunngassuteqarsinnaavoq.
Naalakkersuisunut ilaasortat suliassaqarfinnut akisussaasuusut pineqartut, nunani
tamalaani naalakkersuisunik suleqateqarneq pineqartillugu, tamarmik immikkut
suliassaqarfinni ataasiakkaani tunngaviusumik akisussaaffeqassapput.

Naalakkersuisut naalagaaffinnik allanik, kattuffinnik assigisaannillu aammalu naala-
gaaffiit nunani tamalaani kattuffimmi imaluunniit naalagaaffiit pisussamut ataatsimut
katitigaallutik, ataatsimoortuuppata, nunanik arlalinnik suleqatigiit marluk akornanni
isumaqatigiissutinik isumaqatigiissuteqarsinnaapput. 

Soqutigisaqaqatigiiffiit assigisaalluunniit, nunani allani soqutigisaqaqatigiiffinnut
nunani tamalaani isumaqatigiissutini ilaasut, § 43-mi pineqartunut ilaatinneqanngillat.
Kattuffiit taamaattut taamaattoq nunap inatsisaannik nunanilu tamalaani pisus-
saaffinnik suli malinnittussaapput.

Imm. 2-mut

Naalakkersuisut nunani tamalaani isumaqatiginninniarnerni isumaqatigiissutinilu
ilaappata, pingaaruteqartunut tunngavissarititaasut tunngaviusut malinneqartussaap-
put. Tamanna suleqatigiit marluk akornanni imaluunniit nunanut arlalinnut atatillugu,
taamaaliornermi isumaqatigiissutit pingaaruteqarpata, isumaqatiginninniarnerit aallar-
tinnissaannut isumaqatigiissuteqarnissamullu Inatsisartut akuersinissaat piniarneqas-
salluni. Matumani siunertanut nalunaaruteqarnerit assigisaallu pineqanngillat, kisianni
isumaqatigiissutit inatsisitut isikkullit annertunerusumik aningaasaqarnikkut sunniute-
qartussat aamma/imaluunniit tunngaviusumik politikkinik allanngortitsinissamik mali-
tseqartussat pineqarlutik. 

Akuersinissaq Inatsisartuni ataatsimiititaliamit assigisaanilluunniit oqartussamit pini-
arneqarsinnaavoq.

Imm. 3-mut

Nunani tamalaani isumaqatigiissutit inatsisinut tunngassuteqartut tamarmik Inatsisar-
tut akuersinerisigut taamaallaat atuutsinneqalersinnaapput. Nunani tamalaani isuma-
qatigiissut imminermini atuutsinneqalertussaanersoq imaluunniit inatsisini atuuttuni
allanngortitsisoqartussaanersoq imaluunniit inatsisit nutaarluinnaat akuerineqar-
tussaanersut, apeqqutaatinnagu, Inatsisartut akuersinerminnik tunniussissapput.
Inatsisartut akuersinerat Inatsisartuni taasinikkut tunniunneqassaaq.

§ 44-mut

Piginnaatitaanerit naalagaaffinnut allanut imaluunniit naalagaaffiit akornanni kattuf-
finnut suliassanngortinnissaat pillugu isumaqatiginninniarnernik Naalakkersuisut
aallartitsisinnaapput. 

Naalakkersuisut naalagaaffimmut allamut imaluunniit naalagaaffiit akornanni kattuf-
fimmut isumaqatigiilluni alajangersakkamik isumaqatigiissuteqarnissamik siunertaqar-
pata, naalagaaffimmut imaluunniit naalagaaffiit akornanni kattuffimmut tassunga
piginnaatitaanermik suliakkiinissaq pineqarluni, Inatsisartut Naalakkersuisunut akuer-
sinerat isumaqatiginninniarnerit aallartinneqarnissaat sioqqullugu Inatsisartuni aalaja-
ngiinertut akuersinerup tunniunneqarneratigut, tunniunneqassaaq.

Assersuut tassaasinnaavoq Free Association-imut tunngasutut taaneqartartoq, Ataatsi-
meersuarnermi 948-imi Naalagaaffiit Peqatigiit aalajangersagaanni 1541-mi nassuiarne-
qartoq. 1960-imi ilaasortat tamarmik katersuunneranni- pingaartumik Manerassuarmi
free associationimut tunngasunik pisoqarluni. Taamatut free association atorlugu
pisoqartillugu, naalagaaffiup nammineq aalajangikkaminik kattuttoq pisinnaasassanik
aamma/imaluunniit isumalluutinik amigaateqarluni, piginnaatitaanerit naalakkersuiso-
qarfimmi suliassaqarfimmi naalagaaffimmut allamut annertunerusumik annikinnerusu-
milluunniit suliakkiunneqartarput. Pissutsini taamaattuni illuatungeriit akornanni
aningaasaqarnikkut nuussilluni tamanna pisussanngorsinnaavoq. 

Assersuut alla tassaasinnaavoq, naalagaaffik naalagaaffiit akornanni naalagaaffinnut
allanut, soorlu EU-tut ittunut, kattulluni suleqatigiinnermi ilaalersoq. Taamatut piso-
qartillugu piginnaatitaanerit oqartussanut naalagaaffiit akornanni suleqatigiinnermi
pilersinneqartunut suliakkiunneqartarput – assersuutigalugu Europami Siunnersuisoo-
qatigiit, Siunnersuisooqatigiit, Europa-Kommissioni aamma Europa-Parlamenti. 
Assersuutit matuma siuliani allassimasut tamakkiisuunngillat.

Pissutsit suut § 44-mi aalajangersagaq malillugu ilaaffigineqalernerat apeqqutaatin-
nagu, inuiaat kalaallit namminersornerminnik atuinissamut tunngaviusumik pisinnaa-
titaaffii annaaneqartussaassanngillat.

 
Imm. 2-mut

Naalakkersuisut piginnaatitaaffinnik naalagaaffimmut allamut imaluunniit
naalagaaffiit akornanni kattuffimmut suliakkiunnissaannik eqqarsaateqarpata,
Inatsisartut tamanna pitsaassusilimmik amerlanerussuteqarlutik akuerissavaat.
Piginnaatitaaffiit naalagaaffimmut allamut imaluunniit naalagaaffiit akornanni
kattuffimmut tunniunneqarnissaat pillugu apeqqummi nalinginnaasumik
amerlanerussuteqarneq naammattutut isigineqanngilaq. Inatsisartut tamakkiillutik
ilaasortaannit amerlanerussuteqartut ¾-iunerat, pitsaassusilimmik
amerlanerussuteqarluni aalajangiinertut naleqquttutut isigineqarpoq. 

Inatsisartut tamakkiillutik ilaasortaannit amerlanerussuteqartut ¾-iunerat, pitsaassu-
silimmik amerlanerussuteqarluni aalajangiinertut naleqquttutut isigineqarpoq. Amerla-
nerussuteqartut amerlassusaanni, piginnaatitaanerit Kalaallit Nunaanni toqqaannar-
tumik oqartussaaqatigiilluni qinikkaniit naalagaaffimmut allamut imaluunniit naala-
gaaffiit akornanni kattuffimmut tunniunneqarneranni suliap ilungersunartuunera
takuneqarsinnaavoq.

Naalakkersuisut aalajangiinernut Kalaallit Nunaannut inuiannullu kalaallinut sulias-
saqarfinni piginnaatitaanerit tunniunneqarfiini sunniisussanut sunniuteqarnissamut suli
periarfissaqartinnagit, piginnaatitaanerit naalagaaffimmut allamut imaluunniit naala-
gaaffiit akornanni kattuffimmut tunniunneqanngisaannassapput.

 
§ 45-mut

Inatsisartut nunanut allamut politikkikkut aalajangiisartunik ataavartussanik, suliani
ingerlanneqartuni nunanut allanut, nunanut tamalaanut sillimaniarnermullu politikkik-
kut annertunerusumik aalajangiiffigineqartussani, aammalu Naalakkersuisut suliami
immikkuullarissumi Kalaallit Nunaata inissisimalernissaanut politikkikkut taperser-
sorneqarnissaq qulakkeerniarlugu pisariaqartitsivigisaanni, isumaqatiginninniarnermi
imaluunniit immikkuullarissumik aalajangiinissami aallaaviusussami, Naalakkersuisut
isumasioqatigisinnaasaanik sukkulluunniit atuutsitsissapput.

Imm. 2-mut

Suliani nunanut allanut, nunanut tamalaanut sillimaniarnermullu politikkikkut
aalajangiiffigisassani annertunerusuni, suliat paasissutissallu nunanut allanut aamma
kattuffinnut assigisaannullu attaveqarnermut tunngassuteqarlutik mianerisassaasin-
naapput, aammalu apeqqutit nunami namminermi nunanilu tamalaani sillimaniarner-
mut eqqissisimaninissamullu tunngassuteqartut, paasissutissat isumannaatsuutinneqar-
lutik isertuunneqarlutillu oqalliffeqarnissamik pisariaqartitsiviusut, kiisalu isumaliuter-
suuteqarnerit oqallinnerillu killilersugaanngitsumik ingerlanneqarsinnaanissaat, pine-
qarsimasinnaapput, taamaalilluni aalajangiinissamut isumasiuineq sapinngisamik
pitsaanerpaamik tunngavilimmik pisinnaassalluni.
 
Taamaattumik nunanut allanut politikkikkut aalajangiisartuni ilaasortat nipangiussisi-
masussaatitaanissaat pillugu piumasaqaat aalajangersarneqarpoq. Nipangiussisimasus-
saatitaaneq malinneqanngippat, ilaasortamut pineqaatissiisoqarsinnaavoq.

Inatsisartut tamakkiillutik ilaasortaannit amerlanerussuteqartut ¾-iunerat, pitsaas-
susilimmik amerlanerussuteqarluni aalajangiinertut naleqquttutut isigineqarpoq.
Amerlanerussuteqartut amerlassusaanni, piginnaatitaanerit Kalaallit Nunaanni toq-
qaannartumik oqartussaaqatigiilluni qinikkaniit naalagaaffimmut allamut imaluunniit
naalagaaffiit akornanni kattuffimmut tunniunneqarneranni suliap ilungersunartuunera
takuneqarsinnaavoq.

Naalakkersuisut aalajangiinernut Kalaallit Nunaannut inuiannullu kalaallinut
suliassaqarfinni piginnaatitaanerit tunniunneqarfiini sunniisussanut sunniuteqarnis-
samut suli periarfissaqartinnagit, piginnaatitaanerit naalagaaffimmut allamut imaluun-
niit naalagaaffiit akornanni kattuffimmut tunniunneqanngisaannassapput.

§ 45-mut

Inatsisartut nunanut allamut politikkikkut aalajangiisartunik ataavartussanik, suliani
ingerlanneqartuni nunanut allanut, nunanut tamalaanut sillimaniarnermullu politikkik-
kut annertunerusumik aalajangiiffigineqartussani, aammalu Naalakkersuisut suliami
immikkuullarissumi Kalaallit Nunaata inissisimalernissaanut politikkikkut tapersersor-
neqarnissaq qulakkeerniarlugu pisariaqartitsivigisaanni, isumaqatiginninniarnermi
imaluunniit immikkuullarissumik aalajangiinissami aallaaviusussami, Naalakkersuisut
isumasioqatigisinnaasaanik sukkulluunniit atuutsitsissapput.

 
Imm. 2-mut

Suliani nunanut allanut, nunanut tamalaanut sillimaniarnermullu politikkikkut
aalajangiiffigisassani annertunerusuni, suliat paasissutissallu nunanut allanut aamma
kattuffinnut assigisaannullu attaveqarnermut tunngassuteqarlutik mianerisassaasin-
naapput, aammalu apeqqutit nunami namminermi nunanilu tamalaani sillimaniar-
nermut eqqissisimaninissamullu tunngassuteqartut, paasissutissat isumannaatsuutin-
neqarlutik isertuunneqarlutillu oqalliffeqarnissamik pisariaqartitsiviusut, kiisalu
isumaliutersuuteqarnerit oqallinnerillu killilersugaanngitsumik ingerlanneqarsinnaanis-
saat, pineqarsimasinnaapput, taamaalilluni aalajangiinissamut isumasiuineq sapin-
ngisamik pitsaanerpaamik tunngavilimmik pisinnaassalluni. 

Taamaattumik nunanut allanut politikkikkut aalajangiisartuni ilaasortat nipangiussisi-
masussaatitaanissaat pillugu piumasaqaat aalajangersarneqarpoq. Nipangiussisima-
sussaatitaaneq malinneqanngippat, ilaasortamut pineqaatissiisoqarsinnaavoq.

Inip aammalu attaveqaqatigiinnermi aqqutissaasinnaasut isumannaatsuunissaat aam-
malu isertuussamik isumasiuinissamut naleqquttuunissaat, Inatsisartut qulakkiissavaat.
Naalakkersuisoq akisussaasuusoq nammineq najuunnani pisoqartillugu, Naalakkersui-
sup attaveqaqatigiinnermi aqqutissat isumannaatsut aqqutigalugit attaveqaqateqar-
nissaa Naalakkersuisut qulakkiissavaat.

 
Imm. 3-mut

Nunanut allanut politikkikkut aalajangiisartunut maleruagassat erseqqinnerusut,
Inatsisartut Naalakkersuisullu akornanni suleriaatsinut inatsisini attuumassutilinni
aalajangersarneqassapput, aammalu Inatsisartut Suleriaasianni itisilerneqassallutik. 

Isumasiuineq suliassaqarfinnut ataatsimiititaliani allani pisartutut allagannguinissamut
taamatut piumasaqaateqarfiunngitsumik pisinnaassaaq, tassami Naalakkersuisut sulia-
ni attuumassutilinni isumasiuinissamik pisariaqartitsinerat sivikitsumik ilimasaaraluni
pisinnaassammat. 

Suliasast oqaatsit Naalakkersuisut najoqqutassanik tigusineranni atorneqartut kisiisa
atorlugit najoqqutassanik ilaqartillugit saqqummiunneqarsinnaapput. Taamaattoq
najoqqutassat oqaatsit aalajangiisartuni ilaasortat naleqquttumik paasisinnaasaat
atorlugit paasiuminartuussapput aammalu isumaat paasineqarsinnaassallutik.

Inatsisartuni partiit tamarmik nunanut allanut politikkikkut aalajangiisartuni
ilaasortaatitaqassapput.

 
Imm. 4-mut

Naalakkersuisut nunanut allanut politikkikkut aalajangiisartunik nalinginnaasumik
ilisimatitsineri pingaaruteqartuussapput, minnerpaamik qaammat allortarlugu inger-
lanneqassallutik, piffissani sulinngiffeqarnerup pingaarnerup nalaanni ingerlanneqan-
ngissinnaallutik, aammalu suliani isumasiuinernit allaanerusunik imaqarsinnaallutik.

 
§ 46-mut

Kalaallit Nunaata nunavittaa avinneqarsinnaanngilaq. Kalaallit Nunaata nunavittaa
tassaavoq nunataa, imartaa silaannartaalu. Kalaallit Nunaat assersuutigalugu nunanut
allanut attaveqarnermut assigisaannullu tunngatillugu, Kalaallit Nunaanni sumiiffim-
mut erseqqinnerusumik nassuiarneqartumut immikkut maleruagassat inatsisillu pillugit
nunanut allanut isumaqatigiissuteqarsinnaavoq. 

 
Imm. 2-mut

Kalaallit Nunaata sillimaniarneranik illersornissaanillu isumaginninnissamut ataqati-
giissaarinissamullu Naalakkersuisut tamatigut tunngaviusumik akisussaasuussapput. 

Imm. 3-mut

Kalaallit Nunaata nammineertuunera illersornissaalu, Kalaallit Nunaata nunamut
akisussaaffeqarnikkut innarligassaanngissusaanut innarliinngitsumik aammalu inuia-
qatigiinni oqartussaaqatigiinneq attatiinnarlugu, innuttaasullu toqqissisimasumik
pingaarutilimmik inuunerminnik ingerlasinnaalersillugit, qulakkeerneqassaaq. 

Imm. 4-mut

Illersornissamut sillimaniarnermullu susassaqarfiit naalagaaffinnik allanik aamma/
imaluunniit naalagaaffiit akornanni kattuffinnik suleqateqarnikkut isumannaarneqar-
sinnaapput, pingaartumik Kalaallit Nunaat nunavittaminik, inuiaqatigiinnik innutta-
minnillu naleqquttumik illersuinermik sillimaniarnermillu attassinissamut pisinnaasa-
qartinnagu isumalluuteqartinnagulu. Kalaallit Nunaat nunavittaminut, inuiaqatigiin-
nut innuttaminullu illersuinissap ilaanut sillimaniarnerullu attannissaanut isumalluutis-
saqarpat pisinnaasaqarpallu, Kalaallit Nunaata akisussaaffik taanna nammineerluni
pisussaaffigissavaa. Sillimaniarnermut illersornissamullu suliassaqarfimmi naalagaaf-
finnik allanik aamma/imaluunniit naalagaaffiit akornanni kattuffinnik suleqateqar-
nermi, Kalaallit Nunaanni innuttaasut innarligaanngisaannassapput, aammalu pigin-
naatitaaffinnik suliakkiisimaneq tamatigut tunuartinneqarsinnaassaaq. Naalakkersui-
sut Kalaallit Nunaata illersornissaanut sillimaniarneranullu tunngatillugu aalajangii-
nerni peqataanissamut tamatigut periarfissaqassapput.

§§ 47-49-mut

Nassuiaatinik soqanngilaq. 

